Алғы сөз

Егемендігін алған жас мемлекетіміздің қазақ тілін оқып үйрету бағдарламасы жыл санап, жақсы жетістіктерге жетуде. Соның бір айғағы ретінде, жастарға арналып көптеген оқу әдістемелік құралдар, сөздіктер, мәтін және тапсырмалар жинақтары, тілашарлар көптеп жарыққа шығуда.   

Жоғары оқу орындары студенттерінің, әсіресе орыс тілді аудиторияда қазақ тілін дамыту, болашақ маманның өз ісін мемлекеттік тілде жүйелі жіргізу - қазіргі ұстаздардың алдында тұрған басты мақсаты. Мамандыққа байланысты ғылыми мәтіндерді оқып, түсініп, талдау, берілген тапсырмалар бойынша пікір қалыптастыру, қазақ тілін оқып үйретушілер үшін басты қағида болып есептеледі.

Ұсынылып отырған бұл оқу құралы география факультетіндегі студенттердің, орыс аудиториясына, қазақ тілін тереңдете оқыту үшін арналған. Оқу құралы география факультетінің студенттеріне, өз мамандығына сәйкес ғылыми мәтіндермен таныса отырып, берілген тапсырмаларға талдау жасау арқылы, қазақ тілінде білімдерін көтереді.

Оқу құралында мамандыққа қатысты ең қажетті деген тақырыптар сұрыпталып, сол тақырыптардың мақсатын ашатын, іріктелініп алынған шағын мәтіндер мен коммуникативтік бағыттағы тапсырмалар жүйесі тілді меңгертудің төрт аспектісі арқылы (оқылым, жазылым, айтылым, тілдесім) жүйелі түрде беріліп отырды.

Оқу құралында студенттерге мамандығы бойынша дайындалған мәтіндер және  мәтіндерге байланысты тапсырмалар, тақырыпқа байланысты мақал-мәтелдер, сұрақтарға жауап беру, сөздікпен жұмыс т.б. сияқты жаттығулар берілген. Мәселен, «Қазақстанның географиялық орны мен шекаралары», «Қазақстанның өзен көлдері», «Табиғи қазба байлықтары», «Қазақтың ұлы географ ойшылдары», тағы басқа мәтіндермен танысу  студентерге ғылыми тұрғыдан көп көмегін тигізері сөзсіз.  

Қазақ тілін студенттердің болашақ мамандығымен тығыз байланыстыру - тілді үйренуге деген ықыласты арттырудың бірден бір жолы.   

География факультетінің студенттеріне арналған осы оқулық  негізінен отыз сабақтан тұрады. Ұстаздар қауымының ойынша және тәжірибе көрсеткендей, бакалавриатта оқитын студенттердің дәрежесіне сәйкес толық екі курсты қамтиды, сондай-ақ қазіргі оқу жүйесі талаптарына қанағаттанарлықтай жауап бере алады. Себебі іріктеліп алынған мәтіндер осы салада еңбек ететін білікті мамандардың еңбектерінен алынған. Мәтіндердің құрылысы, мазмұны оқып түсінуге көп қиындық туғызбайды, студенттің білімге деген құштарлығын арттырады. Әрбір мәтіннің соңында студенттің өз бетімен ізденуі үшін тақырыптар берілген.

Осы дайындалып отырған оқу құралы тілді үйретудің халықаралық стандарттарына сай белгіленген С1 деңгейі бойынша география мамандықтарына кәсіби тілді жете меңгеруге бағытталған.

                                                                                                                           Автор.
         ____________________________________________________


           

     1 – САБАҚ
                     ____________________________________________________

      Қазақ тілі – қазақ халқының ұлттық тілі

1-тапсырма. Мәтінді оқыңыз.

Қазақ тілі – небір күрделі ойды, аса нәзік мағыналық реңктерді дәлме-дәл бере алатындай құрылымы мен жүйесі дамыған, стильдік тармақтары сараланған, сөз байлығы аса мол, ұлттық тіл деңгейіне көтерілген қазақ халқының ұлттық тілі, Қазақстан Республикасының мемлекеттік тілі.


Қазақ тілі - Әлемдік тіл кеңестігінде қайталамасы жоқ, ғасырлар бойы гуманизм мен прогреске, қазақтардың ұлттық тұтастығы мен бірлігін нығайтуға қызмет етіп келе жатқан тіл.


Қазақ тілінде адамгершілік пен бауырмалдықты, өнеге мен ізгілік уағыздайтын небір көркем сөз үлгілері жасалған. Абайдың ойшылдыққа толы ұлы мұрасы, Әуезов сомдаған көркем дүниелер ұлттық шеңберден шығып, әлемдік деңгейдегі өркениетке үлес болып қосылуы қазақ тілінің эстетикалық, дүниетанымдық қуатының, басқа да әлеуметтік мүмкіндігінің аса зор екенін танытады.


Жалпыхалықтық қазақ тілінің әдеби тіл, қарапайым сөйлеу тілі, жергілікті сөйлеу тілі (диалект) тәрізді түрлері бар. Жалпыхалықтық тілдің жергілікті сөйлеу тілі, қарапайым сөйлеу тілі тәрізді түрлеріне қарағанда, әдеби тіл өзінің сымбатталғанымен, тіл тұтынушылардың бәріне ортақ нормаларының қалыптасқанымен, функционалдық стильдік тармақтарының саралана түскенімен ерекшеленеді. Жалпыхалықтық тілдің ең жоғары формасы болып табылатын қазақ әдеби тілі қазақ халқының қоғамдық өмірінің барлық саласында дерлік қызмет етеді. Оның қоғамдық өмірдің бұқаралық ақпарат; көркем әдебиет; ғылым-білім; ресми, құқық, саясат салаларында және тұрмыста қолданылатын стильдік тармақтары бар. 


Өзінің әлеуметтік мүмкіндігін аша түсу үшін әдеби тілден нәр алып отыратын қайнар көзі болуға тиіс. Қарапайым сөйлеу тілі, жергілікті сөйлеу тілі қазақ әдеби тілін байытудың бұлақ көзі болып табылады. Сондай-ақ байырғы кездегі ауызша әдеби тілдің үлгілері (жыраулар әдебиеті, эпикалық, тарихи жырлар, т.б.) және бастауын шағатай орта азиялық түркі тілінен алатын қазақ топырағында жасалған қазақ ескі кітаби тіл үлгілері де қазіргі қазақ әдеби тілін байытудың көзіне жатады. Қазақ тілі «өз буына өзі семіріп, өз қазанында ғана қайнаған тіл емес». Оның өзге де ұлт тілдерімен алыс-берісі бар. Сөз қатарын ауыс-түйіс жолымен молықтыру, әсіресе, лексика-терминология жүйесінен айқын байқалады. 


Әсіресе, ауызша дәстүрде дамыған эпос, тарихи жырлар, ақын-жыраулар поэзиясы тәрізді көркем эпикалық шығармалар мен ұлы Абай бастаған алыптар шоғырының жазба дүниелері стандартты тілдік нормаларды қалыптастыруда рөлі айрықша болды. Сондықтан да байырғы эпикалық шығармалар мен Х\/-ХІХ ғғ. ақын-жыраулар поэзиясындағы ауызша тіл мен жазба тіл дәстүрлеріндегі сөз үлгілері бүгінгі әдеби тілден нәр алатын ең басты бұлақтары болып отыр. Өйткені әдеби тілдің ең жақсы үлгілері жазбаша, ауызша тараған тарихи-мәдени мұраларда ұрпақтан-ұрпаққа сабақтастығы үзілмей үздіксіз жетіп отырған.


 Уәли Н., Қыдырбаев Ө. Қазақ тілі (Сөз мәдениеті). – Алматы: Мектеп
[image: image52.emf]






 2-тапсырма. Сұрақтарға жауап беріңіз.

1. Әлемдік тіл кеңестігі туралы не білесің?

2. Жалпыхалықтық қазақ тілі дегеніміз не?

3. Жалпыхалықтық қазақ тілінің қандай түрлері бар?

4. Әдеби тіл дегеніміз не?

5. Қарапайым сөйлеу тілі дегеніміз не?

6. Ауызша дәстүрде дамыған шығармалар қандай?

7. Әдеби тілдің қалыптасуына не үлес қосады?

8. Лексика – грамматикалық  құрылымды қалай түсінесіңдер?

3-тапсырма. Сөздік
1. күрделі – сложный

2. реңк – цвет, окраска

3. саралану – быть отобранным

4. ізгілік – священность, святость

5. мұра – наследие

6. жалпыхалықтық – всеобщий народ

7. жергілікті – местный, коренной

8. дерлік – почти, говорить, что...

9. тармақ – пункт, 

10. шоғыр – скопление, сборище

4-тапсырма. Жоғарыда берілген мәтіннен синоним сөздерді теріп жазыңыз.

5-тапсырма. Берілген қара сөздің мағынасын түсіндіріңіз.
Қазақ тілі «өз буына өзі семіріп, өз қазанында ғана қайнаған тіл емес».

6-тапсырма. Ана тілі, сөз өнеріне қатысты төмендегі мақал-мәтелдердің екінші сыңарын толықтырыңыз.

1. Өнер алды – ...
2. Тіл қылыштан ...
3. Өтірік сөз ...
4. Тіл тас жарады, тас жармаса – ...

5. Көз жетпеген жерге ...

7-тапсырма. Берілген мәтіннен етістіктерді тауып жазыңыз.
Қазақ әдеби тілін жасаушы – халықтың өзі. Әдеби тілдің қалыптасуы мен дамуына аса көрнекті сөз зергерлері, мәдениет, ағарту, білім мен ғылым, қоғам қайраткерлері ерекше еңбек сіңіріп, үлес қосты. Әдеби тілдегі көркем сөз, даналық сөз, танымдық, тәрбиелік сөз үлгілерін ұрпақтан-ұрпаққа жеткізіп отырды. Тілдік құралдарды саралап, талғап қолданудың үлгісін көрсете отырып, тілдің ішкі мүмкіндіктеріне сүйене келіп, өзінің тыңнан жасаған бедерлі сөз өрнектерімен әрдайым әдеби тілдің сапалық дамуына әсер етті. Сөйтіп, әдеби тілдің дәлдік, өткірлік, байлық, икемділік, серпінділік тәрізді ішкі қуатын шындай түсті.


Тілдік ұжымның дүниетанымының кеңеюі, ақыл-ойының кемелденуі тілдің құрылым жүйесінің дамуына әсер етеді. Ал тілдің лексика-грамматикалық құрылым құрылысындағы сапалық даму қоғамдық ой-сананың түрлерін қалыптастыру мен дамытудағы, қоғам мәдениетін жетілдірудегі, объективті ақиқат туралы әлеуметтік таным-білімді жинақтаудағы, оны шашаусыз ұрпақтан-ұрпаққа жеткізудегі, тәрбие берудегі, адамдар арасындағы қарым-қатынасты реттеудегі тілдің қызметін күшейте түседі. Сөйтіп, қоғам тілді дамытса, өз кезегінде тіл қоғамдық сананың дамуына да ықпалын тигізеді.   

8-тапсырма. Сөздердің ішінен географиялық терминдерді теріп жазыңыз.

Термин – тілдің лексикасында ғылым мен техниканың алуан түрлі саласына қатысты қолданылатын сөздерді атаймыз.

Мысалы: Спорт терминдері: бокс, футбол, баскетбол, теннис хоккейші т.б.

Материк, театр, хирург, глобус, планета, циклон, опера, экватор, климат, муссон, дәрі-дәрмек, актер, карта.

9-тапсырма. Тіл мен сөз сөздерімен жасалған тұрақты тіркестердің баламасын табыңыз.

Сөз есту
 Өсекке іліну

Сөз қайыру



Сөйлей алмай қалу

Сөз қонбады



Сөгіс алды

Сөзге қалу



Бір ауыз сөз айтпау

Сөзінің жаны бар


Түсінбеді

Тілге келмеу



Өткір сөз

Тілі байлану



Жауап беру

Тілі қышыды



Айтқаны дұрыс

Сөзі мірдің оғындай


Сөйлегісі келді

10-тапсырма.  Өлеңді оқып, ғасыр басында ақынды толғандырған тіл тағдырына бүгінгі заман талабы тұрғысынан көңіл аударыңыздар.





Қазақ тілі

Күш кеміді, айбынды ту құлады,



Кеше батыр – бүгін қорқақ, бұғады



Ерікке ұмтылған ұшқыр жаны кісенде,



Қан суынған, жүрек солғын соғады.



Қыран құстың қос қанаты қырқылды,



Күндей күшті, күркіреген ел тыңды



Асқар Алтай – алтын ана есте жоқ,



Батыр,
 хандар – асқан жандар ұмтылды!



Ерлік, елдік, бірлік, қайрат, бақ, ардың



Жауыз тағдыр жойды бәрін не бардың...



Алтын Күннен бағасыз бір белгі боп, 



Нұрлы жұлдыз, бабам тілі, сен қалдың!



Жарық көрмей жатсаң да ұзақ, кең тілім,



Таза терең, өткір, күшті, кең тілім.



Тарап кеткен балаларынды бауырыңа



Ақ қолыңмен тарта аларсың сен, тілім!







     Мағжан Жұмабаев, 1913 жыл.

  11-тапсырма. Жоғарыда берілген өлеңнен сын есімдерді теріп жазыңыз.


Үлгі: Қыран құс, алтын

 12-тапсырма.  Берілген сөйлемдерді қатесіз жазып шығыңыз.


Қазақ тілі – дуние жузиндегі ен бай, бедерли де бейнели тілдердин бірі. Қарап отырсақ, ана тіліміздиң халықтын көшпели тұрмысынан туған төрт түлік малға, анға, құсқа, тагы баска табиғат қубылыстарына байланысты бейнелі тенеу, эпитет-метофораға, макал мен мателдерге катысты атауларына баска тилдерден балама табу киын. Бир кезде улы Абайдың өзі: «Қазақтың өзгелерден сөзі ұзын» немесе «өткірдің жүзі, кестенің бізі өрнегін сендей сала алмас» деп, өз ана тіліне танырқап, тағзым еткени белгіли.


Қазақ тілі – ұрпақтан ұрпакка, атадан балага жеткен улы қубылыс. Сондықтан да қазақ тілі халкымыздың кайраткерлеринің марапатына, ұлы акындары мен жыршыларына жыр аркауына айналган.
[image: image65.emf]

  13-тапсырма.  Өлеңді байланыстырып жазыңыз.


Тілім айғағы туған тірлігімнің


Сыр барда айтылар ойдағы тілім


Мен өссе тілім де өсемін бірге


Бірге өшсе мен тілім де өшемін!

 14-тапсырма. Сөз тіркестерін пайдалана отырып, «Туған тілім» атты шағын эссе жазыңыз.


Ұлттық тіл, ана тілі, ата дәстүр, мемлекеттік тіл, мәдени дәреже, саяси өмір, қадір-қасиет, ұлттық мәдениет, тіл қазынасы.

                    ________________________________________________
2 – САБАҚ
                     ________________________________________________
                      Қазақстан Республикам менің

1-тапсырма.  Мәтінді оқыңыз.

Қазақстан Республикасы – ұлан-байтақ, қуатты ел. Жер қойнауында да, жер бетінде де тұнып жатқан байлық мол. Жерінің ауданы жағынан Қазақстан дүние жүзіндегі ең ірі он мемлекеттің қатарына жатады.


Қазақстан 1920 жылы 26 тамызда құрылды және алғашқы кезде Қырғыз АКСР-і деп аталған. КСРО құрамына 1936 жылы он бес одақтас республиканың бірі болып кірді.

1990 жылы 25 қазанда Қазақ КСР-інің Жоғарғы Кеңесі мемлекеттік егемендік туралы Декларация қабылдады. Содан бері 25 қазан Республика күні болып жарияланды. Ал 16 желтоқсан – Тәуелсіздік күні.


Қазақстан Республикасы – егеменді ел, тәуелсіз мемлекет болғандықтан, 1991 жылдың 21 желтоқсанында Тәуелсіз Мемлекеттер Достастығына, ал 1992 жылдың 2 наурызында Біріккен Ұлттар Ұйымына мүше болып кірді. Өзіміздің егемендік құқымызды негізге ала отырып, 1995 жылы 30 тамызда Конституция (Ата заң) қабылданды. Ата заңды құрметтеу, жақсы білу және мүлтіксіз орындау - әрбір азаматтың қасиетті борышы. Оның қағидалары заңды түрде қорғалады.


Конституция бойынша мемлекет басшысы және ең жоғары лауазым иесі – Президент.


Қазақстан Республикасының заң шығару қызметін жүзеге асыратын Парламент екі палатадан тұрады. Жоғарғы палата – Сенат, төменгі палата – Мәжіліс деп аталады. Атқару қызметін Үкімет орындайды. Әкімшілік-аумақтық жағынан Қазақстан 14 облысқа, 160 ауданға бөлінеді. Мұнда 85 қала, 200-ден аса қала типтес кент бар.


Мемлекеттік тілі  - қазақ тілі. Республикада 131 ұлт пен ұлыстың өкілдері тұрады.


Қазақстан Республикасының Президенті Н.Ә. Назарбаевтың Жарлығына сәйкес 1997 жылы Қазақстанның астанасы Алматыдан Ақмолаға көшірілді. 1998 жылы 6 мамырда Ақмола атауы Астана деп өзгертілді.


Кеңес Одағы ыдырағаннан кейін Қазақстан жерінде де басқа республикадардағыдай, көптеген саяси-әлеуметтік өзгерістер болды. Қазақ халқының ғасырлар бойы аңсаған тәуелсіздікке қолы жетті.


Бүгінде Қазақстан Республикасы жас болса да дүниенің 145 мемлекетімен сыртқы сауда байланыстарын орнатқан. Әлемнің 122 мемлекетімен экспорттық, 115 мемлекетімен импорттық тауар аламасуын жасайды. 
Бейсенова Ә., Карпенов Қ. Қазақстанның физикалық 
географиясы. – Алматы: Атамұра

 2-тапсырма. Сұрақтарға жауап беріңіз
1. Қазақстан қандай ұйымдарға мүше болып кірді?
2. Алматы Ақмола қаласына қашан көшірілді?

3. Қазақстан Республикасының егеменді ел екенін алғаш таныған қай ел?

4. Заң шығару қызметін жүзеге асыратын не?

5. Қазақстан қанша мемлекетпен сауда байланыстарын орнатқан?

3-тапсырма.  Жоғарыда берілген мәтіннің ішінен жалқы есімдерді теріп жазыңыз.

Үлгі: Қазақстан, Алматы

4-тапсырма. Мына сөз тіркестерімен байланыстырып «Менің Қазақстаным» атты шағын эссе жазыңыз.


Тәуелсіз мемлекет, саяси-әлеуметтік өзгеріс, Қазақстанның астанасы, Ата заң, қуатты ел, Тәуелсіздік күні.

 5-тапсырма. Төмендегі мақал-мәтелдердің мәнін айтып беріңдер. Туған жер, Отан жайында  басқа тағы қандай мақал-мәтелдер білесіңдер?

1. Туған жерге туың тік.
2. Туған жердей жер болмас,

    Туған елдей ел болмас.
3. Өз елім – өлең төсегім.
4. Сағынған елін аңсайды,

    Сарыала көлін аңсайды.
5. Туған жердің күні де ыстық,

    Түні де ыстық.
6. Отан оттан да ыстық.
7. Туған жердің жері де көрікті,

    Елі де сүйікті.

 6-тапсырма. Көп нүктелердің орнына тиісті қосымшаларды қойып жазыңыз.

Астана қаласының ерекше сымбат... қала екенін мен теледидар..., кітап-журналдардан көріп жүрмін. Бірақ Самат... қала туралы айтқан... тыңдасаңыз, Астана қаласы... дүниедегі ешқандай қала жетпейтін сияқты. Мен өз көзім... қаланы әлі көр... жоқпын. Астана...  одан әрі көркейе беруіне мен сенімдімін.


Мен  Алматы қаласы... болғанмын. Алматы біз... алдың... астанамыз – мәдениет пен өркениет орталығы болып саналады. Алматы... бүкіл дүние біледі деп айт... аламыз. Себебі онда әлем.... танылған Медеу мұз айдыны бар. Алатау... қатпар-қатпар таулары, мәңгі жасыл ормандар..., суы сарқыраған өзендер... қалаға ерекше көрік бер... тұратын сияқты. Нағашы ағам... айтуынша, Алматы студенттер немесе жастар қала... деп аталады екен. Мен де мектеп... бітірген соң, Алматы... оқуға барамын деген үлкен мақсат қойдым.

7-тапсырма.  Жоғарыдағы мәтіннен септік жалғаулы сөздерді теріп, кестені толтырыңыз.

	Септік тұлғалары
	Жай септеу түрі
	Тәуелдеу септеу түрі
	Септік жалғаулы сөздермен  тіркескен сөздер

	Ілік септікті сөз
	
	
	

	Барыс септікті сөз
	
	
	

	Табыс септікті сөз
	
	
	

	Жатыс септікті сөз
	
	қаласында
	қаласында болғанмын

	Шығыс септікті сөз
	
	
	

	Көмектес септікті сөз

8-тапсырма.  Шағын мәтінді оқыңыз.



    Астана – бас қала


1998 жылы 6 мамырда – еліміздің Президенті Н.Ә.Назарбаев Ақмола қаласын Астана деп атауға жарлық шығарды. 1998 жылғы 10 маусымнан жаңа астананың ресми тұсаукесері болып өтті. Содан бері осы күн Астана қаласының туған күні ретінде мерекеленді.


«Астана – бас қала» - деп айтылуында үлкен сыр жатқан секілді. Ата-анаммен Астана қаласына Қала күнін атап өтуге барғанымда, оған мен көз жеткіздім. Жаңа астанада бой көтеріп жатқан көп қабатты үйлер жаңаша сәнмен, ерекше көрікпен салынып жатыр екен. Қаланың әсемдігіне қарап көзің тоймайды. Шет елдердегі қалалар секілді. Жаңа қаланың ортасынан бой көтерген Бәйтеректің, Ақ Орданың, Үкімет үйі бәрі-бәрі де ерекше сәнмен орын алады. Әсіресе алаңқайларға егілген, қазақша өрнекпен бейнеленген қызылды-жасылды гүлдер, жан-жағына салқын леп таратып тұрған түрлі-түсті фонтандар, халқымыздың ертегі-дастандарынан алынған ертегі кейіпкерлерінің мүсіндері менің көз алдымнан ешқашанда кетпейтін шығар.

    9-тапсырма. Жоғарыда берілген шағын мәтіндегі асты сызылған сөздердің мағынасын түсіндіріңіз.

10-тапсырма.  Жоғарыда берілген мәтіннен қос сөздерді  теріп жазыңыз.

Үлгі: Ата-ана

  11-тапсырма. Бүгінгі күні еліміздің егемендігіне айғақ боларлықтай атқарылған қандай іс шараларды білесіңдер? Өз ойларынды ортаға салыңдар.

Мысалы: 100 мектеп 100 аурухана бағдарламасы іске асуда ма?
                     ____________________________________________________


           

     3 – САБАҚ
                     ____________________________________________________

Сөздің көркі – мақал

[image: image79.emf]

1-тапсырма.  Мәтінді оқыңыз.


Мақалдар мен мәтелдер – ауыз әдебиетінің ең байырғы ең көне түрі, ол ғасырлар  бойы халықтың ұқыптап сақтап келген еңбек тәжірибесінің жиыны, ой-пікірінің түйіні, аңсаған асыл арманының арнасы, өмір тіршілігінің айнасы, көнеден жаңаға, атадан балаға қалдырып келе жатқан тозбайтын, тот баспайтын өмірлік өшпес мұрасы.


Мақал менен мәтелдерді, сара сөз бен нақылдарды халық ежелден жақсы көреді; сүттей ұйып, сүйсіне тыңдайды; «Сөздің көркі – мақал, жүздің көркі - сақал» деп қадірлейді, «Аталы сөзге арсыз жауап қайырады» деп сөз кәдірін білмейтіндерді қатал сынайды. «Өнер алды қызыл тіл» деп сөз өнерін жете бағалайды. Мақал менен мәтелдер халықтың өз перзенті, өзі жасаған баға жетпес қазынасы; ол өзіне жақын да, түсінікті де, сондықтан сүйікті де. Бұлар – сан замандар бойы заман сынынан өткен, керегіне жараған, өміріне өнеге болған, қисығына тез, ақ пен қараны ажырататын әділ таразы – айнымас заң, бүкіл өмірінің сан қырлы сараман ережесі болған.


Мақал менен мәтелдерде халық: жақсылық пен жауыздықты, адамдық пен арамдықты, еңбеккерлік пен еріншектікті, жомарттық пен сарандықты, саналылық пен надандықты салыстыра сөз етеді. Адамгершілік жолына нұқсан, мін келтіретін жамандық пен жан шошырлық жауыздық қылықтардың барлығын батыл сынап, жиренте әшкерелеп, бүкіл жұртшылыққа, адамгершілікке тән мінез, қылықтардың барлығын үлгі-өнеге етіп ұсынады.


Мақал-мәтелдердің өзіне ғана тиісті тағы бір ерекшелігі бар. Әншейінде жәй бір мақал, дәл орнына қозғалған кезде тіпті күшті, пәрменді болып келеді. Жай орнында тұрғанда жабайы теміртек  «түйте» мақал, дәл айтылатын жерінде қолданғанда нар кескендей кесіп түседі. Ас ішуге бар, іс істеуге жоқ жалқауды сөзбен сүмбілеп суреттеп жатудың орнына «түймедейді түйедей етті, шаш ал десе, бас алды» дей қойсақ қандай ықшам, қандай дәл айтылған болар еді. 


Мақал-мәтелдерді байытып, оның сарқылмас көліне ылғи үзілмей құтылып отыратын тағы бір сала-сала бұлақтар бар. Олар – нақыл сөздер, толғаулар, шешендер сөзі, жеке, сом айтылған мағыналы өлең, өлең жолдары, тақпақтар, жұмбақтар,  жазушы, ақындардың кітабынан шығып, мақал-мәтелдер қатырына қосылатын тұжырымды айтылған асыл сөздер, мағыналы көркем сөйлемдер. Мысалы, Абайдан: «білімдіден шыққан сөз, талаптыға болсын кез», «Әсемпаз болма әрнеге, өнерпаз болсаң  арқалан, сен де бір кірпіш дүниеге, кетігін тап та бар, қалан», «Тамағы тоқтық, жұмысы жоқтық, аздырар адам баласын» тағы-тағылар.


Ы. Алтынсариннан: «Өнер білім дегенің оқуменен табылар, тұмсықтының тамағы шоқуменен табылар», «...Кел, балалар, оқылық, оқығанды көңілге ықыласпен тоқылық», тағы-тағылар. Мұндай мысалдар тіпті көп.

 2-тапсырма. Сұрақтарға жауап беріңіз.

1. Мақал-мәтелдер қандай әдебиеттің түрі?

2. Мақал мен мәтелдерді халық қалай бағалайды?

3. Мақал-мәтелдердің тиісті тағы қандай ерекшеліктері бар?

4. Мақал-мәтелдердің қатарына қосылатын тұжырымды асыл сөйлемдер.

5. Ы. Алтынсариннің, Абайдың мағыналы көркем сөйлемдері қандай?

3-тапсырма.  Жоғарыдағы мәтіннен антонимдерді жазып, сөйлем құрастырыңыз.

4-тапсырма. Жоғарыдағы мәтіннен күрделі етістіктерді жазыңыз. 
[image: image83.emf]

5-тапсырма.  Туған жер – Отан туралы мақал-мәтелдерді оқыңыз.


Туған жердей жер болмас,


Туған елдей ел болмас


Кісі елінде сұлтан болғанша,


Өз елінде ұлтан бол


Ат айналып қазығын табар,


Ер айналып елін табар


Ел іші – алтын бесік


Туған жердің кәдірін


Шетте жүрсен білерсің.

6-тапсырма. Жоғарыдағы мақал-мәтелдерден зат есімдерді жазып, сөйлем құрастырыңыз.

7-тапсырма. Көп нүктенің орнына керекті сөз және сөз тіркестерін тауып қойыңыздар.


1. Тіл – адам ойының... .


2. Аңдамай сөйлеген...  ...  .


3. Ойнап сөйлесең де,...  ...  .


4. Тисе терекке, тимесе...  .


5. Айтылған сөз - ... оқпен тең.


6. Бал тамған тілден ... тамар.


7. Көп сөз - ... ... .


8. Көп сөз – күміс, аз сөз ... .


9. Жасыңда қылжың болсаң, өскенде ... ... .


10. Таза сөйлеу – биік ... .


11. Көңілсіз ... – ойға олақ.

Керекті сөздер: құлақ, мылжың боласың, мәдениеттілік, у, атылған, бос сөз, айнасы, ауырмай өледі, ойлап сөйле, алтын, бұтаққа.

[image: image86.emf]


8-тапсырма. Жоғарыдағы мақал-мәтелдер мен қанатты сөздерді оқып, біреуін тақырып етіп, шағын эссе жазыңыздар.

9-тапсырма.  Араб елінің мақалдарын оқыңыз.

Сапарға шықпас бұрын, серігінді сайла;

Үй салмас бұрын, көршіңді ойла.

Жасында алған білімің

Тасқа басқан таңбадай

Ақылды ісіне сенеді

Ақымақ түсіне сенеді.

Жұмыртқаны жегенің

Тауықты құрттым дегенің

Таң атса шам жайына қалады.

10-тапсырма. Жоғарыдағы мақал-мәтелдерден етістіктерді жазыңыз.

11-тапсырма. Көп нүктенің орнына тиісті сөздерді қойып көшіріңіз.

1. Адам ... .

Жылқы ... .

2. Аяғы жаман төрді былғар,

Аузы жаман ... ... .

3. Ашық айтам деп, ... айтпа,

Тауып айтам деп, ... айтпа

4. Әуелгі сөзің ... ...,

Соңғы сөзіңнің өтіміне жақсы

5.Басқа бәле ... .

6. Бұлттан шыққан ... ащы,

Жаман адамның ... ащы.
7. Дүмбілез сөзіне дүмбілез ... аласың.

8. Ердің ... қарама ... қараша

9. Еттен өткен ...,

Сүйектен өткен сөз жаман

10. Жүре білмеген жол бұзады,

Сөйлей білмеген ... .

11. Кесірлі ауыздан – 

Кесапатты ... .

12. Құлақтан кірген ... сөз

Көңілге барып мұз болар.

Керекті сөздер: қауіп, елді былғар, асық, жауап, тілден, сөйлегенше, күн рас болса, өзіне, сөз бұзады, тілі, кісініскенше, сөзіне, кесапатты, таяқтан, суық. 

       ____________________________________________________


           

     4 – САБАҚ
                     ____________________________________________________

Қазақтың ұлы тұлғалары

1-тапсырма.  Мәтінді оқыңыз.

Әлібекұлы Төле би (1663-1756) – қазақтың Тәуке, Болат, Әбілмәмбет, Жолбарыс, Абылай хандары тұсында мемлекет басқару ісіне араласқан аса ірі мемлекет және қоғам қайраткері, ойшыл дана. Әз Тәуке хан құрған «Билер кеңесінің» мүшесі, атақты шешен, Ұлы жүздің төбе биі, «Жеті жарғы» деп аталатын заңдар кодексін шығарушылардың бірі. Шыққан тегі  Ұлы жүздің Дулат тайпасының Жаныс руынан. Шежірешілер «тоғыз ұлды Құдайберді әулетінен Төлеге дейін бай да, би де шықпаған. Олар «қарашоғыр» атанған қара шаруа болған» деген дерек береді.


Төле би кезінде оқыған, ірі сауатты, халқының ақындық шешендік өнерінен тәлім алған адам. Жастайынан ел арасындағы билікке араласып, әділдішімен, шешендігімен, тапқырлығымен төңірегіне кеңінен танылады. 


Төле би жоңғар билеушілерінің арасындағы тақ таласын өршіте қолдап, ежелгі жаудың іштей әлсіреуіне ықпал жасайды. Абылай хан мен Төле би таққа таласқан жоңғар нояндарын алма кезек қолдап отырып, ақырында Жоңғар хандығының құлауын қамтамасыз етеді. Бұл Төле бидің Абылай ханмен бірлесе жүргізген сырт саясатының ірі нәтижесі еді. 


Ел аузында Төле би туралы көптеген тарихи аңыздар сақталған. Оның атымен байланысты  айтылатын нақыл сөздер, мақал мәтелдер, билік кәсімдер де ел арасына кеңінен тараған. Төле би есімі тек Ұлы жүздің ғана емес, Орта жүз бен Кіші жүзде де аса құрметпен аталады. Бұл оның бүкіл қазақ халқының тағдырына қатысты ірі оқиғалардың ортасында жүргендігінің айғағы. Бұған Төле бидің замандастары, тағдырласа Қаз дауысты Қазыбек бидің «Төле би дүниеден өтті» деген суық хабарды естігенде: «Төле би дегенше, дүниеден әділет өлді десейші. Бүтін билікке Төле жеткен, бүтін хандыққа Есім жеткен, бұл екеуіне кім жеткен?» деп, жер таянып, көзіне жас алуы да куәлік етеді. Бұл үш арысқа тірек болған үш асылдың бірінің екіншісіне берген бағасы. Бұдан асырып, жеріне жеткізіп, айту мүмкін де емес. Өйткені олар қасында бірге жүріп, бір-бірінің қадір қасиетін жете таныған алыптар ғой! 

Ұлттық энциклопедия

 2-тапсырма. Сұрақтарға жауап беріңіз.

1. Әлібекұлы Төле би қандай кісі?

2. Қай жүздің биі?

3. Жоңғар хандығының құлауына қамтамасыз етілген не?

4. Төле би туралы қандай аңыздар бар?

5. Суық хабарды өзін қалай жеткізер едің?

3-тапсырма.   Жоғарыдағы мәтіннен асты сызылған сөздермен сөйлем құрастырып жазыңыз.

4-тапсырма.  Мәтінді оқыңыз.

Байбекұлы Әйтеке би (Айтық) (1644-1700) – қазақтың Тәуке,, Болат, Сәмеке, Әбілмәмбет, Абылай хандары тұсында мемлекет басқару ісіне араласқан мемлекет және қоғам қайраткері, Әз Тәуке хан құрған «Билер кеңесінің» мүшесі, атақты шешен Кіші жүздің төбе биі, «Жеті жарғы» аталатын заңдар кодексін шығарушылардың бірі.


Шыққан тегі – Кіші жүздің Әлімұлы тайпасынан. Ол қазіргі созылып жатқан Қыз-Бибі тауының етегінде өмірге  келген.


«Тобықты Әнет бидей баталы бол, Кіші жүз Әйтекедей аталы бол» деп атақты Сегіз серінің батасында айтылғандай, Әйтеке би аталы тұқымнан. Оның арғы атасы Сейітқұл Жәдікұлы Шығай ханның серігі болған. Шығай хан Бұқардың Абдолла ханымен одақтас болып, Сырдарияның сағасындағы қонысын тастап, Самарқанның теріскейіндегі Нұрата тауына көшкенде, сонымен бірге қарауындағы елін ертіп, қотарыла көшіп келеді. Осы Сейітқұлдың сегіз баласының бірі - Әйтеке бидің әкесі Ақша да, бірі-кейін Самарқанның билеушісі болған, қазақ ханы Салқам Жәңгір 600 жауынгермен жоңғар қоңтайшысы Батырдың 50 мың әскерінен өтінде қалғанда, дер кезде көмекке жетіп, қазақ қолына айтулы жеңісті ауырып әперетін атақты Жалаңтөс баһадүр. Жалаңтөс Самарқанға әмір болғаннан кейін ағасы Ақшаны Қоқанның ханы етіп сайлатады. 

Ұлықбек медресесінде оқып, тәлім алған Әйтеке әуелі атасы Ақша хан,  өлгеннен кейін ағасы Жалаңтөстің тәрбиелерінде болып, ел басқару ісінің қыр сырымен танысады. Оның осы кезде көргені мен білгені кейін Тәуке ханның атазаңы іспетте «Жеті жарғыны» шығаруғы қатысқанда да Әйтекеге осы алған білім мен жиған тәжірибенің көп көмегі тиген болу керек.


Ата жұртқа келер алдында Төле би, Қазыбек би секілді үзеңгілес серіктеріне сәлем ретінде жолдаған ұзақ толғанысында Әйтеке би: «Елінен айырылған ер бақытсыз, жерінен айырылған ел бақытсыз. Құдайым ондай күнді маған көрсетпегей!» деген екен. Елім деген ердің тілегі ақ қой қашанда. Көкірегі даңғыл дана би өзі тілегеніндей елінің «ақтабан шұбырындыға» ұшырағанын көрмей, бұл жарық дүниемен хош айтысты.

Ұлттық энциклопедия

 5-тапсырма. Сұрақтарға жауап беріңіз.

1. Байбекұлы Әйтеке би қандай кісі?

2. Шыққан тегі?

3. Қай жүздің биі?

4. Сегіз серінің батасы қандай?

5. Жалаңтөстік Әйтеке биге сіңірген еңбегі қандай болды?

6. Ата жұртқа келер алдындағы серіктеріне сәлем ретінде жолдаған ұзақ толғаныс не туралы?

6-тапсырма.   Жоғарыдағы мәтіннен етістіктерді жазыңыз.

7-тапсырма.  Шағын мәтінді оқып, аударыңыз.


Айтеке би – известный казахский би (судья), оратор. До Абылай хана он возглавлял Младший жуз. Айтеке би был по возрасту младше  знаменитых Толе би и Казыбек би. Однако он прекрасно управлял страной, никому из совреммеников не уступал, перед славой и заслугами не преклонялся. Его мудрые изречения до сих пор живы среди народа. 

8-тапсырма.   Би сөзін септеңіз.

[image: image100.emf]

9-тапсырма.  Мәтінді оқыңыз.

[image: image101.emf]

Келдібекұлы, Қазыбек би (1665-1765) – қазақтың мемлекет және қоғам қайраткері, Әз Тәуке хан құрған «Билер кеңесінің мүшесі», атақты шешен, Орта жүздің төбе биі, «Жеті жарғы» аталатын заңдар кодексін шығарушылардың бірі.


Шыққан тегі Орта жүздің Арғын тайпасының Қаракесек руынан. Қазыбектің анасы Тоқмейіл ұтымды да тапқыр сөздерді көп білетін зерек кісі болыпты. Анасы айтқан есті сөздерді кішкентай күнінен жаттап өскен ол ер жете келе өзі де солай сөйлеуге машықтана бастайды. Осы өнерінің арқасында бала бидендана биге айналып, «қара қылды қақ жарған Қаз дауысты Қазыбек би», «алты алаштың ардағы» деген атаққа ие болады. Содан болар Тәуке хан мемлекет тұтастығына жарықшақ түсірмей, халықты бірлікте ұстау үшін үш жүзді өзінен шыққан үш биге билету арқылыбасқарғанда, Орта жүзге осы Қазыбек биді тағайындайды. Ол ел басқару ісіне араласып, Қазақ хандығының ішкі сыртқы саясатына елеулі ықпал жасап отырады.


Жоңғар басқыншылығына қарсы халық күресін ұйымдастырушылардың  бірі болған Қазыбек би елдің азаттық алуы жолында аянбай тер төгеді. Абылай сұлтан жоңғарлардың қолына тұтқын болып түсіп қалғанда, оны босатып алуға белсене араласады.


Сондай-ақ ол Ресей, Бұқар, Хиуа мемлекеттері арасындағы еларалық мәселелерге де араласып, бейбітшілік пен достықты дәріптеуші мәмілегер болған, аразды татуластырып, алысты жақындастырып отырған. «Елдестірмек елшіден, жауластырмақ жаушыдан» деп, ол елшілік қызметті де мінсіз атқарған тұңғыш дипломат. Оның тұңғыш рет он сегіз жасында елшілікке атшы болып барып, басшы болып қайтқаны ел аузында әлі күнге аңыз болып айтылады.


Үш жүздің ішіндегі шешуі қиын, ең күрделі мәселелердің басы қасында жүріп, хандардың сенімді ақылшысы, халықтың ханға бергісіз биі болған Қазыбек әр кез батыр жинап, ел шаппай, қылыш шауып, оқ атпай ақ ақылымен жол тауып, ел бірлігінің емшісі бола білген. Әбілқайырды өлтіріп, ел бірлігіне сызат түсуіне себепші болған Бараққа: «Сылтауратып сытыла алмайсың, не өліп тынасың,  не жөніңмен жеңіп құтыласың, екінің бірі, Барақ» деуі, ақыр соңында оны мойындатып: «Уа, би аға! Айттың сен, көндім кебіңе» деуге мәжбүр ету тек Қазыбектей айбыны ай жасырған текті бидің қолынан ғана келсе керек.

Ұлттық энциклопедия
[image: image102.emf]






 10-тапсырма. Сұрақтарға жауап беріңіз.

1. Келдібекұлы Қазыбек би қандай кісі?

2. Шыққан тегі?

3. Қай жүздің биі?

4. Қазыбек би қандай атаққа ие болған?

5. Бараққа айтқан соңғы өсиет.

[image: image103.emf]


11-тапсырма.  Мәтіндерді пайдаланып, кестені толтырыңыз.
	Билер
	Туған жылы
	Шыққан тегі 
	Қай хан тұсында өмір сүрді
	Аңыздары

	Төле би
	
	
	
	

	Қазыбек би
	
	
	
	

	Әйтеке би
	
	
	
	


                     ____________________________________________________


           

     5 – САБАҚ
                     ____________________________________________________

              Қазақтың ғұлама ғалымдары

[image: image104.emf]

1-тапсырма. Мәтінді оқыңыз.
[image: image105.emf]

Ш.Ш.Уәлихановты (1835-1865) география саласындағы саяхатшы, әрі географ-ғалым ретінде ерекше тұрғыдан қарауымыздың өзіндік себептері бар. Шындығында да, біз басқа зерттеушілердің қызметін сөз еткенде, олардың Қазақстан территориясының белгілі бір бөліктерін ғана географиялық жағынан танып-білу ісіне қосқан үлесін баяндаумен шектелсек, ал                                  Ш.Ш. Уәлихановқа жалпы мағынасындағы аса зерделі тұңғыш отандық географ-саяхатшы ретінде қараймыз. 

Жүріп өткен жерлердің зерттеу деңгейіне және олардың танып-білуге қолайлылығына қарап Шоқан өз саяхаттарын екі кезеңге бөледі: бірінші кезең Жоңғарды аралап, Жетісу, Іле өлкесі арқылы Ыстықкөлге барған жолды қамтиды. Бұл жерлердің физикалық-географиялық сипаты орыс саяхатшыларының зерттеулері бойынша белгілі деп есептеген Уәлиханов өз еңбектерін олар елемей немесе аңғармай кеткен деректермен толықтырды.

«Менің саяхатымның екінші кезеңі сырдария өзенінің негізгі саласы болып табылатын Нарын өзенінің жоғарғы  сағасынан басталады. Бұл ара осы меридианда Семенов сапарының ең шырқау шегі. Одан әрі менің алдымда әлі зерттелмеген, адам аяғы баспаған мүлде меңіреу өңірі жатты», - деп жазды. Шоқан Уәлиханов саяхатының  бұл кезеңі өте-мөте жемісті әрі географиялық жаңалықтарға толы.

Шын мәнісінде, Ш.Уәлиханов Қашқарияға барар жолында Орталық Тянь-Шаньда меридиан бойынша солтүстіктен оңтүстікке қарай өтіп, оның жоталарын түгелдей дерлік аралап шықты. Осы сапарда ол бірнеше жаңалықтар ашып, оларды тұңғыш рет суреттеп жазды. Жетімшоқы, Шоқырқорым тауларын, Нарын, Қарасай, Қаракөл өзендерінің алқаптарын және т.б. ғалым ашқан сол жаңалықтардың қатарына жатқызуға болады. «Жетімшоқы сланецті, саздақ және ұсақ шақпақ тасты жыныстардан, сондай-ақ диориттен түзілген; мұнда әктас пен құмдақ тас та ұшырасады, ал бір ғажабы – гранит, тіпті гранит сынықтары мен ірі тастар атымен жоқ» - деп жазды ол. 

Шоқан сапарда жүргенде ұдайы күнделік жазып отырады, аса зор қауіп-қатерге қарамастан, тіпті Қашқарияда даосы дағдарысынан әсте жаңылған жоқ.

[image: image106.emf]

Ол Орта Азияның көне карталарын зерттей отырып, өзі жүріп өткен экспедиция жолының тұтас картасын жасады. Ғалымның «Жоңғария очерктері», «Алтыншар туралы...» және т.б. еңбектері жарық көрді.

Ш.Уәлиханов ғылыми еңбектері арасында оның Жетісу, Ыстық-көл, Тянь-Шань және Шығыс Түркіс-тан бойынша тарихи-географиялық шолуға арналған зерттеулері өте көңіл аударарлық. Орта Азияны зерттеп білу оның ежелгі арманы болатын. Сондықтан да ғалым өзінің күллі өмірін осы игі іске бағыштаған. Сол сияқты ол парсы, араб және түркі тілдерінде жазылған, бірқатар кітаптардың («бабыр-наме», «Тарихи-Ращиди», «Тазкирян ходжаган» және т.б.) мәтіндерімен де жұмыс істеді. Петербургта Азия департаменті жанындағы  жоғары мектепте ол Азияға қызмет істейтін адамдар үшін түрік тілдерінен сабақ берді.

Ш.Ш.Уәлиханов өз еңбектерінде Жоңғар Алатауының, Солтүстік және Ішкі Тянь-Шаньның өзен торлары жөнінде аса маңызды мағлұматтарды мәлімдейді. Ыстықкөлге сапар күнделігінде ол Қазақстан өзендері – Аягөз, Ақсу, Лепсі, Іле, Шелек, Шарын жөнінде көптеген қызғылықты деректер келтіреді. Өзендердің жалпы сипаттамасымен қатар Шоқан олардың геологиялық құрылымын, алқаптарының жаратылысын, ағу бағытын анықтап, климатын және өсімдіктер мен жануарлар дүниесін сипаттап жазды. Сонымен бірге Шоқан Тянь-Шаньның сүтқоректі жануарлары мен құстарының таралу заңдылығын ашып, тау жүйесін алғашқылардың бірі болып зоогеографиялық жағынан аудандастыруға талап жасады. Өсімдіктер мен жануарлар дүниесінің аса мол коллекциясын жинады.

1857 жылдың 21 ақпанында Ш.Уәлиханов орыс географиялық қоғамының толық мүшесі болып сайланды. Бұл жас ғалымның ресейлік ғылымға қосқан үлесін ресми тану еді.
Бірмағамбатова Ә.,  Мамырова К. Физикалық география

 2-тапсырма. Сұрақтарға жауап беріңіз.

1. Туған өлкесін зерттеуге Ш.Уәлиханов қандай үлес қосты?

2. Қазақстан аумағын зерттеген зерттеушілер еңбегінен Шоқан зерттеулерінің қандай ерекшеліктері бар?

3. Ш.Уәлиханов парсы, араб және түркі тілдерінде жазылған, қандай кітаптармен жұмыс істеді?

4. Ыстықкөлге сапар күнделігінде ол не туралы деректер қалдырады?

5. Қай жылы Ш.Уәлиханов орыс географиялық қоғамының толық мүшесі болып сайланды?

 3-тапсырма. Ш.Уәлихановтың «Қашқарияға саяхат» т.б. еңбектерінен реферат жазыңдар.

4-тапсырма. Жоғарыдағы мәтіннен күрделі етістіктерді жазыңыз.

5-тапсырма. Жоғарыдағы мәтіннен жалқы есімдерді жазып, сөйлем құрастырыңыз.

Үлгі: Қазақстан, Жоңғар Алатауы.

6-тапсырма. Мәтінді оқыңыз.

Қаныш Имантайұлы Сәтбаев (1899-1964) - аса көрнекті қазақ геологы, қоғам қайраткері, Қазақ КСР Ғылым академиясын ұйымдастырушы және оның тұңғыш президенті, Қазақ КСР академиясының академигі, қазақстандық металлогения  мектебінің негізін қалаушы.

Туған жері бұрынғы Семей губерниясының Павлодар уезіндегі Ақкелін болысы (қазіргі Павлодар облысының Баянауыл ауданы).   
Геологиялық барлау мамандығы бойынша Томск технологиялық институтының тау-кен факультетін бітіріп келгеннен кейінгі Қаныш Сәтбаевтың бүкіл өмірі Қазақстанның минералдық ресурстарын және рудалық кендер генеалогиясын зерттеуге арналған. 

Екінші дүниежүзілік соғыс аяқталуға тақағанда, жағдайдың аса қиын ауырлығына қарамастан, Қазақ КСР Ғылым академиясының ұйымдастыру жұмысына басшы болып, оның ісіне бел шеше араласуы ұлыларға тән көрегендіктің белгісі еді. Оның қалдырған ғылыми бай мұраларының ішінде, әсіресе, Жезқазған кені туралы зерттеулерінің, Сарыарқаның металлогендік және болжам карталары жөніндегі еңбектерінің мәні ерекше. Жезқазғанның ірі мыс рудалы аудандар қатарына жатуы кезінде осы кеннің жоспарлы түрде кең масштабтағы барлау жұмыстарын ұйымдастыруға болатын ірі объекті екенін дәлелдеп берген Қаныш Сәтбаев еңбегінің нәтижесі. Сондай-ақ ол минералдық шикізатқа бай Сарыарқа, кенді Алтай, Қарағанды, Қаратау секілді аймақтарға да ерекше назар аудара зерттеп, олардың кендерінің стратиграфиясы, тектоникасы, құрылысы, металлогениясы, неохимиясы және шығу тегі туралы маңызды ғылыми қорытындылар жасады, ғылымға формациялық металлогендік анализдің кешендік әдісін енгізді.

Көптеген тәжірибелі мамандар қатыстырыла отырып, Қаныш Сәтбаевтың басшылығымен бірнеше жылдар бойы жүргізілген тынымсыз еңбектің нәтижесінде Сарыарқаның металлогендік және болжам карталары жасалды. Оны өндіріске ендіру арқылы Сарыарқа аймағында қара, түсті және сирек металдардың біраз жаңа кендері ашылды. Біраз кендерге бүтіндей жаңа өндірістік баға берілді.

Ол Қарағандыда металлургиялық завод салуда, Қостанай, Алтай темір және марганец, Қаратаудың фосфорит кендерін және осылар секілді көптеген ірі нысандарды игеруге, Ертіс-Қарағанды каналының[image: image114.emf]

 қазылуына, біраз ғылыми зерттеу институттарының ашылуына тікелей араласып, зор еңбек сіңірді, Қазақстан ғалымдарының зор армиясының ақылшысы, тәрбиешісі болды.

Ол геология ғылымына қатысты әлемдік, одақтық, қазақстандық түрлі дәрежедегі толып жатқан комиссиялардың, комитеттердің мүшесі, басшыларының бірі; бірнеше мәрте КСРО және Қазақ КСР Жоғарғы Кеңестерінің депутаты; СОКП съездерінің делегаты, КСРО Министрлер Кеңесі жанындағы Лениндік және Мемлекеттік сыйлықтар жөніндегі комитеттің президиумының мүшесі. Ол төрт рет Ленин орденімен, Екінші дәрежелі Отан соғысы орденімен марапатталып, КСРО Мемлекеттік және Лениндік сыйлықтардың иегері болған. Оның есімі институттар мен кен-металлургия комбинаттарына, Қазақстан қалаларының көшелеріне, мектептер мен шаруашылық аттарына берілген. Сондай ақ Алатаудың бір шыңы мен мұздағы, Қаратаудағы ванадий кенінің рудасынан табылған бір минерал (сатбаевит) оның атымен аталады. Оған арналған бірнеше мұражайлар бар.

Интернет материалдары

 7-тапсырма. Сұрақтарға жауап беріңіз.

1. Қаныш Имантайұлы Сәтбаев қандай адам?

2. Қай мамандық бойынша және қандай институт бітірді?

3. Қаныш Имантайұлы Сәтбаевтың қандай еңбектері ерекше болып келеді?

4. Қаныш Сәтбаев минералдық шикізатқа бай Сарыарқа, Қаратау секілді аймақтарға ерекше назар аударып не байқады?

5. Қаныш Сәтбаев қандай ұйымдардың мүшесі болды?

8-тапсырма. Жоғарыдағы мәтіннен асты сызылған сөздермен сөйлем құрастырыңыз.

10-тапсырма. Мәтінді оқыңыз.

Марғұлан Әлкей Хақанұлы (1904-1985) қазіргі Павлодар облысының Баянауыл ауданында дүниеге келген. Филология ғылымының докторы (1945), КСР ҒА академигі (1958), профессор (1960), Қазақ КСР ғылымына еңбегі сіңген қызметкер (1961), республикада археологиялық мектептің негізін салушы, этнография, Шығыстану, тарих, әдебиеттану, өнертану салаларының көрнекті ғалымы.

Бастапқы білімді ауыл мектебінен алады. 1915 жылдан бастап 3 жылдық орыс мектебінде оқиды. 1920 жылы Павлодар қаласындағы мұғалімдер курсын бітіреді де, туған аулында мұғалім болады. Семей техникумында оқып жүрген жылдарында "Таң" журналы мен "Қазақ тілі" газетінде қызмет істейді. Осы жерде ол М.Әуезовпен танысып, соның кеңесімен 1925 жылы Ленинградтағы Шығыстану институтының әдебиет факультетіне түседі. Сонымен қоса, Ленинград университеті мен Өнер тарихы институтының лекцияларын тыңдайды. Осы жылдары Ә.Марғұлан қазақ халқының тарихына қатысты әдеби архивтік материалдар жинақтаумен айналысады. Бірқатар орыс және шетел жазушыларының шығармалары қазақ оқырмандарына Ә.Марғұлан аудармасы арқылы жетті. 1926-1927 жылдары одақтас және автономиялық республикаларды зерттеу жөніндегі Ерекше комитеттің Қазақстан, Алтай экспедицияларына қатысады.
1920 жылы Шығыс институтын бітіреді. 1930-1938 жылдары Ә.Марғұлан – ҚазКСР Халық ағарту комиссариаты жанындағы жаңа алфавит Комитетінің ғылыми жетекшісі, КСРО ҒА жанындағы мемлекеттік академиясының аспиранты. 1938 жылы Қаз КСР Халық Комиссар Кеңесінің шақыруымен КСРО ҒА Қазақ филиалына қызметке ауыстырылады.
1943 жылы қыпшақ этномәдени бірлігі жазба ескерткішінен докторлық диссертация қорғайды. 1941-1946 жылдары – тарих бөлімінің меңгерушісі, 1946-1951 жылдары – археология, палеолит бөлімінің, 1958-1976 жылдары – [image: image119.emf]

Ш.Уәлиханов атындағы Қазақ КСР ҒА Тарих, археология, этнография институты этнография бөлімінің меңгерушісі. 1945 жылы "Қазақ халқының эпикалық аңыздары" тақырыбында қорғаған докторлық диссертация қазақ халқының мәдениеті, тарихы саласындағы зерттеулерінің нәтижесі болып табылады. Ауызша эпикалық шығармашылық жанры, қазақтардың материалдық және рухани мәдениетінің тарихы ғұлама ғалым зерттеулерінде жан-жақты талдау тапқан. Соның арқасында халықтық эпикалық шығармалардың тарихи-әлеуметтік тамырлары ашылып, уақыттары негізделді. Бұдан басқа, ол ежелгі архитектуралық ескерткіштерді зерттеді. Соның арқасында қала мен ерте темір дәуіріндегі Беғазы, Санғуар, Беласар, т.б. бірегей археологиялық ескерткіштер сыры ашылды. Орталық Қазақстан аумағындағы архелогиялық зерттеулер нәтижесі "Орталық Қазақстанның ежелгі мәдениеті" (Марғұланның басшылығымен және оның тікелей қатысуымен жазылды. Бұл еңбек 1967 жылы Ш.Уәлиханов атындағы сыйлыққа ие болды.) атты монографиялық еңбекте көрініс тапты. Ә.Марғұлан басты авторларының бірі болып жазылған 5 томдық "Қазақстан тарихы" мен "Орталық Қазақстанның Беғазы-Дәндібай мәдениеті" 1982 жылы Қазақ КСР Мемлекеттік сыйлығын алды.
Ә.Марғұлан зерттеулері музыка, жер шаруашылығы, металлугия және т.б. салаларды қамтыды. 50-жылдардың ортасында Ә.Марғұланның басшылық етуімен қазақтың көрнекті ғалымы Ш.Уәлиханов жайында материалдар жинағы жарық көрді. Ә.Марғұлан - Ш.Уәлиханов шығармалары жинағының құрастырушысы әрі редакторы, ол жайында көптеген монографиялардың авторы.
Үлкен ғылыми ағартушылық қызметін Ә.Марғұлан ұйымдастырушылық қызметімен де үйлстіре білді. Көп жылдар бойы қазақ халқының этногені жөніндегі үйлестіру кеңесін, Қазақ КСР ҒА Тарих, археология, этнография институтының ғылыми кеңесін, докторлық және кандидаттық диссертациялар қорғау жөніндегі мамандандырылған кеңесті басқарды. 300-ден аса ғылыми-көпшілік мақалалар жазған. Жемісті еңбегі үшін КСРО ордендерімен, медальдарымен марапатталды.
  Интернет материалдары

11-тапсырма. Жоғарыдағы мәтін бойынша 8 сұрақ құрастырыңыз.

                     ___________________________________________________


           

     6 – САБАҚ
                     ____________________________________________________

                Қазақстан - көп ұлтты егеменді мемлекет
[image: image121.emf]

1-тапсырма.  Мәтінді оқыңыз.


Адамдар ежелден-ақ белгілі бір нақты қауымдастықтар қамтуында өмір сүріп, еңбек етіп келеді, ал осы қауымдастықтан қоғам қалыптасады. Қазақстан Республикасының Президенті Н. Назарбаев Қазақстан халықтары Ассамблиясының бірінші сессиясында сөйлеген сөзінде былай деп көрсетті: «Ұлтаралық қатынастар біздің бүгінгі таңдағы зерттеулеріміздің өзекті проблемалары болады және болуға тиіс те. Қоғам бұл салада тек Қазақстанға ғана емес, бүкіл дүние жүзінде өтіп жатқан процестердің сипатын білуге мейілінше зәру болып отыр.... Адамзат баласының өркениеті – бұл халықтар мен мемлекеттер пайда болып, көркейіп, сосын тарих сахнасынан кетіп жататын үздіксіз өрісті құбылыс. Бұл процесс көбіне ғаламдық сипатта болады».


Егер жер шарында ұсақ тайпалардан бастап, сан милииондық ұлттарға дейінгі  екі мыңнан астам әр түрлі халық бар екенін, ұлттар мен ұлыстардың 90% көп ұлтты мемлекеттердің құрамына 327 халық пен ұлыс қана саны жағынан көп екенін есепке алатын болсақ, ұлт мәселесінің ең күрделі мәселелердің бірі екенін түсінуге болады.


Қазақстан Республикасы 130 тарта ұлт өкілдерінің басын құрап отырған көп ұлтты мемлекет болып танылады. Қазақстанның көп ұлтты болып қалыптасуында өзіндік себептері бар. Тарихи процестердің  барысында байырғы қазақ халқының ата мекеніне түрлі ұлттар келіп кірісті. Басқаша айтсақ, Қазақстан халқының этнос саяси қауымдастығы күрделі де ұзаққа созылған ұлттық және миграциялық процестердің тарихи дамуында қалыптасты. Бұл негізінен ХІХ ғасырдың ортасынан басталған. Яғни Ресей патшасының орталық аймақтарынан, шаруалардан қазақтар көшіріле бастады. Ресей патшалығында мұндағы миграциялық саясатты екі түрлі мақсатты жүзеге асыруы үшін жүргізді: 

1) 1861 жылы 18 ақпанда жарияланған реформадан кейін әлеуметтік жағдайларды жеңілдету мақсатымен;

2) Қазақстан сияқты отарлы елді ассимиляциалап, ол жерді өзінің саяси тірегіне айналдыру ХІХ ғасырдың 60-90 жылдар аралығында Ресейдің ішкі губерниясымен Сібірдің қоныс аударған шаруаларын қоныс аударуын күшейту. 


Қазақстан тарихи даму барысында көп ұлтты мемлекет, болып қалыптасып, қазіргі кезеңде 130-дан астам ұлт өкілдерінің басын құрап отыр. Бұлардың арасында үлес салмағы ең көп қазақ ұлты 57%, 27-29% славян ұлт өкілдері (Орыстар, украиндар, белорустар), қалғандары өзге ұлт өкілдері.  Бұл мәліметтер 1999 жылғы статистикалық есептен алынған. Қазақстан халқы өзінің кең пейілділігімен өзге ұлт өкілдеріне түсіністікпен қарап, Қазақстан ондағы барлық халықтар үшін ортақ Отанға айналды.

  Интернет материалдары

 2-тапсырма. Сұрақтарға жауап беріңіз.

1. Қазақстан Республикасының Президенті Н. Назарбаев Қазақстан халықтары Ассамблиясының бірінші сессиясында сөйлеген сөзінің мағынасын түсіндіріңіз.
2. Ұлт қандай мәселе?

3. Қазақстан халқы қандай тарихи дамуда қалыптасты.

4. Ресей патшасының миграциясы

5. 1999 жылғы статистика туралы қосатының бар ма?

3-тапсырма. Жоғарыдағы мәтіннен күрделі етістіктерді жазыңыз.

4-тапсырма. Сөз тіркестерді пайдаланып «Қазақстан көп ұлтты мемлекет» немесе «Қазақстанның әлемдік кеңістіктегі орны» атты эссе жазыңыз. 


Ұлттық идея, қазақ халқы, мен қазақпын, ұлттық мемлекет, тарихи даму, Қазақстан жері, ұлт өкілдері, саяси қоғам, халыққа жолдау, Қазақстанның азаматтары.

5-тапсырма. Ұлт сөзімен туынды сөздер қатарын жазыңыз.

Үлгі: Ұлтаралық
[image: image126.emf]

6-тапсырма.  Мәтінді оқыңыз. Орыс тіліне аударыңыздар. Бір-біріңе сұрақ қою арқылы жауап беріңіздер.
Қазақстан – көп ұлтты егеменді мемлекет. Халқының саны миллионнан асады. Археологтардың айтуы бойынша, Қазақстан жерін алғашқы адамдар бұдан 300 мың жыл бұрын мекендеген. Қазіргі Қазақстанда 130 ұлттың өкілдері тұрады.
   
Қазақстан – егеменді тәуелсіз мемлекет. 1991 жылы 1 желтоқсанда Н.Ә.Назарбаев Қазақстанның тұңғыш президенті болып сайланды.
Қазақ тілі – қазақ халқының ана тілі. Ол – халық тарихымен бірге жасап, ұрпақтан-ұрпаққа қатынас құралы ретінде қызмет етіп келеді. Қазақ тілі 1989 жылы мемлекеттік мәртебе алды. Ол енді толық мағынасында республикада білім алу, ғылымды, техниканы үйрену тілі, мәдениет пен экономиканы дамыту тілі болып табылады.
  
Қазақ тілі – түркі тілдері тобына жатады. Қазақ халқының тілі – әрі бай, әрі көркем. Қос тіл – қос қанатың.
Қазақстан оқу орындарында оқитын орыс студенттері осы тілді үйренуі өте қажет. Қазақстанның экономикасын, даму тарихын, мәдениетінің тарихын білу орыс жігіттері мен қыздарына парыз. Парыз ғана емес әбден қажетті нәрсе.
Мәдениет үстіне мәдениет, білім үстіне білім жалғай түскілерің келсе, ең бастысы достығымызды әрі тереңдете білгілерің келсе, сендер қазақ тілін білуге, Қазақстан тарихын білуге тиістісіңдер. Қазір нақ осыған ұмтылатын шақтарың.

7-тапсырма. Мемлекет, ұлт сөздерін септеңіз.

[image: image128.emf]

8-тапсырма.  Мәтінді оқыңыз.

Мен – Қазақстан азаматымын

«Азамат» сөзі тілде әр түрлі мағына береді: бірінші – ер жігіт, екінші – адамгершілік қасиеттері жоғары адам, үшінші – белгілі бір мемлекеттің тұрғыны. Алғашқы екі мағына жалпыхалықтық болса, үшінші мағына – термин.

Біздіңше, азамат – өз сөзінде тұратын, уәдесін орындайтын, әділ, адал, қайырымды, жүрегі кең адам.

Біз Қазақстанда туып-өстік, өз жерімізді, елімізді сүйеміз, мақтан тұтамыз. Біз өз Отанымызға, оның бүгіні мен болашағына қызмет етеміз. Халқымыздың тарихы мен дәстүрін білуге, сыйлауға, келесі ұрпаққа жеткізуге ұмтыламыз. Жаңа заманның озық ойлары мен технологиясын пайдаланып, еркін өмір сүруге қолайлы мемлекет құруды мақсат етудеміз, өйткені біз адами және құқықтық мәртебесі жағынан Қазақстан азаматымыз.

Жаңа сөздер:

ұрпақ – поколение

мәртебе – статус

құқықтық – правовой

адами - человеческий 

қолайлы – удобный

озық ойлары – передовые мысли

9-тапсырма. Мына сөздер мен сөз тіркестерінен сөйлем құраңыз: 
Адамгершілік қасиет, құқықтық мәртебе, адал адам, Қазақстанның болашағы, өмір сүруге қолайлы.

10-тапсырма. Сөйлемдердің дұрысын дәптерге жазыңыз: Қазақстан Республикасының азаматына төлқұжат берілмейді. Азаматтық алу үшін қолхат жазу керек.  Президент азаматтық беру туралы жарлыққа қол қояды. Қазақстанда қос азаматтыққа рұқсат берілген. Шетел жұмысшылары азаматтық ала алады .
                     ____________________________________________________


           

     7 – САБАҚ
                     ____________________________________________________

                Қазақстан Республикасындағы туризмнің дамуы

1-тапсырма.  Мәтінді оқыңыз.

                 Туризмді дамытудың 2007-2011 жылдарға арналған мемлекеттік бағдарламасы аясында бес жылдың ішінде халықты жұмыспен қамту үшін, сыртқы және ішкі туризм көлемінің артуы есебінен кірістің тұрақты өсімі үшін, сонымен қатар Қазақстанды 2011 жылы Ортаазиялық аймақтың туризм орталығына айналдыру үшін бәсекеге қабілетті туристік индустрия құру қарастырылған. Аталмыш бағдарламаны іске асыруға республикалық бюджеттен 59 млрд. теңгеден астам сома көлемінде қаржы бөлу жоспарланып отыр. 
Баяндамада бүгінгі таңдағы мемлекеттік және жеке меншік секторлардың өзара әрекеттерінің кластерлік моделі өзін өзі ақтағаны баяндалған. Мұның нақты факторы ретінде «Туризм» кластерінің пилоттық жобасын іске асыру болып табылады. 
Кластерлік инициатива шеңберінде туристік инфрақұрылымды дамыту үшін инвестиция жұмылдыру мүмкіндігі маңызды болып саналады.

· Қонақүйлер жүйесін, Ұлы Жібек Жолы үлгісінде керуен-сарайлар мен өзге де маңызды туристік маршруттардың құрылысына жағдай жасалатын болады. 

· Инвестжобалар бойынша ұсыныстар негізінде аймақтық мөлшерде база қалыптасқан. Алғашқы кезеңде 90 инвестжоба сарапталып, жинақталды. Олардың 11 – і 386 млн АҚШ долларына өзектірек саналып алынды, және «Қазына» тұрақты даму қорына мемлекеттік қолдау көрсету үшін жіберілді. 

· Алматы, Ақмола және Маңғыстау облыстарында әлемдік деңгейдегі заманауи көпфункционалды туристік орталықтар құрудың Тұжырымдамасы жасалды, оны Елбасы мен ел Үкіметі мақұлдап отыр. Аталмыш жоба бойынша инвестиция жұмылдыруға жоспарланып отырған сома 30 млрд АҚШ долларын құрайды. 

1.Таушаңғы туризмінің болашағы Алматы және Шығыс-Қазақстан облыстарында таушаңғы базасын салу. Алматы облысында – 5 (Шымбұлақ, Алматау, Табаған, ЦСКА); Шығыс-Қазақстанда – 2 (Изумруд Алтай, Алтай Альпілері). Алматы облысы, Талғар ауданындағы Әскери шатқалда әлемдік стандартқа сай келетін «Ақбұлақ»таушаңғы базасы салынған. Туризмнің инфрақұрылымын дамыту көліктік инфрақұрылым желісін құрумен тікелей байланысты. Ішкі және сыртқы туризмді дамытудың басты алғышарты барлық санаттағы туристерге арналған авиа, теміржол, автомобиль және су көлігіне қолжетімділік болып табылады. 
2.Туристік кадрларды даярлау деңгейін жоғарылату. Бүгінгі күні кадрларды даярлау деңгейін көтеру жұмыстарына айрықша көңіл бөлінеді. 2006 жылы туристік фирмалардың саны 921 ді құрады және өткен жылмен салыстырғанда 9 пайызға көтерілген. Министрлік туристік кадрлардың біліктілігін арттыру курстарын өткізіп тұрады. Бұл жылы Астана қаласында бірінші республикалық ақпараттық туристік орталықты ашу, келесі жылы Алматы, Түркістан, Атырау және Ақтау қалаларында ашу жоспарланып отыр. 2005 жылдан бастап ҚР Үкіметінің қолдауымен «Болашақ» бағдарламасы шеңберінде туризм саласына кадрлар даярлануда. ҚР Туризм және спорт министрлігі мен Білім және ғылым министрлігімен бірлесе отырып жоғарыда аталған Бағдарлама аясында білім алушыларға арналған квотаны арттыратын болады.

3. Қазақстанның тартымды туристік имиджін нормалау
Әлемдік туристік рыноктағы Қазақстанның тартымды туристік имиджін қалыптастыру мақсатында Қазақстанның туристік әлеуетін ілгерілетудің мақсатты Бағдарламасын жасалды. Онда халықаралық туристік форумдарға қатысуды, көрме, жәрмеңке өткізу, әлемнің жетекші телеарналарында жарнамалық бейнероликтерді орналастыру және беру, сонымен қатар шетелдік БАҚ өкілдеріне инфотурлар өткізу және жарнамалық-ақпараттық өнім шығаруды қарастырылған.
Имиджді жоғарылату үшін Қазақстанның 2007 жылы Дүниежүзілік туристік Ұйымының атқарушы кеңестігіне (ЮНВТО) өтуі мен 2009 жылы Астана қаласында ЮНВТО-ның Бас Ассамблеясын өткізу маңызды роль атқарады. 
Өткен жылғы туризм саласындағы негізгі көрсеткіштер:

· Сырттан келу туризм 8 пайызға артып, 4 млн. 706 мың адамды құрады; 

· Ішкі туризм 7% артты, 3 млн. 495 мың адамнан тұрды; 

· Сыртқа шығу 23% және 3 млн. 687 мың адамды құрады. 

  Интернет материалдары

 2-тапсырма. Сұрақтарға жауап беріңіз.

1.  2007-2011 жылдардағы туризмді дамытудың бағдарламасы туралы не білесіңдер?
2. Туристік инфрақұрылымды дамыту үшін не керек?

3. Таушаңғы туризмінің болашағы қандай?

4. Туристік кадрларды даярлау деңгейі қазіргі уақытта қандай?

5. Қазақстан қандай туристік имидж дамытуда?

3-тапсырма. Жоғарыдағы мәтіннен күрделі зат есімдерді жазыңыз. 

Үлгі: Ортаазиялық,  Ақбұлақ, АҚШ …

4-тапсырма. Туризм сөзін септеңіз.

    5-тапсырма. Көп нүктелердің орнына тиісті қосымшаларды қойып жазыңыз.

Туризм... дамыту... 2007-2011 жылдарға арналған мемлекет... бағдарламасын іске асыру ұлттық турист... өнім... тартымдылығын арттыру... және Қазақстан... әлем... туристік рынок жүйесін... кіруіне әсер ететін болады. Ел экономикасы... шикізаттық салалар... арасында... секторлар... маңызды кіріс көзі бола алатын, дамыған бәсеке... қабілет... туристік индустрия құралу жоспар... бар. Республика... Қазақстанның Ортаазия... аймақ туризмі... орталығы болуына жағдай мен мүмкіндік жасалат... болады.

6-тапсырма.  Мәтінді оқыңыз.


Туризм Ұлы Жібек жолы бойында орналасқандықтан Қазақстан аумағындағы  қалалар мен табиғаты ғажайып қорықты жерлер  ежелден саяхат және туризм нысандары болып табылған. Қазақстандағы алғашқы туристік ұйымдар 20 ғ-дың 20-30 жылдары пайда болды. 1929 ж. Алматы қ-нда тұңғыш туристік жорық ұйымдастырады. Оған Г.И. Белоглазов пен Ф.Л.Савин басқарған 17 мектеп мұғалімдері қатысты. Жорық Алматы төңірегінен басталып Есік к-нде (62км) аяқтады. 1930 ж. Алматы өлкетану мұражайы жанында Пролетарлық туризм және экскурсия қоғамының өлкелік бөлімшесі жұмыс істей бастады. Оның алғашқы төрағасы болып В.Г.Горбунов сайланды. Осы жылы Алматы қалалық телеграф пен пошта қызметкерлерінен (16 адам), құрылған топ (Ф.Л.Савин басқарған) Медеу-Көкжайлау-Үлкен Алматы к. Жағалауына дейін барды.


Туризмнің бұл түріне В.Зимин, А.Бергрин, Д.Литвинов, Х.Рахимов, Г.Белоглазов, т.б. көп үлес қосты. 1931ж. қаңтарда Алматыдан Зиминнің бастауымен алғаш рет шаңғышылар жорығы ұйымдастырылды. «Еңбек және қорғаныс» эстафетасын алған бұл жорыққа қатысққан 8 шаңғышыға ұлттық атты әскер полкінің сегіз шабандозы қосылды. Олар Алматыдан шығып, Ұзынағаштан өтіп Қордай асуы арқылы эстафетаны  Қырғызия командасына табыс етті. Сол жылы Алматыдағы  Жетісу губ. Мұражайдың жанынан Бүкілодақтық пролетарлық туризм мен экскурсия ерікті қоғамының 10 мүшесі бар алғашқы ұясы ұйымдастырылды. Ол кейіннен Қазақстан өлкелік кеңесіне айналды. Әуесқой туристердің бастауымен Алатау қойнауындағы Күйгенсай (Горельник) шатқалында туристер үшін шағын үй салынды. 1936 ж. бұл жерде реапубликада ең алғашқы 50 кісілік «Горельник» турбазасының шаңырағы көтеріледі. 1938 ж. Көкжайлау шатқалында (Алматы маңында) алғаш қазақстандық туристер слеті өтті. Оған 200-дей туристер қатысты. 1943 жылдың басынан «Горельник» турбазасында Кеңес армиясының тау атқыштарын даярлайтын Бүкілодақтық нұсқаушылар мектебі орналасты.


Ұлы Отан соғысанан кейін «Горельник» тау шаңғышылары мен альпинистер кадрларын даярлайтын базаға айналды. Адамдардың белсенді демаласы мақсатында 1952 ж. Қазақстанда Туристік-экскурсиялық басқарма (ТЭУ) құрылды. 1961 ж. Алматыда Респ. жас туристер ст. ашылды. 1960 ж. кәсіподақтардың Қазақ респ. еңесі жанынан туризм жөніндегі респ. басқарма ұйымдастырылды. 1962 ж. Туристік-экскурсиялық басқарма Туризм жөніндегі кеңес болып қайта құрылды. 1965 ж. Қазақстанда респ. және 5 обл. (Алматы, Қарағанды, Шығ. Қазақстан, Орал, Шымкент) туристік кеңес және әр облыста экскурсиялық бюро ашылды. 


1950-60ж. Алматы жоғары оқу орындарында тау туризмі, альпинизм (шыңға шығу), спорттық туризм дами бастады. Мұның нәтижесінде туристік  нұсқаушылар тобы қалыптасты. Осы жылдары С.Күдерин, Ү.Үсенов, Н.Дубицкий, В.Г.Хомулло, т.б. мамандар оқушылар мен студенттер арасында туризмді дамытуда үлкен үлес қосты. 1958 ж. Зиминге тұңғыш рет туризм бойынша КСРО-ның спорт шебері атағы берілді.


1970 ж. құрылған Туризм және саяхатшшылықтың респ. кеңесі туризмнің одан әрі дамуына әсер етті.

 7-тапсырма. Сұрақтарға жауап беріңіз.

1. Туризм нысандары болып табылған не?

2. Қашан және қай қалада тұңғыш туристік жорық ұйымдастырылды?

3. Шаңғышылар жорығы туралы не білесіңдер?

4. Ұлы Отан соғысынан кейінгі болған өзгерістер?

5. 1950-60 жылдары не дами бастады?

8-тапсырма. Жоғарыдағы мәтіннен етістіктерді жазыңыз.

9-тапсырма. Қажетті сөздерді қойып сөйлемді толықтырыңыз.


1988 жылы ............... құрылымында  біршама өзгерістер болды. Жаңадан туристік ............... қауымдастықтары құрылды. 1993 жылы Қазақстан ................. туризм ұйымына мүше болды. 2001 жылы 13 маусымда «Қазақстан Республикасындағы туристік ................ туралы» заң қабылданды. 2002 жылы Республикада 430 туристік ..............., фирмалар мен әр түрлі бюролар жұмыс істеді.
Қажетті сөздер: ұйымдар, Дүниежүзілік, экскурсия, туризм, қызмет.

10-тапсырма. «Қазақстан Республикасының туристік нысандары» атты реферат жазып келіңіздер.

                     ____________________________________________________


           

     8 – САБАҚ
                     ____________________________________________________

Қазақстанның географиялық орны мен шекаралары

1-тапсырма.  Шағын мәтінді оқыңыз.


Қазақстанның  географиялық орны. Қазақстан аумағы 2724,9 мың км2-ге тең. Жерінің ауданы жағынан Қазақстан дүние жүзіндегі ең ірі мемлекеттердің қатарына жатады. Біздің еліміз Франциядан 5 есе, Италиядан 9 есе, Англиядан 11 есе үлкен. Мысалы, республика жерінде Ұлыбритания, Франция, Испания, Германия, Аустрия, Нидерланды және Жапония мемлекеттері сыйып кетер еді.


Республиканың халқы 15 млн. адам. Қала халқының үлесі 56% - ды құрайды. Қазақстан халқының орналасу тығыздығы 1 шаршы километр жерге 5,4 адамнан келеді.


Қазақстан Еуразия материгінің орталығында орналасқан, екі дүние бөлігін қамтиды. Кіші батыс аймағы Еуропада, ал көлемді шығыс аймағы Азияда жатыр. Жайық өзенінің екі жағында орналасқан Атырау қаласы тұрғындарының Еуропа мен Азияға күнде саяхат жасауға мүмкіндіктері бар. Мұндай мүмкіндіктер, сонымен қатар Ресейде де бар. Республика жерінің шеткі нүктелері 55026'-40056’ с.е. және 45027'-87018’ ш.б. аралығында орналасқан. 


Физикалық-географиялық жағдайы тұрғысынан, Қазақстан Тынық мұхит пен Атлант мұхитынан, сондай-ақ Үнді мұхиты мен Солтүстік Мұзды мұхитынан бірдей дерлік қашықтықта орналасқан. Оның мұхиттардан шалғай жатуы әрі аумағының үлкендігі климатының өзіндік ерекшелігін қалыптастырады. Қазақстан батысында – Еділдің төменгі ағысынан, шығысында – Алтай тауларының етегіне дейін 3000 км-ге, солтүстіктегі – Батыс Сібір жазығынан, оңтүстіктегі Қызылқұм шөлі мен Тянь-Шань тау жүйесіне дейін 1600 км-ге созылып жатыр. 
Бірмағамбетов Ә., Мамырова К. Физикалық география. –

Алматы: Атамұра, 2006.

 2-тапсырма. Сұрақтарға жауап беріңіз.

1. Қазақстанның географиялық орны қандай?

2. Қазақстан жеріне қандай мемлекеттер сыйып кетер еді?

3. Республикамыздың халқы қандай?

4. Қазақстан қай құрлықта орналасқан?

5. Физикалық-географиялық тұрғыдан Қазақстан қандай болып келеді?

3-тапсырма. Жоғарыда берілген мәтіннен зат есімдерді тауып жазыңыз.

[image: image4.wmf]  4-тапсырма. Көп нүктенің орнына тиісті сөздерді қойып жазыңыз.


Республиканың ..................................  орны оның табиғат жағдайларын анықтайды. Қазақстан қоңыржай белдеудің орта және оңтүстік ендіктерінде орналасқан. Дәл сол ендіктердегі Шығыс Еуропа ...........................  континенттік климатымен, ал .................. Еуропа .................................. климатымен  ерекшеленсе, Қазақстан  шұғыл .............................. климатымен көзге түседі.

Қажетті сөздер: Батыс, континенттік, қоңыржай, географиялық, субтропиктік.

[image: image144.emf]

5-тапсырма. «Глобус» сөзжұмбағын шешіңіз

Сұрақтары:

1. География қай қалада ғылым ретінде пайда болған?

2. 1519-1522 жылы дүние жүзін алғашқы рет айналып өткен саяхатшы?

3. Меркурийден кейін күнге ең жақын айналатын планета? 
4. Жердің тірі ағзалар мекендеген және олардың әсірінен өзгерген қабықты не деп атайды?

5. Сұрапыл дауыл соғатын жел?

6. Тау жыныстарынан тұратын қабаты литосфераны латынша «литос» сөзі қалай аударылады?

[image: image145.emf]


6-тапсырма. Жоғарыда берілген сөзжұмбақтың жауаптарына сөйлем құрап жазыңыз.

[image: image146.emf]

7-тапсырма.  Шағын мәтінді оқыңыз.


Қазақстан шекарасының жалпы ұзындығы 15000 км-ден астам, оның  12000 км-ге жуығы құрлық арқылы, ал 3000 км-ден астамы Каспий және Арал теңіздері арқылы өтеді.


Қазақстан батыста, солтүстік-батыста және солтүстікке (6467 км) Ресеймен шектеседі. Республиканың Алтайдан Тянь-Шаньға (Хан тәңірі массивіне) дейінгі 1460 км-ге созылып жатқан шығыс шекарасы Қытай Халық Республикасымен арадағы мемлекеттік шекараға сай келеді. Ал оңтүстігінде тәуелсіз дос мемлекеттер: Түрікменстанмен-380 км, Өзбекстанмен – 2300 км және Қырғызстанмен – 980 км шектеседі. Республиканың шекарасы батысында – Каспий маңы ойпаты мен Жалпы Сырт қыратының біраз жерін, солтүстігінде Батыс Сібір жазығының оңтүстігін; оңтүстігінде Тұран ойпатын, ал шығысы мен оңтүстік-шығысында Алтайдың батыс бөлігінің, Сауыр, Тарбағатай жоталарының, Жоңғар Алатауының негізгі бөлігін және Тянь-Шаньның солтүстік жоталарын басып өтеді.


Республика шекарасы кей жерлерде Каспий және Арал теңіздерінде, Алтай және Тянь-Шань тауларында табиғи шепке сай келеді.

[image: image147.emf]


8-тапсырма. Жоғарыда берілген мәтіннен сан есімдерді жазып, құра-мына қарай ажыратыңыз.


Үлгі: Он бес мың – күрделі сан есім

[image: image148.emf]


9-тапсырма. Шекара сөзін септеңіз.
[image: image149.emf]


 10-тапсырма. Берілген қалалардың географиялық орны мен табиғаты туралы әңгімелеп беріңіз.


Түрікменстан, Өзбекстан, Әзірбайжан, Германия, Франция, Бразилия, Канада, Ресей.

[image: image150.emf]


11-тапсырма. Мына қалаларды аумағы жағынан ретімен орналастырыңыз (физикалық картаны пайдалана отырып).

1. АҚШ

2. Үндістан

3. Қазақстан

4. Аустралия

5. Аргентина

6. Канада

7. Ресей

8. Қытай

9. Бразилия
[image: image151.emf]


12-тапсырма. Шағын мәтінді оқып, жалқы есімдерді жазыңыз.


Қазақстан Каспий теңізі арқылы Әзірбайжан, Иран елдеріне, Еділ өзені және Еділ – Дон каналы арқылы Азов және Қара теңіздерге шыға алады. Еліміздің көп бөлігі жазық, үстіртті болып келеді. Ол алуан түрлі шаруашылық жұмыстарын дамытуға мүмкіндік береді. 
Үлгі: Каспий, Азов.

[image: image152.emf]


13-тапсырма. Тест тапсырмалары.
Шығыс Еуропа жазығында Қазақстанмен шекаралас жатқан табиғи кешен

A) Орал тауы 

B) Жалпы Сырт
C) Каспий маңы ойпаты
D) Волга бойы қыраты
E) Табиғи кешендер жоқ

Республиканың астанасы  Астана қаласының географиялық орны

A) Торғай үстірті 

B) Батыс Сібір жазығы
C) Көкшетау массиві
D) Сары-Арқа
E) Ақдала массиві

Қазақстанның ең суы мол қандай өзен бірнеше мемлекеттердің шекараларын кесіп өтеді?

A) Сырдария өзені 

B) Орал өзені
C) Ертіс өзені
D) Тобыл өзені
E) Есіл өзені

Қазақстанның Қытаймен шекарасының ұзындығы қанша км?

A) 1460 

B) 380
C) 2300
D) 600
E) 980

Қазақстанның сыртқы шекара сызығының ұзындығы қанша?

A) 11 мың км.

B) 12 мың км.
C) 11 мың 500 км.
D) 12 мың 500 км.
E) 6,5 мың км.

Қазақстан оңтүстік-батысында қандай автономиялық республикамен шектеседі?

A) Дағыстанмен 

B) Қарақалпақстанмен
C) Алтай өлкесімен
D) Тәжісктанмен
E) Башқұртстанмен

Шардара су қоймасы қандай мемлекеттер аралығында орналасқан?

A) Қазақстан Өзбекстан 

B) Қазақстан Қырғызстан
C) Қазақстан Ресей
D) Қазақстан Түркіменстан
E) Қазақстан Әзербайжан 

                     ____________________________________________________


           

     9 – САБАҚ
                     ____________________________________________________

Қазақстан  аумағындағы уақыт айырмасы.

                        Сағаттық белдеулер

[image: image153.emf]

1-тапсырма.  Мәтінді оқыңыз.


Бүкіл әлемде барлық адамдар белгілі уақыт бойынша өмір сүреді және жұмыс істейді. Уақытты өлшеу үшін сағат пайдаланылады. Бірақ уақытты есептеу тіпті де қарапайым мәселе емес. Бүкіл дүние жүзі мемлекеттерінде уақыт бірдей өлшеммен өлшенеді. Ол өлшемдер: секунд, минут, сағат, тәулік, жыл. Әр елдің географиялық орны мен аумағынаң мөлшеріне қарай белдеулік, декреттік, жергілікті және жазғы уақыт деген ұғымдар туады. Уақыттың жылжу қозғалысы Жердің өз кіндігімен (тәулік) және Күнді (жыл) айналуының нәтижесінде екені белгілі.


Белдеулік уақыт.  Адам өмірінде қолайсыздық тудырмау үшін Халықаралық келісім бойынша Жер шары 24 сағаттық белдеуге бөлінген. Әр сағаттық белдеу 150- тан тұрады. Белдеу ішінде уақытты барлық нүктеден ортаңғы меридиан бойынша есептеуге келісілген. Сондықтан бір сағаттық белдеудің ішіндегі уақытты белдеулік уақыт деп атайды. 24 сағаттық белдеудің өз нөмірлері (сандары) бар: 0-ден 23-ке дейін. 


Декреттік уақыт. Белдеулік уақыт Қазақстан жерінде 1 сағат ілгері қойылған. Ол 1930 жылы 16 маусымда КСРО үкіметінің декретімен (қаулысымен) енгізілген. Мұны декреттік уақыт деп атайды. Негізгі мақсаты – жұмыс күні ішінде жарықты толығырақ пайдалану және электр энергиясын  үнемдеу. Сондықтан Қазақстан Республикасында 1981 жылдан бастап «жазғы» уақыт енгізілген. Жазда күн жарығы ұзарады. Сол себептен наурыз айының соңғы  жексенбісінде сағат тілі бір сағат алға жылжытылады. Біз жұмысты бір сағат ерте бастап, тәуліктің жарық уақытын тиімді пайдаланып, үйге ораламыз. Күзде қыркүйек айының соңғы жексенбісінде жазғы уақыт алынып, сағат тілі бұрынғы орнына бір сағат кейін шегіндіріледі.


Жергілікті уақыт. Жер шары өз білігінен батыстан шығысқа қарай бір тәулікте толық айналып шығады. Жердің айналуын ойша елестетейік. Мысалы, терезе жаққа глобустағы Қазақстан жерін қаратсақ, күндізгі уақыт екенін көреміз. Ал қарама-қарсы жағында түн болады. Егер глобусты өз білігінен сәл ғана батыстан шығысқа, яғни сағат тілі қозғалысына қарсы бағытта айналдырсаң, күн мен түн өзгере бастайды. Сөйтіп, Күн сәулесі Жер бетіне біртіндеп таралады. Бұл сәтте әр меридианның өз уақыты бар, ол солтүстік полюстен оңтүстік полюске дейін аралықта бірдей болады. Бұл уақыт жергілікті уақыт деп аталады. Жер шеңберін (3600) бір тәулікте (24 сағатта) айналып шығады.

Бірмағамбетов Ә., Мамырова К. Физикалық география. –

Алматы: Атамұра, 2006.

 2-тапсырма. Сұрақтарға жауап беріңіз.

1. Қазақстан қандай  сағаттық белдеулікте орналасқан?

2. Мәскеуде, Атырауда Жаңа жылды неге Алматыдан кейін қарсы алады?

3. Белдеулік уақыт деген не?

4. Декреттік уақыт деген не?

5. Жергілікті уақыт деген не?

[image: image155.emf]


3-тапсырма. Жоғарыда берілген мәтіннен географиялық терминдерді  теріп жазыңыз.

[image: image156.emf]


4-тапсырма.  Жоғарыда берілген мәтіннен синоним сөздерді жазып, сөйлем құрастырыңыз.

[image: image5.wmf]  5-тапсырма. Жоғарыда берілген мәтіндегі асты сызылған сөздердің ішінен етістіктерді тауып, құрамына қарай ажыратыңдар.
Үлгі: деп атайды – күрделі етістік. Келеді – дара етістік. 

6-тапсырма. Сызба бойынша әңгімелеп беріңіз.

7-тапсырма.  Шағын мәтінді оқыңыз.


Жергілікті уақыт. Жердің өз осінен батыстан шығысқа қарай бір тәулік ішінде толық айналып шығуына байланысты Күн сәулесі де Жер шарының бетіне бірдей түспейді. Жерді шар тәрізді, яғни 360 градус деп алып, оны 24 сағатқа бөлсек, 1 сағат 15 градустан келеді, яғни Гринвич (нөлдік) меридианынан бастап, әрбір 15 градус бойлық сайын меридиан жүргізсек, әрқайсысының бір-бірінен 1 сағатқа айырмашылығы болады.

[image: image170.emf]


8-тапсырма. Жоғарыда берілген мәтіннен сан есімдерді жазып, сөйлем құрастырыңыз.

[image: image171.emf]


9-тапсырма. Сөз тіркестерін жасаңыз.

Жер –      ____________________________________________________

Уақыт –  ____________________________________________________
Сағат –    ____________________________________________________
Полюс – ____________________________________________________
Градус – ____________________________________________________
[image: image172.emf]


10-тапсырма. Сағат сөзін септеңіз.

[image: image173.emf]


11-тапсырма. Мақалды оқып, мағынасын түсіндіріңіз.

Уақыт тас екеш, тасты да тоздырады

[image: image174.emf]


12-тапсырма. Тест тапсырмалары.

Сағаттық белдеулер арасында айырмашылық 1 сағат немесе.... градус ендік

A) 150
B) 180
C) 100
D) 50
E) 200

Қазақстанда неше сағаттық белдеу бар?

A) 1

B) 2
C) 3
D) 4
E) 5
Егер Баку қаласында 12 сағат 15 минут болса, Алматыда уақыт қанша?

A) 14 сағат 15 минут

B) 15 сағат 15 минут 
C) 12 сағат 15 минут 
D) 16 сағат 15 минут
E) 8 сағат 15 минут

       _____________________________________________

           

     10 – САБАҚ
                     ____________________________________________________

Қазақстан Республикасының экономикалық аудандары географиясы. Шығыс және Батыс Қазақстан.

[image: image175.emf]

1-тапсырма. Мәтінді оқыңыз.

Қазақстан аумағы 2,7 млн км2 және оның әр бөлігі табиғат және экономикалық жағдайларымен ерекшеленеді. Егер аумақтың бір бөлігінде металл өндіру, машина жасау, химия өнімі салалары өркендесе, екінші  бөлігінде мақта, қант қызылшасы өсіріледі немесе мұнай, газ шығарылып өңделеді. Өнімнің бір немесе бірнеше түрін шығаруға маманданған әрбір аумақ өзара айырбас арқылы республиканың басқа бөлігін өзінің өнімімен қамтамасыз етеді.  Экономикалық аймақтардағы шаруашылықты аумақтық ұйымдастыру түрлері экономикалық аймақтар шаруашылықтардың кешенді дамуымен сипатталады. Қазіргі Қазақстанның өзінің жан-жақты дамуына қажетті көптеген мүмкіндіктері бар, экономикалық тұрғыдан алғанда болашағы зор егеменді елге тән халық шаруашылығы салаларының барлық үш тобы (мемлекетаралық маңызы бар маманданған салалар, сондай-ақ қосалқы және қызмет көрсететін салалар) дамыған. Олардың шығарған өнімдері, негізінен, өз ауданының мұқтаждарын өтеуге және ең алдымен мамандандырылған салаларды жетілдіруге және одан әрі дамытуға есептелген. Экономиканың өсіп, көліктің осы заманғы түрлерінің пайда болуына байланысты Қазақстанда өзінің ішкі территориялық еңбек бөлінісі дамыды. Бұл оның кейбір бөліктеріндегі шаруашылықтардың революцияға дейін-ақ байқала бастаған территориялық еңбек бөлінісін күшейтіп, бірте-бірте республикашілік бес (Орталық, Шығыс, Батыс, Солтүстік және Оңтүстік) экономикалық ауданының қалыптасуына себепші болды.  Бұл аудандардың әрқайсысының шаруашылықтарындағы жергілікті ауданішілік маңызы бар салалар әдетте республикалық және республикааралық маңызы бар салаларымен ұштасқан, олардың әрқайсысы республиканың бүкіл халық шаруашылығын серпінді әрі кешенді дамытуды қамтамысыз ететін ауданішілік және ауданаралық экономикалық байланыстары қалыптасқан.

Бейсенбаева А.М., Бейсенбаева Н.Ә. География

 2-тапсырма. Сұрақтарға жауап беріңіз.

1. Қазақстан қандай жағдайлармен ерекшеленеді?

2. Қазақстанда не өңдіріледі?
3. Экономикалық шаруашылық деген не?

4. Экономикалық аудан қалай пайда болды, және қандай?

5. Аудандардың қандай маңызы бар?

3-тапсырма. Жоғарыдағы мәтіннен зат есімдерді жазыңыз.

4-тапсырма. Экономика және география сөзін септеңіз.

5-тапсырма. Шығыс Қазақстан туралы шағын материалдарды оқыңыз.


Шығыс Қазақстан

· Аумағы – 283,3 мың км2

· Құрамы – Шығыс Қазақстан облысы

· Халқы – 1530,8 мың адам

· Халқының тығыздығы – 1 км2-ге 6,3 адамнан

· Қала халқы – 60%
· Қазақстан халқының 11%-ы тұрады.

Географиялық орны. Шығыс Қазақстан Алтай тауы мен Сарыарқаның шығыс бөлігін қамти отырып, Ертістің жоғарғы ағысы  алабына орналасқан.


Табиғат жағдайы. Орталық Қазақстанға қарағанда Шығыс Қазақстанның табиғат жағдайлары барынша алуан түрлі, өйткені оның шағын территориясы ұсақ төбелі жазықтар мен биіктігі орташа тауларды ғана емес, сондай-ақ тау арасындағы көлемді қазаншұңқырларды, айтарлықтай кең өзен аңғарларын және тіпті кей жерлерін мәңгі қар мен мұздықтар басқан биік тауларды да қамтиды. Сондықтан жер бедері мен климатының, топырақ пен өсімдік зоналарының барынша алуан түрлілігі бұл ауданның табиғатына ерекше, қайталанбас әсемдік береді.


Шаруашылық географиясы. Кенді Алтай Шығыс Қазақстан экономикасының даму тарихында көрнекті орын алады. Экономикасының негізін кен өндіру өнеркәсібі мен түсті металлургия өнеркәсіптік кешендері құрайды, сонымен бірге мал шаруашылығы жетекші рөл атқарады.


Жеңіл өнеркәсіп: Семейде мақта иіру, шұлық трикотаж, тігін трикотаж фабрикасы мен шұға комбинаты орналасқан Шемонаихада түсті мата шығаратын мақта мата комбинаты, Зырян мен Лениногорда трикотаж және тігін комбинаттары, Өскеменде жібек мата комбинаты жұмыс істейді.


Аграрлық өнеркәсіптік кешенде мал шаруашылығы жетекші рөл атқарады. Мал шаруашылығының негізгі дамыған салалары:

· қой шаруашылығы

· омарта шаруашылығы

· марал шаруашылығы

· жылқы шаруашылығы 

6-тапсырма. Мәтіндегі әр абзацты әңгімелеп беріңіздер? Шығыс Қазақстан туралы қосатын материалдарын бар ма?

    7-тапсырма. Көп нүктелердің орнына тиісті қосымшаларды қойып жазыңыз.


Шығыс Қазақстан таулары... геологиялық құрылыс... күрделі, олар пайдалы қазбалар..., әсіресе құрамын... қорғасын, мырыш  және мыстан бас... көптеген түсті метал... кездесетін полиметалдар.... бай. Лениногор, Зырян және Белоус кен орындар... баршаға мәлім. Қалба жота... мен Оңтүстік Алтайда... қалайы, вольфрам және ванадий кені... маңызы зор. Аудан... минерал.... отын аз. Алайда табиғат... бұл кемшілігін бойына су энергиясы... орасан зор қор... жинақтаған Ертіс өзен... өзінің салалары... бірге еселеп  толықтырады.


Шығыс Қазақстан әр түр... құрылыс материалдары көп. Барлық жер... дерлік құрылыс тасы..., гипстің, минерал... бояулар... кен орындар... кездеседі. Мұнда Семей қала... маңындағы Суық бұлақ станциясы.... өндірілетін жоғары сапалы әктас... және ауыл станциясы маңында... гипс қоры... маңызы өте зор. Аудан.. көлдер де көп. Ең ірілер... – Зайсан, Марқакөл, Алакөл, Сасықкөл. Бұлардың балық кәсіпшілігі үшін маңыз... бар. Аудан.... солтүстік-батысында... кейбір көлдер минерал.... тұздарға, атап айтқанда, ас тұзына бай.

8-тапсырма. Жоғарыдағы мәтіннен химиялық элементтерді жазып, сөйлем құрастырыңыз.

9-тапсырма.  Батыс Қазақстан туралы шағын материалдарды оқыңыз.


Батыс Қазақстан

· Аумағы –736 мың км2

· Құрамы –Ақтөбе, Атырау, Маңғыстау және Батыс Қазақстан облыстары

· Халқы – 2057,2 мың адам

· Халқының тығыздығы – 1 км2-ге 2,7 адамнан

· Қала халқы – 50%
· Қазақстан халқының 12,8%-ы ғана тұрады

Географиялық орны. Батыс Қазақстан көлемі жөнінен республикада бірінші орын алады. Ол республиканың қиыр батысында, Ресей Федерациясының еуропалық бөлігімен шекарадағы айтарлықтай ылғалды Шығыс Еуропа далалары мен Орта Азияның аптапты шөлдерініңаралығына орналасқан. Осындай физикалық-географиялық жағдайына байланысты климаты шұғыл континентті және өте құрғақ болып келеді, территориясының көп бөлігін шөл мен шөлейт алып жатыр, сондықтан мұнда тұщы су тапшылығы басым.

Табиғат жағдайы. Батыс Қазақстанның барлық жерінде дерлік жауын-шашын аз түседі. Ақтөбе және Батыс Қазақстан облыстырының солтүстік бөлігіне ғана жылына 300 мм-ден астам жауын-шашын түседі, мұның өзі осында суарылмайтын  егіншілікпен айналысуға мүмкіндік береді. Басқа жерлерде түсетін жауын-шашын мөлшері 200 мм-ден апайды, сондықтан бұл жерлерде қолдан суармайынша егіншілкті жүргізу мүмкін емес. Батыс Қазақстанның өзен торы өте аз, ал Маңғыстау түбегі, Үстірт, Үлкен және Кіші Борсық құмдарындағы орасан зор кеңістікте өзендер мүлде жоқ.  Мысалы, Ембі мұнайлы алабын сумен камтамасыз ету үшін Жайық өзенінен жалпы ұзындығы 600 шақырым болатын су құбыры тартылған, ал Маңғыстау түбегінде атом су тұщыландыру қондырғысы салынған және жер асты суы пайдаланылады.

10-тапсырма. Сөз тіркестерін жасаңыз.

Шығыс –  _________________________________________________

Батыс –     _________________________________________________
Экономика – _________________________________________________
География –   _________________________________________________
Табиғат -  _________________________________________________

11-тапсырма. Қажетті сөздерді қойып сөйлемдерді толықтырыңыз.


Батыс Қазақстанда ..................... нашар дамыған. Мұнай, газ, химия өнімдерінің негізінде Ақтау қаласында ....................... Атырау полиэтилен жасау зауыттары жұмыс істейді. Батыс Қазақстанның ................................. кешенінде мал шаруашылығы жетекші рөл атқарады. Жаңа өзен мен теңіздегі газ .................. қамтиды. Орал өнеркәсіп торабы, негізінен, ............................. шикізаттарын ұқсатуға маманданған.

Қажетті сөздер: аграрлық-өнеркәсіптік, ауыл шаруашылық, пластмасса жасау, егіншілік, өңдеу өнеркәсібін.

____________________________________________________

     11 – САБАҚ
                     ____________________________________________________

 Орталық, Солтүстік және Оңтүстік Қазақстанның географиясы 

1-тапсырма.  Орталық Қазақстан туралы шағын материалдарды оқыңыз. 



Орталық Қазақстан
· Аумағы –428 мың км2

· Құрамы –Қарағанды облысы

· Халқы – 1411,7 мың адам

· Халқының тығыздығы – 1 км2-ге 3,6 адамнан

· Қала халқы – 86%
· Қазақстан халқының 11%-дан астамы тұрады

Географиялық орны. Орталық Қазақстан республиканың шағын әрі тұйық. Ңұра және Сарысу өзендерінің алабы алып жатқан ортаңғы  бөлігі – ежелгі таулы өлке – Сарыарқаға, батысында Оралдан және Шығысында Кузбастан бірдей қашықтықта орналасқан. Бұл ауданның  географиялық орнының осындай ерекшелігі Оралдың металлургия кәсіпорындарын кокстелетін көмірмен негізгі жабдықтаушы ретінде мемлекетаралық маңызын арттырады, ал континентті Қазақстанның орталығына орналасуы – климатының қуаңшылықты  және тұщы су тапшылығын сезінуіне себепші болған.

Жеңіл өнеркәсір. Қарағанды аяқ киім фабрикасы, жиһаз фабрикасы, сыртқы трикотаж, тігін және шұлық бұйымдары кәсіпорындары.

Тамақ өнеркәсібі. Қарағанды ет комбинаты, диірмен комбинаты, Қарағанды кондитер фабрикасы, Балқаш балық зауыты. 

Шаруашылық географиясы. Орталық Қазақстанның экономикалық негізін кен өндіру өнеркәсібі мен металлургия құрайды, сонымен бірге машина жасау мен химия өнеркәсібі дамып келеді. Өндірістік тұрғыдан алғанда, өзара тығыз байланысты ірі кен өндіруші және өңдеуші өнеркәсіптің дамуы. Орталық Қазақстанда бірыңғай аумақтық-өнеркәсіптік кешеннің қалыптасуына себепші болды. Оны, негізіне, 2 өнеркәсіп торап (Қарағанды-Теміртау, Балқаш-Жезқазған) құрайды. Орталық Қазақстандағы өнеркәсіп торабының ең қуаттысы әрі дамығаны – Қарағанды – Теміртау торабы.

 2-тапсырма. Сұрақтарға жауап беріңіз.

1. Орталық Қазақстан қай  жерлерде орналасқан.

2. Қандай жеңіл өнеркәсіптері бар?

3. Қандай тамақ өнеркәсібі бар?

4. Орталық Қазақстанда экономикалық негізде не құрайды?

5. Аумақтық-өнеркәсіптік кешенге не себепші болды?

3-тапсырма. Жоғарыдағы мәтіннен етістіктерді жазыңыз.

4-тапсырма. Сөздік жұмысын жасаңыз. Оларға сөйлем құрастырыңыз. 

Тұйық – 

Шағын –

Ежелгі – 

Қашықтық – 

Кәсіпорын – 

Көмір – 

Сезіну – 

Тығыз – 

Өңдеу – 

Жиһаз – 

Диірмен – 

  5-тапсырма. Орталық Қазақстанның проблемаларын оқып, не себеп болып тұрғанын айтып беріңіздер.

Проблемалары:

1. Жезқазған кешенін дамыту, оны сумен қамтамасыз ету.

2. Кен орындарын игеру барысында табиғатта қалатын көң-қоқыс

6-тапсырма.  Солтүстік  Қазақстан туралы шағын материалдарды оқыңыз. Сұрақтар дайындаңыз.



Солтүстік Қазақстан
· Аумағы – 565,7 мың км2

· Құрамы –Солтүстік Қазақстан,  Қостанай, Ақмола, Павлодар  облыстары

· Халқы –3706,4 мың адам

· Халқының тығыздығы – 1 км2-ге 7,2 адамнан

· Қала халқы – 50%
Географиялық орны. Солтүстік Қазақстан республиканың қиыр солтүстігінде Есіл, Тобыл және Обаған өзендерінің алабында орналасқан. Ауданның шығыс бөлігінің  біраз жерін Ертістің орта ағысы басып өтеді. Ол территориясының көлемі жөнінен республикада Батыс және Оңтүстік Қазақстаннан кейін үшінші орын алады, бірақ жер көлемінің үлкендігі сондай, оны Украина секілді ірі республика территориясымен шамалас деуге болады.

Шаруашылық географиясы. Солтүстік Қазақстанның машина жасау өнеркәсібі сырттан  жеткізілетін металды пайдаланып, негізінен, ауданның аграрлық-өнеркәсіптік кешенін қамтамасыз  етеді. Ақмола мен Макинскіде ауыл шаруашылық машиналары мен оларға қажетті қосалқы бөлшектерді, ал Павлодарда тракторларды жасап шығарудың маңызы айрықша зор. 60-жылдардан бастап ауданда тау-кен өнеркәсібі тез дамыды. Ол Соколов Сарыбай, Лисаков және Қашар кен орындарында темір өндіруге, Екібастұзда тас көмір, Құсмұрын мен Майкүбіде қоңыр көмір, Арқалықта боксит өндіруімен байланысты. Қарағанды және Екібастұз көмірін пайдаланып жұмыс істейтін жылу электр станциялары аудан өнеркәсібінің энергетикалық негізін құрайды.   


Егіншілік.  Солтүстік Қазақстан ауыл шаруашылығынаң басты саласы, ал астыққ шаруашылығы – оның маманданған негізгі саласы. Ауданда егістік жер көлемінің 78%-дан астамына дәнді дақылдар, негізінен алғанда, жаздық бидай егіледі. Мұндағы жыл сайын өндірілетін астықтың мөлшері АҚШ-та 1 жылда өндірілетін астық мөлшерінің үштен біріне тең келеді. Ауданда, сондай – ақ тары, арпа, күздік қара бидай, қарақұмық, жүгері егіледі. Техникалық дақылдардан барлық жерде дерлік майлы өсімдіктер (күнбағыс, шашақты сығыр, қыша және сора) кен таралған. Өзен аңғарлары мен қалалардың маңында көкөніс, картоп, бақша дақылдары өсіріледі. Кең алқапқа мал азықтық дақылдар егіледі.

7-тапсырма. Жоғарыдағы мәтіннен сын есімдерді жазыңыз.

8-тапсырма. Берілген сөз тіркестерімен сөйлем құрастырыңыз.

Кен орындар, Қазақстанның территориясы, Солтүстік Қазақстанның климаты, қоңыр салқын, ауыр өнеркәсіп, әр түрлі салалар, жеткізілетін металдар.

9-тапсырма.  Оңтүстік  Қазақстан туралы шағын материалдарды оқыңыз. Сұрақтар дайындаңыз.



Оңтүстік  Қазақстан
· Аумағы – 712,2 мың км2

· Құрамы –Алматы, Жамбыл, Оңтүстік Қазақстан, Қызылорда облыстары

· Халқы –6246,6 мың адам

· Халқының тығыздығы – 1 км2-ге 9 адамнан

· Қала халқының   38%-дан астамы тұрады.

Географиялық орны. Батысында Арал теңізінен бастап, шығысында Жоңғар қақпасына дейінгі және солтүстігінде Балқаш көлі мен Бетпақдала шөлінен республиканың оңтүстігіндегі шекарасына дейінгі орасан зор аумақты Оңтүстік Қазақстан алып жатыр. Оңтүстік Қазақстанның аумағы батыстан шығысқа қарай шамамен 2000 шақырымға, солтүстіктен оңтүстікке қарай шамамен 700 шақырымға созылады. Батыс Қазақстаннан сәл кіші болғандықтан, территориясының көлемі жөнінен республикада екінші орын алады.

Табиғат жағдайы. Республиканың кез келген басқа бөлігімен салыстырғанда Оңтүстік Қазақстанның табиғат жағдайлары өте алуан түрлі және оның көршілес жатқан Орта Азияның табиғатына көптеген ұқсастықтары бар. Мұнда Орта Азиядағыдай территорияның 80%-ға жуығын қуаңшылықты шөл жазықтары және шағын бөлігін ғана Тянь-Шань мен Жоңғар Алатауындағы батыс және солтүстік тау тізбектерінің ылғалы жеткілікті таулары мен тау бөктерлері алып жатыр. Алайда Орта Азиядағыдай, Оңтүстік Қазақстанның экономикасында да ауданның осы шағын таулы және тау бөктеріндегі бөлігі аса маңызды рөл атқарады, өткені биік  тауларды альпі  және субальпі шалғындары өседі, олар мал үшін жақсы жазғы жайылым болып табылады.

  10-тапсырма. Оңтүстік Қазақстанның проблемаларын оқып, не себеп болып тұрғанын айтып беріңіздер.

Проблемалары:
1. Климаттың ыстықтығы түрлі аурулардың таралуына қолайлы жағдай жасайды.

2. Су тапшылығы кесірінен түрлі дәнді дақылдарды егуге мүмкіндік жоқ.

3. Халықтың тығыздығы, жер қорының аздығы әлеуметтік жағдайға едәуір әсер етеді.

    11-тапсырма. Көп нүктелердің орнына тиісті қосымшаларды қойып жазыңыз.


Алматы өнеркәсіп торабы, негізінен, халық тұтынатын тауарлар... шығару... маманданған. Мұндағы ірі кәсіпорын....: мақта мата және шұға комбинаттар..., трикотаж, тері және тігін фабрикалар..., қант және сыра зауыттар...., жеміс консерв... комбинаты. Ауыр өнеркәсіп салалары.... металл өңдейтін станоктар...., көмір шахталар... мен металлургия зауыттар...., ауылда... электр станциялар... үшін жабдықтар...., байланыс құралдар.... шығаратын өндіріс... ерекше атауға болады.

                     ____________________________________________________

Қазақстанның климаты

[image: image197.emf]

1-тапсырма.  Шағын мәтінді оқыңыз.


Қазақстанның климаты шұғыл континентті. Климаттың континенттігі оның өзіндік ерекшеліктерінен көрінеді. Оларға: қыс пен жаз температураларының үлкен айырмашылық жасауы, ауаның құрғақтығы, республиканың көп жерінде атмосфералық жауын-шашынның әркелкі түсуі, қыстың солтүстікте ұзақ әрі аязды, оңтүстікте қысқа әрі жұмсақ болуы жатады.


Қазақстан өзі орналасқан географиялық ендігі бойынша климаты ылғалды субтропиктік Жерорта теңізі елдеріне және қоңыржай континентті орталық Европаға сәйкес келеді. Бірақ еліміз орасан зор Еуразия құрлығының ортасында орналасқандықтан климатының шұғыл континенттігімен ерекше. Өйткені Дүниежүзілік мұхиттардан мыңдаған километр қашық жатқандықтан олардың климат жұмсартарлық әсері өте аз.


Қазақстан қоңыржай климаттық белдеудің оңтүстігінде жатыр, сондықтан жылдың төрт мезгілі (жаз, күз, қыс, көктем) айқын білінеді. Қыста Сібірдің қатты суығы келеді. Жазда орта Азияның жылы, тіпті ыстық ауасының әсері жақсы байқалады. Жыл мезгілдерінің арасындағы температуралық айырмашылықтар климаттың континенттігін арттырады.

 2-тапсырма. Сұрақтарға жауап беріңіз.

1. Климат деген не, оның ауа райынан қандай айырмашылығы бар?

2. Қандай климаттық белдеулерді білесіздер?

3. Климат элементтеріне нелер жатады?

4. Қазақстан қай климаттық белдеуде жатыр?

5. Еуразия құрлығының ортасында орналасқандықтан несімен ерекше?

3-тапсырма. Жоғарыда берілген мәтіннен сын есімдерді жазыңыз.

4-тапсырма. Сөз тіркестерін жасаңыз.

Климат –            ____________________________________________________

Температура –  ____________________________________________________
Атмосфера –    ____________________________________________________
География –     ____________________________________________________
[image: image201.emf]

5-тапсырма.  Шағын мәтінді оқыңыз.


Климатқа адамның шаруашылық әрекеті едәуір дәрежеде ықпал жасайды. Орманды кесіп азайту жергілікті жер климатының құрғауына апарып соғады. Ал қолдан жасалған зор көлемді су қоймалары ылғалды көбейтіп, климаттың континенттік дәрежесін бәсеңдетеді.


Дүние жүзі елдері барған сайын әр түрлі мақсаттарда отынды көп жағуда. Соның нәтижесінде атмосферада көмірқышқыл газының  мөлшері артып бара жатқандығы байқалады (оның қандай мәні бар?). Ғалымдардың шамалауынша, бүкіл Жер шарының орташа температурасы ХІХ ғ.соңынан бері 0,50С шамасында жоғарылаған. Егер атмосфераның жер бетіне таяу қабатының орташа температурасы 1-20С-қа артса, Антарктида мен Гренландияның мұз сауыты ери бастауы мүмкін деген болжам бар. Ондай жағдайда әлемдік мұхиттың деңгейі көтеріліп, материктің жағалық ойпаттарын су басады.


Климаттың өзгерісі адамның денсаулығына және шаруашылық әрекетіне қолайсыз әсерін тигізетіні анықталған. Сондықтан қазіргі кезде адамзаттың алдына атмосфераны ластанудан сақтау, климаттың жағымсыз өзгерістеріне жол бермеу мәселесі қойылып отыр.

6-тапсырма. Жоғарыда берілген мәтіннен күрделі етістіктерді жазыңыз.

Үлгі: апарып соғады – күрделі етістік.

7-тапсырма.  Климат сөзін септеңіз.

    8-тапсырма. Көп нүктелердің орнына тиісті қосымшаларды қойып жазыңыз.


Жер бетін... климаты алуан түрлі. Айталық, экватор маңы... халқы қар жауу, суық түсу деген... білмейді. Климат... жыл бойы ыстық, ылғал.... Оған, керісінше, поляр... аймақтар... жыл бойы қар жатады. Қысы өте суық, жазы да салқын. 


Климат... түрлі-түрлі болуы бірнеше себептер... байланысты.


Жердің пішін... шар тәріздес болғандық..., оған күн сәулесі... түсу бұрыш... ендікке байланысты. Түрлі ендіктер... Күн... көкжиектен әр түрлі биіктік... көтерілуі және түсу уақыты... өзгеруі одан келетін жылу мөлшері... әр түрлілігін тудырады. Бұл өзгеріс Жер шар... жылу белдеулері... бөлуге негіз етіп алынған. Жылу белдеулері бір-бірінен температура мөлшері... байланыс... ерекшеленеді.     

9-тапсырма.  Жоғарыда берілген мәтіннен зат есімдерді жазыңыз.

 10-тапсырма. Берілген қалалардың климаты туралы не білесіздер. Ортаға салып талқыландар.

...............................................................           ...................................................................

..................................................................         ....................................................................

12-тапсырма.    Берілген сызбанұсқа арқылы өз ойыңызды айтыңыз. 

[image: image10]
                 ____________________________________________________

Қазақстанның аумағындағы атмосфералық жауын-шашынның таралуы.

1-тапсырма. Мәтінді оқыңыз.


Қазақстанның жері негізінен қуаңшылықты болып келеді. Климат картасында көрсетілгендей, мұнда жауын-шашын аз түседі және әркелкі таралған. Жауын-шашынның таралу мөлшеріне оның Атлант мұхитынан қашық жатуы және Еуразия материгінің орталығында орналасуы зор әсерін тигізеді.


Қазақстанда жауын-шашынның орташа жылдық мөлшері 130-1600 мм аралығында. Әсіресе, Арал теңізінің солтүстік-шығысына іргелес жатқан аудан мен Балқаш көлінің батыс бөлігінде жауын-шашын небары 100 мм, кейбір жылдары одан да аз түседі. Жауын-шашынның ең көп түсетін жері – Батыс Алтай.


Республиканың жазық және аласа таулы бөлігінде атмосфералық жауын-шашын солтүстіктен оңтүстікке қарай кемиді. Жауын-шашын солтүстікке орта есеппен 400 мм-ден көбірек (Петропавлда – 425 мм), ал орталық алқапта 275 мм-ге дейін , оңтүстікте – 130 мм-ге дейін түседі. Батыстан шығысқа қарай жауын-шашын мөлшері кемиді. Батыстағы Орал қаласы маңында 374 мм жауса, шығыстағы Зайсан қазаншұңқырында – 200мм. Қазақстанның таулы бөліктерінде жазық-аласа таулармен салыстырғанда жауын-шашын мөлшері мол. Республиканың шығыс және оңтүстік-шығыс биік таулы аудандары ылғалы мол өңір болып саналады. Таулардың жел жақ беткейлерінде 500 мм, ал Кіші Үлбі өзенінің жоғарғы ағысында 1600 мм ылғал түседі. Қазақстанда атмосфералық жауын-шашынның жылдық таралуы әркелкі. Солтүстік өңірлерде жылдық жауын-шашын мөлшерінің 70-80% - ы жылдың жылы мезгілінде түседі. Ылғалдың көп мөлшері шілде айына келеді. Оңтүстігінде шөлді аймақта және шығыс, оңтүстік-шығыс тау етектерінде жауын-шашын таралуының жаздық минимумы айқын байқалады. 


Республиканың оңтүстік аудандарында кей жылдары жазды 2-3 ай бойы жауын-шашын мүлдем жаумайтын кездері де болады. Бұл кезде «құрғақ» жаңбыр байқалады, яғни жаңбыр тамшылары жер бетіне жетпей, ауада буға айналып кетеді. Ал жаңбыр жауғанда, көбіне күн күркіреп, найзағай жарқылдайды. Жылдың салқын уақытында жауын-шашын жалпы аз түседі. Сондықтан қар жамылғысы қалың емес. Республиканың солтүстігінде қыста жылдық жауын-шашынның 20-30%-ы, оңтүстігінде 50-60%-ы түседі. Бұл оңтүстік аудандарда жиі өтетін циклондық әрекеттерге байланысты.


Қазақстан жерінде қар жамылғысының жату ұзақтығы мен қалыңдығы әркелкі. Солтүстікте қардың қалыңдығы орта есеппен 20-30 см болса, қар жамылғысы жылына 125-165 күн жатады, оңтүстікте қардың қалыңдығы 10-15 см, 40-60 күн қар жатады. Таулы аудандарда қардың қалыңдығы мен жату ұзақтығы биіктігіне байланысты, мысалы, Іле Алатауындағы Мыңжылқыда (3036 м) қар жамылғысының қалыңдығы 90 см де, 230 күн қар ерімей жатады. Республика жерінің ылғалдылығы  тек жауын-шашын мөлшеріне ғана емес, оның булану мөлшеріне де байланысты. Егер булану мөлшері жылдық жауын-шашын мөлшерінен аз болса, онда ылғалдылық артады және керісінше, булану мөлшері жылдық жауын-шашын мөлшерінен көп болған жағдайда, ылғалдылық жеткіліксіз болады. 
Бейсенова Ә., Карпеков Қ. Қазақстанның физикалық 

географиясы. – Алматы:  Атамұра, 2004. 

 2-тапсырма. Сұрақтарға жауап беріңіз.

1.  Қазақстанда жыл бойында жауын-шашын қалай таралған? Себебін түсіндіріңдер.

2. Қалай ойлайсыңдар, Қазақстанның жазықты жерлерінің қай аймағына қар жамылғысы көп түседі? Жауабынды дәлелде.

3. Жауын шашын мөлшері тауларда биіктеген сайын не себептен көбейеді?

4. Республиканың қай аудандарында жауын-шашын мүлдем жаумайды?

5. Солтүстікте қардың қалыңдығы қандай?

3-тапсырма. Жоғарыда берілген мәтіннен сан есімдерді жазып, сөйлем құрастырыңыз.

 4-тапсырма.  Берілген сөйлемдерді қатесіз жазып шығыңыз.


Атмосфералық жауын-шашынның аркелки тусуі топырактын, өсимдіктердиң, табигат кешендерінің таралуына жане адамның шаруашылык арекетіне де ісер етеди. 


Жер шарының кейбир аудандарында жауын-шашын шамадан тыс мол туссе, кей жерлерде онын мөлшери мулде мардымсыз. Жауын-шашыннын булай әркелқы таралуы жогары жәни тумен кысымды белдеулердің орналасұымен түсіндіріледі. Мысалы, экватор маңындағы тумен кысымды белдеуде калыптасатын жылы ауа өрлеген козғалыс натижесінде жогары көтерилген сайын салкындап, су буына каныгады. Сондыктан экватор аймагында кунделикті булттар түзиліп, носер жанбырлар жауады.

5-тапсырма. Жоғарыда берілген мәтіннен күрделі етістіктерді жазыңыз.

6-тапсырма. Атмосфера сөзін септеңіз.

[image: image11.wmf]   7-тапсырма. Көп нүктенің орнына тиісті сөздерді қойып жазыңыз.

        Республика аумағында  негізінен ауа массаларының үш типі әсерін тигізеді: арктикалық, қоңыржай және тропиктік ауа массалары.

............................... ауа массасы  материктің орта ендіктерінде қалыптасады, өйткені Қазақстан түгелімен қоңыржай климаттық белдеудің оңтүстік бөлігінде орналасқан. 

............................... ауа массасы Қазақстанға Орта Азия мен Иран аймағынан келеді. 

............................... ауа массасы Солтүстік Мұзды мұхит үстінде және оның жағалық құрлықтар мен аралдарында қалыптасады.


Қажетті сөздер: арктикалық, қоңыржай,  тропиктік.

8-тапсырма. Жоғарыда берілген мәтіннен зат есімдерді жазыңыз.

9-тапсырма.  Жұмбақты шешіңіз. 


Отқа жанбас, суға батпас

Қуып едім мойын бұрмады,


Ұстайын деп едім қолға тұрмады.


Әне барады өзі,


Көрінбейбі ізі


Жылт-жылт еткен,


Жырадан өткен


Там басына тары жайдым

Жауаптары: Жел, жұлдыз, су, мұз, боран

10-тапсырма. Жоғарыда берілген жұмбақтың жауаптарымен сөйлем құраңыз.

11-тапсырма. Мәтінді оқыңыз.


Климат қалыптастырушы факторлар бір-бірімен өзара әрекеттесе отырып, атмосфералық қысымның таралуына, ауа массаларының сипаты мен бағытына және соғатын үстем желдерге ықпал етеді. Қазақстанның ұлан-байтақ аумағында атмосфералық қысым бірдей таралмаған. Әсіресе республиканың жазық бөлігі мен таулы аймақтарында ауа қысымының таралуы әр түрлі.


Қысымның әр түрлі болуына жер бетіне күн жылуының әркелкі таралуы себепші болады. Сондықтан республика жерінде қысымның маусымдық өзгеруі жақсы байқалады.


Ауа қызған кезде көлемі ұлғайып, жеңілдей түседі. Сондықтан жоғары көтеріліп, өрлеу қозғалысына ұшырайды. Мұндай жағдайда жер бетінде жаз айларында төмен қысым орнайды. Қыста керісінше, ауаның қысымы жоғары болады. Қазақстан жерінде қыста ауа қысымының  жоғарылауы күннен келетін жылудың азаюына, ауа температурасының төмендеуіне, арктикалық ауа массасының енуіне және Сібір антициклонының орналасуына байланысты болады. Жаз айларында ауаның қызуынан қысымның азаюы жазғы қапырық ыстықтан қалыптасады. Мұндайда төменгі қысым анық білінбейді. Жылдың өтпелі кезеңдерінде, мәселен, көктемде ауаның жылынуымен Сібір антициклоны қайтады. Ал күзде қапырық ыстық жойылғанда, Қазақстан аумағында циклондар артады. Бұл үлкен иірімді ауа көлемінің ортасында атмосфералық қысым төмен болады. Сонымен жазда және жылдың өтпелі маусымында жылы ауаға байланысты қысымның төмен болатыны байқалады.


Қазақстанның жазық бөлігінен жылдың суық мезгілінде шамамен 500 с.е. бойымен жоғары қысымды алып Воейков белдеуі өтеді. Осы алыптан солтүстікке және оңтүстікке қарай атмосфералық қысым биікке көтерілген сайын заңды түрде азая береді. Оны климаттық карталарда изобар сызығының таралуынан байқаймыз. (Изобарлар – ауа қысымы бірдей нүктелерді қосатын сызық). Ауа қысымын мбар бойынша есептейді.


Орташа жылдық ауа қысымы Астанада 977 мбар болса, Атырауда – 1022 мбар, Қызылордада – 1003 мбар. Тауларда ауа қысымы аз. Алматыда (теңіз деңгейінен 848 м  биіктікте) – 920 мбар. Жоғарғы Күйгенсайда (Гореьник 2253 м) – 776 мбар.


Қыста Сібір максимумы (жоғарғы қысымды аймақ) орнаған кезде ауаның қысымы артады. Мысалы, Астанада 983 мбар, Атырауда – 1026 мбар. Жазда шілде айында ауаның қысымы азаяды. Астанада – 943 мбар, Атырауда – 1012 мбар.

 12-тапсырма. Сұрақтарға жауап беріңіз.

1. Ауаның температурасы мен қысымының арасында қандай байланыстар бар?

2. Қазақстан аумағында ауа қысымы қалай таралған? Себебін түсіндіріңдер.

3. Атмосфералық қысым дегеніміз не?

4. Жер бетіне қысымның таралуының негізгі себебін түсіндіріңдер.

5. Солтүстікке және оңтүстікке қарай атмосфералық қысым биікке көтерілген сайын не өзгереді?

13-тапсырма. Жоғарыда берілген мәтіннен сын есімдерді  жазыңыз.

[image: image12.wmf]   14-тапсырма. Көп нүктенің орнына тиісті сөздерді қойып жазыңыз.

1.Бұлттан жер бетіне түсетін сұйық немесе қатты күйдегі ылғалды ...... ..........дейді.

2.Жауын-шашын түрлеріне ..........,............,.........,.........,......, жатады.

3.Жауын-шашын жаууы үшін.............................................  .

4.Тамшылар бір- біріне қосылу нәтижесінде іріленіп,салмағымен құлдилап құлауды ....................дейді.

5.Су тамшылары өте үлкен биікке көтеріліп,қатып,мұз түйіршіктеріне айнала үлкейе жерге түскен жауын-шашынның түрін...............................дейміз.

6.Егер бұлттағы температура 0 С-ден төмен болса,онда мұз түйіршіктері түзіліп .................................жауады.

7.Ауаның жер бетіне таяу қабатынан түсетін ылғалдарға .......,..........,.........жатады.

8.Түнде салқындаған жер бетіне ,өсімдікке және түрлі заттарға жанасқан ауадан бөлініп,тұрып қалатын ылғалды .......................дейді.

9.Күзде,қыста жер бетіне ,шөпке, түрлі заттарға тұратын ақ ұлпа мұз қабатын........................дейді.

10.Қыста ағаш бұтағына ,сымға тұрып қалатын қарға ұқсас, өте майда мұз кристалдарды ......................дейді.

15-тапсырма. Тест тапсырмалары.

1. Су қандай ауа-рауында буланады?

А) ыстық

Ә) Суық

Б) Жылы

2. Бу қандай жағдайда суға айналады?

А) Жылынғанда

Ә) Салқындағанда

Б) Қайнағанда

3. Бұлт неден пайда болады?

А) Тұман

Ә) Су тамшысы

Б) Жаңбыр

4. Қандай  бұлттың түрінен жауын-шашын жаумайды?

А) Қабат

Ә) Будақ

Б) Шарбы

5. Жауын-шашынға не жатады?

А) Дауыл

Ә) Бұршақ

Б) Жел

6. Жер бетіне ең көп таралған не?

А) тас

Ә) ағаш

Б) су

                     ____________________________________________________


           

     14 – САБАҚ
                     ____________________________________________________

Қазақстанның табиғаты

1-тапсырма.  Мәтінді оқыңыз.

          [image: image222.emf]

 Қазақстанның  бірнеше табиғи-географиялық аймақтары – солтүстүгінен оңтүстүгіне қарай орманды-дала, шөлейтті, шөлді өңірлерді қамтиді. Қазақстан жерінде Д.И. Менделеев кестесіндегі химиялық элементтердің бәрі дерлік кездесетін біздің республикамыз табиғи ресурстарға аса бай өлке. Жоғары сатыдағы өсімдіктердің  5777 түрі, аңның 150, құстың 480, баурымен жорғалаушы-лардың 150, қос мекенділердің 12 түрі тіршілік ететін айтпай кетуге болмайды. Бұл бай өлкені шын мәннінде табиғи байлықтың қайнар көзі деп ғалымдар бекерден  -бекер айтпаған болар. Бірақ, бұл інжу-маржандар қанша мол болғанымен, ол сарқылмайтын дүние емес екені кейінгі кезде өзінен-өзі өне беретін зат емес. Сондықтан да оны пайдаланумен бірге, ұқыпты түрде қорғап, байлығын молайта беруге барлық мүмкіндікті жасау керек. Осы бағыттағы шаралардың бірі – «Жер жанатты» деп орынды аталып кеткен небір тамаша аймақтарды, өлкелерді, өңірлерді қорыққа айналдыру керек екекнін өмір көрсетіп отыр. [image: image223.emf]


         1969 жылғы 9 шілдеде «Наурызым мемлекеттік қорығының орманын қалпына келтіру мен қорғау шаралары туралы», 1972 ж 2 тамызда «Қазақ ССР мемлекеттік қорықтарының қызметін жақсарту шаралары туралы», 1976 ж 12 шілдеде «Қазақ ССР-інде қорықтар жұмыстарын жақсарту туралы» қаулылар жарыққа шықты. Бұл шаралардың өлкеміздегі қорықтардың өлкеміздегі қорықтардың ғылыми-ұйымдастырушылық жұмыстарын жақсартуда зор маңызы болғанын айтпай кетуге болмайды. Қазақстан Республикасының Қорықтарында қол жеткен табыстары мен орны алып отырған емшіліктерде олардың жоюдың нақты жолдарында айқын көрсетілген.

           Қазақстан Республикасының қорықтарында алдағы уақытта табиғи ресурстарды пайдалану және олардың қайталанбас сұлулығын сақтаудың ғылыми негізін жасау жөніндегі үлкен мақсат пен міндеттер тұр. Бұл мақсат пен міндеттердің биосфера компоненттерін қорғап, оларды халық шаруашылығына рационалды түрде пайдалану үшін зор маңызы бар. Бұл мақсат пен міндеттердің Қазақстан Республикасы жағдайында да көкейтесті екендігі аян. Көлемі 2,7 миллион шаршы километр жерді алып жатқан байтақ өлке  өзінің саялы да аялы қалың орман-тоғайы оны мекендеген сан түрлі хайуанаттары, өзендері мен көрікті өлке. [image: image224.emf]

Қазақстан Республикасы территориясында 34-35 миллион гектар егін егуге, бау-бақша өсіруге жарайтын құнарлы жер бар. 186-187 миллион гектар шабындықтар мен жайылымдықтар 22 миллион гектар орман (оның ішіндек 4-5 миллион гектар аса бағалы сексеуіл орманы бар). Д.И. Менделеевтің периодтық кестесінің барлық элементтерін жинақтаған түрлі қазба байлықтардың ірі кен орындары, 11000 өзен, 7000-нан астам көлдер мен су қоймалары бар. Сондай-ақ, туған өлкеміз менің Қазақстаным елім менің, алуан түрлі жан жануарларға өте бай. Осымен биосфера қазыналарын көздің қарашығындай сақтап, қорғауға Қазақстан Республикасындағы жоғарыда айтылған, Ақсу-Жабағылы, Алматы, Наурызым, Барсакелмес, Қоғалжын, Марқакөл, Баян-ауыл, Үстірт, Алтын Еміл және тағы басқа қорықтардың маңызы арасан зор. Ұлан-байтақ Қазақстан мемлекетінің территорияларында келешекте де осындай табиғи қорықтар-лабораториялық көбейе берсе екен деген ойдамыз.

         Жер көлемі 2754 мың шаршы километр ұлан-байтақ жерде алып жатқан  Қазақстан Республикасында небары 10 қорық бар дегенге сенудің өзі қиын.

         Республикамыздың табиғи ресурстарын қорғайтын жаңа қорықтарды ұйымдастыру үшін алдымен ол маңда арнайы түрде ғылыми зерттеу жұмыстарын жүргізуді қажет етеді. 
Бейсенова Ә., Карпеков Қ. Қазақстанның физикалық 

географиясы. – Алматы:  Атамұра, 2004. 

 2-тапсырма. Сұрақтарға жауап беріңіз.

1. Табиғи байлықтың қайнар көзі дегеніміз не?

2. 1969-1976 жылдары қандай қаулылар жарыққа шықты?

3. Қандай мақсаттар мен міндеттер тұр?

4. Қазақстан Республикасының территориясында  қанша жер бар және не егуге өсіруге болады?

5. Қандай қорықтардың маңызы зор?

3-тапсырма.  Мәтінді оқыңыз.

Қазақстан Республикасының табиғаты әр алуан. Мұнда жазық дала, тау, орман, өзен, көлдер кездеседі.

Жетісу өңірінде ақ басты таулар мен одан басталатын сарқырамалар, жидегі мол сайлар мен көгалдар көршілес жатыр. Орталық Қазақстан жазық даласын, ұсақ қыраттарын, әдемі де сирек  құстар мекені – Теңізді мақтан етеді. Солтүстік пен Шығыста қарағайлы ормандардың әдемілігі көз тартады. Қазақстан Республикасында сирек жан-жануарлардың 305 түрі, өсімдіктердің 87 түрі кездеседі.

Маңғышлақ бұғазында теңіз деңгейінен төмен орналасқан Қарақия ойпаңы бар. Елімізде бірнеше табиғат қорығы бар, олар мемлекет қамқорлығына алынған.

Қазір Қазақстанда табиғат байлығын қорғау, оны арттыру үшін «Жасыл ел» бағдарламасы жұмыс істеуде. Ол дүниежүзілік «Гринпис» қозғалысымен үндес. «Жасыл ел» жастарды табиғатты қорғауға, сақтауға шақырады.

4-тапсырма.  Мәтінді оқып, бірнеше сұрақ дайындаңыз.

5-тапсырма. Сөздік
сарқырамалар – водопады

сайлар –ущелья

көгалдар – луга

қыраттар – сопки

бұғаз - полуостров

ойпаң - впадина

қорық - запаведник

қамқорлық - забота

қозғалыс - движение

6-тапсырма.  Сөйлемді жазып, сын есімдерді көрсетіңіздер:
    Орталық Қазақстанның ең биік нүктесі – Қызыларай таулары. Қарқаралы туралы әдемі аңыздар бар. Көкшетау туралы ең атақты шығарманы С.Сейфуллин жазған. Балқаш көлінің суы екі түрлі: бір жағы ащы, бір жағы тұщы. Маңғышлақ бұғазында атақты украин ақыны Т.Шевченко айдауда болған. Поляк саяхатшысы А.Янушкевичтің сөзі бойынша «Бүкіл қазақ даласы ән салып тұрғандай көрінеді».

7-тапсырма.  Мәтін мен жаттығуды пайдаланып кестені толтырыңыз.
	Антропоним
	Топоним
	Қандай қосымша дерек білесіз?

8-тапсырма. Мына сөз тіркестерінің баламасын жазыңыздар: встречается редко, сосновые леса, обилие ягод, всемирное движение, ниже уровня моря, обитают редкие птицы.

9-тапсырма.Сирек кездесетін жануарлар туралы ақпарат дайындаңыз.

  10-тапсырма. «Табиғатты қорғау» дегенді сіз қалай түсінесіз? Ортаға салып талқылаңыздар.

11-тапсырма. Мағынасы келетін сөздермен тіркес құраңыз: апат, зардап, қауіпсіздік, нашар, дағдарыс, қатынас, аймақ, таза тағам, қорғау, мәселелер, жақсарту.

12-тапсырма.  Мәтінді оқыңыз.

Табиғаттың ластануы дегенде біз оған тән емес агенттердің енуі немесе бар заттардың консентрациясының (химиялық, физикалық, биологиялық) артуын, санның нәтижесінде қолайсыз әсерлер туғызуын түсінеміз. Ластандырушы заттарға тек улы заттар ғана емес, зиянды емес немесе ағзаға қажет заттың оптималды консентрациядан артық болуы да жатады.

    Ластануды жүйенің тепе – теңдігін бұзатын кез келген агент ретінде бағалауға болады.

    Ластану әр түрлі белгілері бойынша жіктеледі:

·  шығу тегі бойынша:

   табиғи және жасанды (антропогенді);

·  пайда болу көзіне байланысты:

   а) өндірістік, ауыл шаруашылық, транспорттық және т.б.;

   ә) нүктелік (өнеркәсіп орнының құбыры), объектілі (өнеркәсіп        орны), шашыраған (егістік танабы, бүкіл экожүйе), трансгрессивті (басқа аймақтар мен мемлекеттерден енетін);  

·  әсер ететін ауқымына байланысты: ғаламдық, аймақтық, жергілікті;

·  қоршаған ортаның элеметтері бойынша: атмосфера, топырақ, гидросфера және оның әр түрлі құрам бөліктері (әлемдік мұхит, тұщы су, жер асты сулары, өзен сулары және т.б.);

·  әсер ететін жеріне байланысты: химиялық (химиялық заттар мен элементтер), физикалық (радиоактивті, радиациялық жылулық, шу, электромагниттік), физико – химиялық (аэрозольдер), биологиялық (микробиологиялық және т.б);

·  әсер етудің периодтылығына байланысты: бірінші ретті (өнеркәсіп орындарының қалдықтары), екінші ретті (смогты құбылыстардың өнімдері);

·  тұрақтылық дәрежесі бойынша: өте тұрақты – 100 және 1000 жыл тұратын (азот, оттегі, аргон және басқа инертті газдар), тұрақты – 5-25 жыл (көмірқышқыл газы, метан, фреондар), тұрақсыз (су буы, көміртегі тотығы, күкіртті газ, күкіртсутек, азоттың қостотығы, озон қабатындағы фреон).

Неғұрлым ластаушы зат тұрақты болса, оның қоршаған ортада жиналу эффекті жоғары. Кез келген ластаушы затты үш параметр бойынша бағалауға болады: қоршаған ортаға түсетін көлеміне, улылығына және тұрақтылық дәрежесіне қарай. Мысалы, көмірқышқыл газының қолайсыз эффектісін оның қоршаған ортаға түсетін көлеміне және ұзақ сақталу уақытына, олай болса оның жинақталуы және осыған байланысты парниктік эффекттің пайда болуы қамтамасыз етеді.

   Өндірілетін ресурстардың тек 2 – 3% ғана пайдалы өнім ретінде қолданылады, ал қалғаны қалдықтар (бос жыныс, шлактар және т.б).

 Адам қызметінің көңіл аударарлық нәтижесіне қоршаған ортаға оған тән емес, тірі ағзалар үшін бөтен (ксенобиотиктер) заттардың шығарылуы жатады. Табиғатта 2 мыңдай бейорганикалық және шамамен 2 млн. органикалық қосылыстар бар. Адам қазір 8 млн. – нан астам қосылыстарды синтездей алады. Жыл сайын олардың саны бірнеше мыңға артып отырады. 

 Жер бетіндегі адам мекен етпейтін кеңістіктің болуы (құрлықтың жалпы ауданы 149 млн. км2 болса, мұндай жерлердің үлесіне шамамен 48 млн. км2 тиеді) қазіргі дағдарыстың ғаламдық сипатын жоққа шығармайды. Бұл ең алдымен атмосфера мен судың қозғалғыштығына байланысты. Мысалы, мұнайлы қабықшамен әлемдік мұхиттың бетінің 15 – 25% ластанған. Қазіргі кезде атомдық двигательдер мен радиоактивтік қалдықтардың көмілуі нәтижесінде әлемдік мұхиттың радиоактивті ластануы зор қауіп төніп отыр.

 Табиғат ресурстарын пайдалану жылулық ластанумен, яғни жер маңы кеңістігінде қосымша энергияның жиналуымен байланысты.

 Биосфераның жылулық балансының бұзылуын атмосфераның шаңдануының артуы, өсімдік жабынының булануының өзгеруі, топырақ пен су қоймаларының бетінен ластануының өзгеруі қамтамасыз етеді. Мұнайлы қабықша булануды 20 – 30% - ға тежейді. Нәтижеде ғалымдардың болжауы бойынша ауаның орташа жылдық температурасы 1 – 30С – ға артады. Ал мұның өзі биосфераның термодинамикалық немесе жылулық дағдарыс жағдайына өтуіне әкеліп соқтыруы мүмкін. 

Интернет материалы

 13-тапсырма. Сұрақтарға жауап беріңіз.

1.  Табиғаттың ластануы дегеніміз не?

2. Ластанудың қандай белгілері болады?

3. Ластаушы заттардың қандай параметрлері болады ?

4. Табиғат ресурстарын пайдалану немен байланысты?

5. Биосфера нені қамтамасыз етеді?
                     ____________________________________________________


           

     15 – САБАҚ
                     ____________________________________________________

Қазақстанның жазықтары

[image: image239.emf]

1-тапсырма. Мәтінді оқыңыз.


Құрлықтың көп бөлігін жазықтар алып жатыр.


Жер бетінің аз тілімденген, тегіс немесе белесті болып келген кең алқабын жазық деп атайды. Жазықтың жеке бөліктері биіктігі жөнінен бір-бірінен шамалы айырма жасайды.


Көз алдарыңа бірсыдырға тегіс, ормансыз, шөп өскен даланы елестетіңдер. Мұндай жазықтарда көкжиек жан-жақтың бәріне бірдей ашық және мүлдем түзу сызықпен шектелген. Бұл-тегіс жазық. 


Жазықтықтың екінші түрі – төбелі жазықтар. Төбелі жазықтардың жер бедері көбінесе күрделі болады. Онда жеке төбелер мен шоқылар, сай мен ойпаңдар кездеседі.


Жазықтардың беті әдетте бір жағына қарай еңіс болып келеді. Өзендердің ағу бағыты да осы еңіске сәйкес келеді. Жазықтың еңістігі картадан айқын көрінеді.


Жазықтар адамның шаруашылық әрекетіне қолайлы. Елді мекендердің көбі жазықтарда орналасқан. Тегіс жерлер егін егуге, тас жолдар мен темір жолдарды, өнеркәсіп құрылыстарын салуға қолайлы. Сондықтан адамдар жазықтарды ежелден бері жан-жақты пайдаланып келеді. Қазіргі кезде Жер шарындағы халықтың басым көпшілігі жазықтарда қоныстанған.

Жер шарындағы жер бедерінің барлық типтерін Қазақстан жерінен кездестіруге болады. Республика аумағының ұзақ уақыт геологиялық тарихи дамуы нәтижесінде қазіргі жер бедерінің  пішіндері пайда болды. Оған ойпаттар мен жазықтар, үстірттер мен қыраттар, аласа таулар мен биік таулар мысал бола алады.


Қазақстан жерінің үштен бірін Батыс Сібір жазығының оңтүстік бөлігі, Тұран ойпаты мен Каспий маңы ойпаты алып жатыр.

Бейсенова Ә., Карпеков Қ. Қазақстанның физикалық 

географиясы. – Алматы:  Атамұра, 2004. 

[image: image240.emf]






 2-тапсырма. Сұрақтарға жауап беріңіз.

1. Жазық деп нені айтады?

2. Жазықтың қандай түрлері бар?

3. Физикалық картада жазықтар қалай бейнеленеді?

4. Жазықтар адамның шаруашылық әрекетіне неге қолайлы?

5. Өздерің білетін бір жазық туралы әңгімелеп беріңдер.

3-тапсырма. Жоғарыда берілген мәтіннен зат есімдерді жазыңыз.

[image: image242.emf]


4-тапсырма. Сөз тіркестерін жасаңыз.

Жазық -   ____________________________________________________

Жер –       ____________________________________________________
Карта –    ____________________________________________________

    5-тапсырма. Көп нүктелердің орнына тиісті қосымшаларды қойып жазыңыз.


Жазықтарды ішкі күштер... әсері... баяу тербеліс қозғалыстары байқалады.


Жазық... сыртқы күштердің әсері... әр түрлі өзгерістер... ұшырайды.


Физика... картаға қарасаңдар, өзен... мен олар... салалары жер бет... тілімдеп ағып жатқан... байқайсыңдар. Өзен су... табанын жер жағалар... шайып, аңғар жасайды. Жазықтық өзендер... жан-жағына бұралаңдап ағатындық... аса кең аңғарлар түзеді. Неғұрлым еңістігі үлкен бол..., соғұрлым өзен жер бет... көбірек жырымдап, өзгертеді.


Жазықтар... көктемде еріген қар су... мен нөсер жаңбыр... пайда болған бет... ағыстар қатты тілімдейді. Уақытша  ағыстар... әрекетінің нәтижесін... жыралар мен сайлар түзіледі. 

6-тапсырма. Шағын мәтіндерді оқып, өз ойларыңызды айтыңыз.



     Батыс Сібір жазығының оңтүстік аймағы.


Республиканың солтүстігінде, солтүстік-шығысында  Орал тауларының Алтайға дейін созылған ұзынша өңірді қамтиды.


Бұл жазықтың жер бедері бірыңғай тегіс. Кей жерлерінде ғана солтүстік-шығыс бағытта 2-8 км-ге созылған 5-15 м аласа жалдар мен жондар бар. Олардың арасында ұсақ көлдер тізбегі таралған. Бір кезде теңіз түбі болғандықтан, горизонталь бағытта орналасқан теңіз шөгінді жыныстарынан (саз, саздауыт, құм) тұрады. Батыс Сібір жазығы оңтүстіктен солтүстікке қарай еңістеу келеді. Оңтүстікте – Сарыарқаға тірелген жерінде мұхит деңгейінен 200 м-ге дейін көтеріледі де, солтүстік, солтүстік-шығыс бағытта (Петропавл маңында) 130-140 м-ге дейін төмендейді. Бұл еңістікті өзендердің өте баяу ағуынан да байқауға болады. Батыс Сібір жазығы Ертіс маңы және Есіл-Тобыл жазықтары болып екіге бөлінеді.




                  Тұран ойпаты

Орта Азияның солтүстік-батысы және Қазақстанның оңтүстік-батысындағы едәуір жерді алып жатқан ойпаң өңір. Қазақстанға оның тек солтүстік бөлігі ғана кіреді, ойпат негізінен Орта Азия республикалары жерінде орналасқан. Ойпаттың шеткі жағалаулары теңіз деңгейінен 200 м-ге дейін биіктікте де, ортасындағы ойыс Арал теңізіне қарай төмендейді. Тұран ойпаты көл, теңіз және өзендердің шөгінді жыныстарынан (лесс тәрізді саз, садауыт, құм мен құмайт) түзілген. Тұран ойпаты солтүстік-батысында Торғай қолаты арқылы Батыс Сібір жазығымен жалғасады.


Сырдария өзені Тұран ойпатын Қазақстан жерінде екі бөлікке- солтүстікке және оңтүстікке бөледі. Оңтүстігін Қызылқұм, солтүстігін (Арал маңы) Қарақұмы, Үлкен және Кіші Борсық құмдары алып жатыр. Қызылқұмның жер бедерінде құмды төбелер мен қырқалар басым, ара-тұра тақырлар да кездеседі. Өсімдіктер өскеннен кейін құмдар бекіген, әйтсе де кей жерлерде сусыма шағыл түзетін құмдар да бар.




               Каспий маңы ойпаты


Солтүстігінде Жалпы Сырт қыраты, шығысында Орал алды үстірті, оңтүстігінде Каспий теңізінің аралығында жатыр. Оңтүстік-шығысында ойпат Үстіртке және Маңғыстау өңіріне жалғасады. Ол теңіз және өзен шөгінділерінің құм, саз және тұнба қабаттарынан түзілген. Каспий теңізі жағасындағы ойпат мұхит деңгейінен 27 м төменде жатыр. Теңізден қашықтаған сайын, оның биіктігі бірте-бірте көтеріліп, 100 м-ге дейін барады. Каспий маңы ойпатының жалпы жер бедері тегіс. Ол бірнеше рет теңіз табаны болғандықтан кейде ондаған шақырым бойы көтеріңкі жер көре алмайсың. Ойпатта көбінесе тегіс сазды жазықтар мен құм жондары кездеседі. Ойпатта Нарын, Батпайсағыр, Бозанай, Қосдәулет, Мыңтеке, Тайсойған, Қарақұм құмдары бар. Аумағы жағынан ең үлкені Жайық өзенінің батысындағы Нарын құмы. Беті ойлы белесті құм төбелер жайпақ ойыстармен алмасады. Өсімдіктер өсіп, бекіген құм жондарының кей жерлерінде көлдері мен сорлары бар кішігірім тайыз қазаншұңқырлар  ұшырасады.


Каспий маңы ойпатында күмбез тәрізді қыраттар да кездеседі. Олардың кейбіреуінің биіктігі 100 м-ге көтеріліп, тегіс жазықтардың  арасында тау сияқтанып көрінеді. Мұнай, гипс, ас тұзы т.б. пайдалы қазбалардың кен орындары осы тұз күмбездерімен тікелей байланысты. Ойпаттың оңтүстік бөлігінде биіктігі 10-45 м ұзындығы 25 км, ені 200-300 м, ара қашықтығы 1-2 км шамасындағы бэр төбешіктері кеңінен таралған. Жер бедерінің бұл пішіні алғаш сипаттап жазған академик К.М.Бэр, сондықтан оның есімімен аталады.

7-тапсырма. Сөздік
1. Көл – озеро

2. Теңіз – море

3. Түбі – на дне

4. Бағыт – направление

5. Шөгінді  - осыпь, осадок, отложение

6. Саз – глина

7. Құм – песок

8. Ойпаң – жер, впадина

9. Ойпат – низменность

10. Құмайт – полупесчаная почва, супесь

11. Қолат – лог, ложбина, продолговатая впадина между двумя возвышенностями ; узкая горная долина

12. Қырқа – возвышенность; гоный хребет; гряда

13. Тақыр – пустое место

14. Қырат – холмистая местность; возвышенность

15. Үстірт – поверхностно; плато, 

16. Тұнба – осадок, осаждение, осадочный

17. Қазаншұңқыр – котловина, впадина

18. Мұнай – нефть

19. Күмбез – Купол, сыод, гробница, маковка

8-тапсырма. Жоғарыда берілген мәтіндерден жалқы және жалпы есімдерді жазыңыз.

Үлгі: Жалқы есімдер.                              Жалпы есімдер

            Орал, Алтай                                       құм, саз

9-тапсырма. Жоғарыда берілген мәтіннен сан есімдерді жазып, құра-мына қарай ажыратыңыз.


Үлгі: Бір – дара сан есім


          Он бес – күрделі сан есім

10-тапсырма.  Жазық сөзін септеңіз

11 – тапсырма. Қазақстанның тағы қандай жазықтарын білесіздер. Өз ойларынды ортаға салындар 

                     ____________________________________________________


           

     16 – САБАҚ
                     ____________________________________________________

Таулардың пайда болуы

1-тапсырма. Мәтінді оқыңыз.


Жер бетінің маңайындағы жазықтардың оқшау көтеріліп жатқан, қатты тілімденген биік бөліктерін таулар деп атайды.


Кейде өзеннің тік жағасынан тау жыныстары қабаттарының горизонталь жатқанын, ал таулы жерде олардың иіліп кететінін көруге болады. Ондай иілістер тау жасалу қозғалысы кезінде жер қыртысын құрайтын тау жыныстары қабаттарының майысуы, қатпарға бүктелуі нәтижесінде пайда болады.


Осы қатпарланған тау жыныстарының арасынан көптеген теңіз жәндіктерінің тасқа айналған қаңқалары мен қабыршықтары табылған. Бұл қазіргі таулардың   орнын бір кездері теңіздер мен мұхиттар алып жатқанын дәлелдейді. Су түбінде жиналған тау жыныстарының қабаттары орасан зор бүйір қысымының әсерінен қатпарланып, биікке көтеріліп, тау құраған. Жер шарындағы таулардың көпшілігі осындай қатпарлардан тұрады. Олар қатпарлы таулар деп аталады. Альпі, Кавказ, Кордильер және т.б. осындай тауларға жатады. Бұл таулардағы жоғары қарай иілген қатпарлар  тау жоталарын, төмен қарай иілгендері тау аралық аңғарларды құрайды.


Тау жыныстарының қатпарлануға ұшыраған қабаттары үлкен қысымның  әсерінен алғашқы иілгіштік қасиетін жоғалтады. Олар енді екінші қайтара тау жасалу қысымына ұшыраса, жарықтармен бөлшектеніп, ыдырап кетеді. Жарықты бойлап тау жыныстары қабаттарының бір бөлігі тұтасынан жоғары көтеріледі де, оған көршілес екінші бір бөліктері опырылып, төмен түседі. Көтерілген жерлері – жоталарға, ал топырақтар, тау аралық ірі ойыстарға сәйкес келеді. Мұндай тау жыныстары қабаттарының қатпарланудан кейін жарықтарды бойлап жоғары-төмен лықсуының қатпарлы-жақпарлы таулар пайда болады. Жер шарының көпшілік таулары, солардың ішінде Алтай мен Тянь-Шань осындай қатпарлы-жақпарлы тауларға жатады. 


Жарылу және опырылу қатпарлы тауларда да кездеседі, бірақ қатпарлы-жақпарлы таулардағыдай онша үлкен орын алмайды.


Жанартау атқылағанда жер бетіне шығып, үйілген күл және ірі кесек жыныстар конус түріндегі жеке  тауларды құрайды (Камчатка түбегіндегі Ключи шоқысы). Кейде олар бір-бірімен жота түрінде тізбектеліп те орналасады. Осымен қатар магма жер бетіне шыға алмай, жердің  беткі қабатын томпайта кептеліп қалатын кездері де болады. Үстіңгі жауып жатқан шөгінді жыныстардың қабаты шайылып кеткеннен кейін олар түрлі ғажайып пішіндегі тауларға айналады. Солтүстік Кавказдағы Бештау (Бестау деген сөз), Қырымның оңтүстік жағалауындағы Аюдаг (Аютау) осындай жолмен пайда болған.

Бірмағамбетов Ә., Мамырова К. Физикалық 

География. –  Алматы: Атамұра, 2006.

 2-тапсырма. Сұрақтарға жауап беріңіз.

1. Тау деп нені айтады?

2. Тау қалай пайда болады?

3. Қатпарлы таулар деп қандай тауларды айтады?

4. Қатпарлы-жақпарлы таулар қандай жағдайда пайда болады?

5. Жанартау атқылағанда не пайда болады?

3-тапсырма.  Жоғарыда берілген мәтіннен сын есімдерді жазыңыз. Сөйлем құраңыз.

4-тапсырма.   Сөз тіркестерін жасаңыз.

Жазық -       ____________________________________________________

Тау –            ____________________________________________________
Теңіз –         ____________________________________________________
Жанартау -  ____________________________________________________

 5-тапсырма. Төмендегі мақал-мәтелдердің мәнін айтып беріңдер. Тау туралы   басқа тағы қандай мақал-мәтелдер білесіңдер.

1. Тау мен тасты су бұзар 

    Адамзатты сөз бұзар

2. Тау текенің тауға шықпаса

    Тұяғы қышыйды

3. Тау кезеңсіз болмас

    Өлке өзеңсіз болмас

4. Таудан аққан тас бұлақ

    Құяды барып теңізге

 6-тапсырма.  Тау  сөзін септеңіз.

[image: image256.wmf]
    7-тапсырма. Көп нүктелердің орнына тиісті қосымшаларды қойып жазыңыз.


Жер шарында... таулар... бәрі бір мезгіл... пайда болған жоқ: олардың біреу... ерте, біреуі кеш түзілген. Мысалы, Орал жер бетінде... ескі таулар... бірі болып саналады. Ол мұнан ондаған миллион жыл... бұрын пайда болған. Уақыт өткен сайын оның шыңдар... мүжіліп, аласарған, көп жер... тегістел..., аласа төбелер... айналған. Осындай таулар... ескі таулар деп атайды. Ал Кавказ, Памир, Гималай, Кордильер таулар... жас таулар... жатады. Олар Орал тауларын.... қарағанда кейін пайда болған және онша көп бұзылмаған. Олар... шыңдары үшкір, беткейлер... тік, бас... мұз басып жатады. Бұл таулар... биіктігі 5000-8000 м-ге жетеді.

 8-тапсырма.   Жоғарыда берілген мәтіннен етістіктерді жазыңыз.

  9-тапсырма. Суреттерге қарап  ой-пікіріңізді ортаға салындар.

Әр суретке  шағын эссе жазыңыз.

                     ____________________________________________________


           

     17 – САБАҚ
                     ____________________________________________________

Биік және аласа таулар

[image: image259.wmf]1-тапсырма. Мәтінді оқыңыз.

Таулар биіктігіне қарай аласа, орташа биік және биік болып бөлінеді. Аласа таулар деп биіктігі 400 м-ден 1000 м-ге дейінгі тауларды айтады. Қазақстанның орталық бөлігіндегі Сарыарқаның таулары – аласа таулар. Орташа биік тауларға биіктігі 1000 м-ден 2000 м-ге дейін баратын таулар жатады. Оның мысалы – Қырым, Карпат таулары.

Биіктігі 2000 м-ден асатын тауларды биік таулар деп айтады. Мұндай тауларға Кавказ, Алтай, Тянь-Шань, Жоңғар Алатауы жатады.

Таулар физикалық картада қоңыр бояумен бейнеленеді. Тау биіктеген сайын, оның бояуы да қара қоңырлана береді. Карта бойынша таулардың биіктігін биіктік шкаласының көмегімен анықтауға болады. Мысалы, жарты шарлар картасының биіктік шкаласын пайдаланып, Гималай таулары мен Кордильер тауларының биіктігі 5000 м-ден астам екенін, ал Қазақстандағы Мұғалжар тауларының абсолюттік биіктігі 500-600м екендігін білуге болады. Таулардың жеке шыңдарының биіктігі картада цифрлармен өте дәл белгіленеді. Мысалы, Тянь-Шаньдағы Хантәңірі шыңы – 6995м немесе Сауыр тауларының ең биік жері – Мұзтау 3816м.   

Жеке тұрған таулар жан-жағынан ортасына қарай биіктейді. Оның биік, жоғарғы бөлігі тау басы, оқшауланған төбесі шыңы деп аталады. Тау жағынан қия немесе түйетайлы беткейлермен шектеледі.

Жер бетінде жеке тұрған таулар өте сирек кездеседі. Әдетте таулар бір-біріне жалғасады, кейде тіпті жүздеген километрге дейін созылып жатады. Мұндай жалғаса тізіліп жатқан таулар тау жотасы деп аталады.

Тау жоталары бір-бірінен тау аңғарларымен бөлінеді. Тау жоталары шоғыр-ланып, таулы өлке құрайды.

Сонымен бірге бірнеше тау жоталары келіп түйісетін жерді тау торабы деп атайды. Олар әдетте шығуға қиын биік болады. Мысалы, Тянь-Шаньдағы Іле Алатауы мен Күнгей Алатаудың қосылған жері Шелек-Кебін тау торабын құрайды.

Дүние жүзіндегі ең биік тау – Гималай. Оның он бір шыңының биіктігі 8000 м-ден асады. Олардың арасында Жер шарындағы ең биік нүкте – Джомолунгма (Эверест) шыңы (8848м) бар.

Таулы өлкенің айқын бір мысалы Памир болып табылады. Памирден солтүстікте Тянь-Шань таулары жатыр. Оның ең биік нүктесі – Жеңіс шыңы (7439м). Еуропаны Азиядан бөліп тұратын Орал таулары онша биік болмағанымен, ұзындығы екі жарым мың километрге жетеді.

Таулар тек құрлықта ғана емес, мұхиттың және теңіздің түбінде де таралған.

Бейсенова Ә., Карпеков Қ. Қазақстанның физикалық 

географиясы. – Алматы:  Атамұра, 2004. 

 2-тапсырма. Сұрақтарға жауап беріңіз.

1. Қандай биік тауларды білесіңдер?

2. Тау жотасы деген не?

3. Таулы өлке қандай ерекшелігімен сипатталады?

4. Таулар биіктігі жөнінен қалай бөлінеді?

5. Дүние жүзіндегі ең биік тау қандай?

3-тапсырма.  Жоғарыда берілген мәтіннен антоним сөздерді жазыңыз. 

[image: image262.wmf]
4-тапсырма.  Берілген тауларды алфавит бойынша ретімен жазыңыз.
Қырым, Карпат, Баянауыл, Көкшетау, Кавказ, Алтай, Тянь-Шань, Жоңғар Алатауы, Гималай, Кордильер, Мұғалжар, Мұзтау,  Маңғыстау таулары, Қаратау, Іле Алатау, Ақсораң, Қарқаралы, Шыңғыстау, Ұлытау, Күнгей Алатау, Памир, Альпі.

5-тапсырма. Шағын мәтінді оқыңыз.


Сарыарқа – Қазақстан жеріндегі ең ежелгі, мүжілген аласа таулы өлке. Абсолюттік орташа биіктігі 500-600м. Оған миллиондаған жылдар бойы жел мен жаңбыр, ыстық пен аяз, қар мен ағын су күшті әсер еткен. Бір кездегі биік таулар сыртқы күштердің әсерінен мүжіліп, алуан түрлі жер бедерлері қалыптасқан. Аласа таулар, қырқалар, ұсақ шоқылар, жазықтар пайда болды. 


Сарыарқаның ең биік таулары қатарына шығыс бөлігінде Ақсораң (1565м), Қарқаралы (1403м), Шыңғыстау (1305м) таулары, батыс бөлігіне Ұлытау (1133м) жатады. Сарыарқаның Қарқаралы, Баянауыл және Көкшетау таулары өте көрікті. Жел мен жаңбырдан мүжілген жартастар өзінің ғажайып пішіндерімен таң қалдырады. Мұнда әдемі «мұнаралар», «қорған», «жеке батыр», «салт аттыны» және көл түбінен көтеріліп тұрған әдемі «жұмбақ тасты» кездестіруге болады. Сыңсыған қарағай мен қайың, әйгілі «Жұмбақтас», «Көкшенің шоқылары» ерекше сұлу болғандықтан, жұрт оны «Қазақстан Швейцариясы» деп атайды. Сарыарқаның көп жерінде түрлі үңгірлер де баршылық.

6-тапсырма.  Жоғарыда берілген мәтіннен зат есімдерді жазыңыз. Оларды дара және күрделі зат есімдерге бөліңіз.

Үлгі: Дара зат есім: жел, көл

Күрделі зат есім: Сарыарқа, Баянауыл.

	Күрделі зат есім екі я одан да көп түбірден құралады. 

7-тапсырма. Шағын мәтінді оқып сұрақтар дайындаңыз. 

Мұғалжар Орал тауының оңтүстігінде, Қазақстан жеріндегі табиғи жалғасы болып табылады.. Мұғалжар тауының Орал тауынан айырмасы – оның шығыс беткейі көлбеу де, батыс беткейі тік болып келеді. Мұғалжар солтүстіктен оңтүстікке қарай 450 км-ге созылған. Бір-біріне параллель жатқан Батыс және шығыс жоталары арасында ені 15-20 км-лік толқынды жазық орналасқан. Оның кейбір жерлерінде ұсақ шоқылар да бар. Мұғалжар оңтүстікте төбелері тегіс аласа қырқаларға және жеке дара тұрған Шошқакөл таулы бұйратына жалғасады. Сарыарқа сияқты Мұғалжар да шөгінді және магмалық жыныстардан түзілген ежелгі таулы өлке. Ең биік жері – Үлкен Боқтыбай (657м).

8-тапсырма. Сөздік жұмысын жүргізіңіз.

1. Шығыс беткейі  -

2. Жоталар арасында – 

3. Толқынды жазық –

4. Жеке дара – 

5. Ежелгі өлке – 

6. Биік жер – 

7. Шөгінді жыныс - 

9-тапсырма. Шағын мәтінді оқыңыз.

Батыс және Кенді Алтай Қазақстан жеріне Алтайдың батыс сілімдері кіреді. Олардың бастылары: Листвяга, Холзун, Көксу және олардың тармақталған Үбі, Иванов, Үлбі жоталары. Батыс Алтайдың шығыс бөлігі қатты тілімделген және шыңдарын мәңгі қар мен мұздықтар жауып жатқан биік таулы болып келеді. Батыс Алтайдан көптеген пайдалы қазбалар (Мыс, мырыш, қалайы, қорғасын, вольфрам, күміс, алтын т.б. металдар) табылған. Сондықтан да Батыс Алтайды Кенді Алтай деп атайды.

[image: image268.jpg]



10-тапсырма.  Жоғарыдағы мәтіннен жалқы есімдерді жазыңыз.

Үлгі: Алтай, Қазақстан

11-тапсырма.  Алтай сөзін септіңіз.

12-тапсырма.  Алтайдан табылған тағы қандай пайдалы қазбаларды білесіңдер.  Жазып көрсетіңіз. 

[image: image271.jpg]


13-тапсырма. Шағын мәтінді оқыңыз.


Іле Алатауы – Тянь-Шаньның солтүстігіндегі ең биік тау жотасы. Ол шығыстан батысқа қарай 350 км-ге созылады. Ең биік нүктесі – Талғар шыңы (4973м). Осы жерден бастап Іле Алатауы шығысқа және батысқа қарай аласара береді.


Іле Алатауында да тегістелген жазықтар (сырттар) едәуір орын алады. Олардан биіктікте мәңгі қар мен мұздықтар жамылған үшкір, сүйір, жалаңаш шыңдар көрінеді. Іле Алатауы ежелгі шөгінді және атпа жыныстардан – құмтастан, порфирден, гранит пен гнейстен түзілген. Солтүстік беткейі біраз көлбеу, бірақ көптеген өзендермен күшті тілімделген. Көркіне көз тоймайтын тау көлдері, сарқырамалы, ағыны қатты тау өзендері, тік беткейлі, терең шатқалды биік таулары мыңдаған туристерді қызықтырады. Етегінде ару қала Алматы және көптеген елді мекендері бар бұл таулар халықтың демалатын әсем әрі көрікті жерлері. Іле Алатауы солтүстік-батысынды Шу-Іле тауларына жалғасатын көп бүлінген ескі таулар. 

14-тапсырма.  Жоғарыдағы мәтіннен сын есімдерді тауып сөйлем құрастырыңыз.

[image: image273.wmf]15-тапсырма. Шағын мәтінді оқыңыз.


Оңтүстік Алтай солтүстігінде Бұқтырма өзені, оңтүстігінде Қара Ертіс өзені аралығында жатыр. Ресеймен мемлекеттік шекарада Алтайдың ең биік Қатын жотасы орналасқан. Оның биік шыңы Мұзтау (4506м). Осы жерден оңтүстік- батысқа қарай оңтүстік Алтайдың басты тау жоталары (Оңтүстік Алтай, Сарымсақты, Нарын, Күршім) тарайды. Олардың биіктіктері шығыста 3500 м-ден батысқа қарай бірте-бірте 1200-2000 м-ге дейін аласарады. Шығыстағы биік бөлігінің төбелерін қар мен мұздықтар басқан үшкір шыңды болып келеді.

16-тапсырма.  Жоғарыдағы мәтіннен етістіктерді тауып жазыңыз.

17-тапсырма. Екі бағанадағы сөздерді қосып, терминдер қатарын түзіңіз.

     18 – САБАҚ
                     ____________________________________________________

Қазақстанның өзендері

1-тапсырма. Мәтінді оқыңыз.


Қазақстан аумағында ірілі-ұсақты 85 мың өзен бар. Олардың ішінде 7 өзеннің (Ертіс, Тобыл, Есіл, Жайық, Сырдария, Іле, Шу) ұзындығы 1000 км-ден асады.


Республиканың барлық өзендері Солтүстік Мұзды мұхит және ішкі тұйық көлдер алаптарына құяды. Екі алап арасындағы суайрық Сауыр-Тарбағатай тау жүйесінің қырқасы мен Сарыарқа, Торғай үстірті арқылы өтіп, Оңтүстік Оралға тіреледі.


Солтүстік Мұзды мұхит алабы  өзендерінің су ағыны тұрақты келеді. Бұл алқапқа жататын өзен Ертіс (Есіл және Тобыл салаларымен).


Республика өзендерінің едәуір бөлігі ішкі тұйық алапқа жатады. Ішкі тұйық алап ірі көлдерге құятын өзендер жүйесімен келесі сатыдағы кіші алапққа бөлінеді.  Бұл көлдердің ірілері – Каспий, Арал теңіздері және Балқаш көлі. Ішкі тұйық алапқа ұсақ көлдерге құятын құмға барып сіңіп кететін, сондай-ақ  уақытша ағатын өзендер  де жатады.


Капий теңізі алабы Батыс қазақстан өзендерін қамтиды. Оларға Жайық, Жем, Сағыз, Ойыл, Үлкен өзен, Кіші өзен және т.б. жатады.


Арал теңізі алабына Оңтүстік және Орталық Қазақстанның оңтүстік бөлігінің өзендері жатады. Өзендер шөл зонасында орналасқан және өзен желісі сирек. Басты өзендері Сырдария, Арыс саласы мен Шу, Сарысу, Торғай, Ырғыз, Талас өзендері. Бұлардың ішінде Сырдариядан басқасы Арал теңізіне жетпей құмға сіңіп кетеді.

          Балқаш-Алакөл көлдер жүйесіне Қазақстанның оңтүстік-шығысындағы өзендер кіреді. Олар: Қаратал, Лепсі, Ақсу, Іле, Тентек, Сарқан, Басқан және т.б.  

Бейсенова Ә., Карпеков Қ. Қазақстанның физикалық 

географиясы. – Алматы:  Атамұра, 2004. 

[image: image277.png]







 2-тапсырма. Сұрақтарға жауап беріңіз.

1. Өзен жүйесі, өзен алабы деген не?

2. Қазақстан өзендерінің қандай алаптарға жататынын анықтаңдар. Олардың суайрығы қай жерлермен өтеді.

3. Мұхит алаптарының өзендері қандай болып келеді?

4. Уақытша ағатын өзендерге не жатады?

5. Арал теңізі алабына қандай өзендер жатады?

3-тапсырма.  Жоғарыдағы мәтіннен зат есімдерді тауып жалқы және жалпы есімдерге бөліп жазыңыз. 

Үлгі: Жалқы



Жалпы

         Қаратал



  өзен

 4-тапсырма.  Берілген шағын, мәтінді қатесіз оқып, жазып шығыңыз.


Өзендерге жер асты сулары, муздық, жанбыр, ериген кар сұы қосылады. Бул су көздериннің арқайсысының улеси өзенги су жиналатын алыптын климат ерекшеліктерине тикілей байланысты.


Экватор маңындагы өзендердің молыгуында жанбыр суы басты орын алады. Өларға суы асса мол Амазонка мен Конго өзендері жататы. Алапына жаңбыр барлык маусимда бір калипты жауатындыктан, бул өзендердин денгеі жыл бойыозгермайды.


Кыста кар турақты жататын аймактардагы өзендер негізінен қар сұымен молығады. Бик тау басындагы мәнгі кар мен муздыктардын етегінен басталатын озендер сол ериген кар мен муздың сұымен молығады. 

5-тапсырма.  Жоғарыдағы мәтіннен етістіктерді жазып, сөйлем құрастырыңыз.

6-тапсырма. Оқыңыз қызық!

Солтүстік Америкадағы Эри мен Онтарио көлдерінің арасындағы Ниагара сақырамасының биіктігі 50м. Ол жыл сайын Эри көліне қарай орта есеппен 1,5 м-ге жуық шегініп келеді. Өйткені жартасты құрайтын жыныстар опырылып сынып, судың ағысымен төменге қарай ағып кетіп жатады. Болжам бойынша, бұл сарқырама 20 мың жылдан кейін жойылады.


Сарқыраманың гүрілдеген дауысы 25км  қашықтықтан естіледі. Ал оның жанында тұрғанда су гүрілінің қаттылығы сондай, тіпті адамның дауысы естілмейді. Бұл сарқырамының үндістер тілінде Ниагара – «гүрілдеген су» деп аталуы содан. Тереңге құлап жатқан су пердесі адамның есінен кетпейтіндей тамаша көрініс береді. Онда су тозаңдарына күн сәулелері мың құбылып, алуан түсті шұғыла ойнап тұрады.Сарқырамының бұл тамаша көрінісі туристерді қызықтырып өзіне тартады.

7-тапсырма.  Жоғарыдағы мәтінді әңгімелеп беріңіз.

8-тапсырма.  Сарқырама сөзін септеңіз

9-тапсырма. Шағын мәтінді оқыңыз.


Өзен аңғарының түбі кей жерлерде қопсыған, жұмсақ құм, саз жыныстарынан тұрады. Ондай жұмсақ тау жыныстарынан тұратын жерді өзендер біркелкі   шайып отырады. Ал кей жерлерде қатты кристалдық тау жыныстары кездеседі. Олар кейде судың бетіне шығып жатады. Осындай өзеннің арнасындағы қатты жыныстарды шоңғалдар деп атайды.

Су шоңғалдардың үстінде ақ көбік шашып, сарқырай ағады. Өзен суы тек шоңғалдардан өткеннен кейін ғана баяулап, қайтадан бір қалыпты аға бастайды. Шоңғалдар кеме қатынасына үлкен кедергі жасайды. Егер жартас өзен арнасын кесе-көлденең алып жатса,  су одан төмен қарай құлай ағып сарқырама жасайды.

Жер шарындағы ең биік сарқырама – Анхель, ол Оңтүстік Америкадағы Оринококо өзенінде. Оның биіктігі 1054м. Екінші биік сарқырама – Африкадағы Замбези өзеніндегі Виктория. Онда су 120м биіктіктен құлап ағады.

Ал дүние жүзіндегі ең ірі сарқырамалар жүйесі Игуасу каскадтары болып табылады. Оның ені 2700м, биіктігі 72м. Онда 275 бөлек сарқырама бар. Ол Оңтүстік Америкадағы Бразилия мен Аргентинаның шекарасында орналасқан. 

Сарқырамада құлап ағатын судың күші сондай зор, ол өте ауыр машиналарды да қозғалысқа келтіре алады. Сондықтан сарқырамалға қуатты электр стансалары салынады. 

10-тапсырма.  Жоғарыдағы мәтінді абзац бойынша әңгімелеп беріңіз.

  11-тапсырма. Суреттерде берілген сарқырамалар туралы білетіңдерінді ортаға салып талқыландар.

12-тапсырма.  Жоғарыдағы мәтінді бір-біріне сұрақ қою арқылы жауап беріңіздер.

[image: image288.wmf]
13-тапсырма.   Сөз тіркестерін жасаңыз.

Өзен - __________________________________________________
Су –  ___________________________________________________
Сарқырама –  ____________________________________________
Көл -  __________________________________________________
Алап – __________________________________________________

14-тапсырма. Төмендегі жоспар бойынша Нілдің, Амазонканың, Миссисипидің, Енисейдің, Дунайдың географиялық орнын анықтаңдар.

а) қай құрлықта орналасқаны;

ә) табиғи нысандарға қатысты орны;

б) қайдан басталады, қай бағытта ағады, қайда құяды?


15-тапсырма.  Берілген өзендердін атын алфавит бойынша ретімен жазыңыз.

Ніл, Тигр, Евфрат, Ганг, Хуанхэ, Янцзы, Еділ, Жайық, Сырдария, Ертіс, Тобыл, Есіл, Іле, Әмудария, Амазонка, Конго, Енисей, Дунай, Шу, Нұра, Замбези, Ориноко, Сарысу, Торғай, Ырғыз, Талас.


16-тапсырма. Мына өлең шумақтарын кім жазған? Жалғасын тауып ақынның өзенді қалай сипаттағанын әңгімелеп беріңіз. 
А) Мағжан Жұмабаев

Ә) Ахмет Байтұрсынов

Б) Ілияс Жансүгіров

Шу әне, тауды тартып, шыққан шулап,


Ойнақтап, ырғи, жосып таудан тулап,


Асқардың ақтарылған ағы емес пе,


Қарқ болған қырғыз-қазақ суын сулап?

17-тапсырма. Жоғарыдағы өлеңді  оқып, ұйқас тіркестерді теріп жазыңыз.
Үлгі: шулап, тулап
                     ____________________________________________________


            

     19 – САБАҚ
                     ____________________________________________________

Қазақстанның көлдері
1-тапсырма. Мәтінді оқыңыз.


Жер бетіндегі суға толған табиғи ойыстарды көл деп атайды.


Көлдің теңізден айырмашылығы оның мұхитпен тікелей байланысы жоқтығында. Көлдер жазықта да, тауда да кездеседі.


Көлдердің ауданы мен тереңдігі әр түрлі болып келеді. Табиғатта ауданы бірнеше шаршы метр ғана болатын өте кішкентай көлдер кездеседі. Сонымен қатар үлкендігіне  байланысты «теңіз» деп аталатын ірі көлдер де бар. 


Көлдер тереңдігі жағынан да әр түрлі. Еуразиядағы Байқал көлі – дүние жүзіндегі ең терең көл. Оның ең терең жері 1620м.


Қазақстан көлдерінің ең ірілері: Каспий, Арал және Балқаш


Каспий – дүние жүзіндегі ең ірі көл. Ол солтүстіктен оңтүстікке қарай 1000км қашықтыққа созылып жатыр. Біздің елімізге бұл ірі көлдің солтүстік-шығыс бөлігі кіреді. Каспийдің ең терең жері 1025м-ден асады. Каспийде балық көп ауланады. Жағалауында және солтүстік-шығысында мұнай мен газдың мол қоры бар.


Арал аумағының үлкендігі жөнінен екінші орын алады. Сырдария мен Әмудария өзендерінің суы жер суаруға көп жұмсалуына байланысты Арал теңізі тартылып бара жатыр. Оның жағасы 100-200 км-ге дейін шегініп, босаған жерлерді тұз бен құм басуда. Қазіргі кезде теңіз екі су қоймаға, яғни Үлкен және Кіші Аралға бөлініп кеткен.


Қазақстанда көлемі жағынан үшінші орында Балқаш көлі тұрады. Бұл көлдің бір ерекшелігі – оның батыс бөлігінің суы тұщы, шығыс бөлігінің суы ащы болып келеді.

Бейсенова Ә., Карпеков Қ. Қазақстанның физикалық 

географиясы. – Алматы:  Атамұра, 2004. 






 2-тапсырма. Сұрақтарға жауап беріңіз.

1. Көл деп нені айтады?

2. Көлдің теңізден айырмашылығы неде?

3. Көлдің қандай түрлерін білесіңдер?

4. Көлдің қандай пайдасы бар?

5. Қазақстандағы ірі көлдерді атаңдар.


3-тапсырма.  Жоғарыдағы мәтіннен күрделі етістіктерді жазыңыз.


4-тапсырма.  Берілген сөз тіркестермен сөйлем құраңыз.

Ірі көлдер, Арал аумағы, тұщы су, Каспий маңы, су қоймасы, көлдің пайдасы, өзен аңғарлары, терең көлдер, құятын өзендер, тұзды көл.


5-тапсырма.  Көл сөзін септеңіз.

6-тапсырма. Мәтінді оқыңыз.


Көлдердің шаруашылықта пайдасы үлкен. Олардың ең бірінші байлығы – тұщы су. Көл суын адам ауыз су ретінде, мал суаруға, егін егуге, түрлі өндіріске жұмсайды. Көлдер кеме қатынасы үшін пайдаланылады. Мысалы, Каспий көлі арқылы Қазақстан, Ресей, Әзірбайжан, Түрікменстан, Иран мемлекеттерімен байланысып тұрады.


Сол сияқты Солтүстік Америкадағы Ұлы көлдер (Жоғарғы көл, Мичиган, Гурон, Эри, Онтарио) АҚШ пен Канаданың арасындағы су жолы қызметін атқарады. Ресейдегі Онега мен Ладога көлдерінде де кеме қатынасы үзілмейді.


Көлдер әр түрлі жануарлар мен өсімдіктерге бай. Олардан кәсіптік маңызы бар балықтардың түр-түрі ауланады. Тұнба көлдерден тұз өндіріледі.


Қазақстанның кішігірім көлдерінен әр түрлі тұздардың орасан зор қоры табылды, оның химия өнеркәсібін өркендету үшін хор маңызы бар.


Сонымен қатар көлдер өзен  ағыстарын реттеп отырады, мәселен, олар қуаңшылық кезде өзенді сумен қамтамасыз етсе, су тасуы кезінде артығын өз шарасында жинайды.


7-тапсырма. Жоғарыдағы мәтіннен жалқы есімдерді жазыңыз.

Үлгі: жалқы есімдер: Қазақстан, Ресей


8-тапсырма. Өздерің тұратын елді мекенге жақын орналасқан көл туралы мына сұрақтарға жауап беріңдер.

1) Көлге су қайдан келеді, бұлақтан ба өзеннен бе?

2) Тереңдігі қандай

3) Шаруашылық үшін маңызы қандай?


9-тапсырма. Қазақ халқының суды бағалап, қорғауға арналған қандай мақал-мәтелдерін білесіңдер?

10-тапсырма. Мәтінді оқып, мағыналық тақырыпшаларға бөліп, атау беріңіз.
Арал теңізінің экологиялық ахуалы
Арал теңізі – Қазақстанның інжу-маржаны, шөл белдеміндегі бірден-бір көгілдір су айдыны еді. Оның апатқа ұшырағанға дейінгі көлемі – 1066 км², тереңдігі – 30-60 метр, тұздылығы – 10-12 % болған. Қойнауы кәсіптік бағалы балықтарға бай, жағасы қоға мен қамысты теңіз еді. Сол кездерде жылына 50-150 мың балық ауланса, теңіз жағасынан едәуір мөлшерде бұлғын терісі игерілген. Арал өңірінің тұрғындары 1970 жылдарға дейін әлеуметтік-экономикалық тұрғыда жақсы қамтамасыз етілген тіршілік кешті. Теңіз өңіріндегі елді мекендерде 17 балық колхозы, 10 балық өңдейтін зауыт және 2 балық комбинаты тұрақты жұмыс істеген. 
1960 жылдардан бастап Арал өңірін игеру қолға алынды. Осы аймақтағы игерілетін жер көлемі бұрынғыдай Өзбекстан мен Тәжікстанда 1,5, Түрікменстанда 2,4, Қазақстанда 1,7 есеге өсті. Ал Әмудария мен Сырдария бойындағы Халықтың саны 1960-1987 жылдар аралығында 2,2 есеге артты. Халық санының өсуіне орай суға деген қажеттілік те артты. Осыған орай, 1970-1980 жылдар аралығында Аралға құйылатын су мөлшері азайды. Оның негізгі себептері антропогендік факторлар еді. Екі өзен бойындағы суды мол қажет ететін күріш пен мақта өсіру ісі қарқындап дамыды (Шардара). Оның үстіне ауыл шаруашылығының басқа да салалары барынша дамыды. Өзен бойлары игеріліп, суды ысырапсыз пайдалану жүзеге асты. Мәселен, Арал 1960-1965 жылдар арасында 44 мың м³, ал 1990 жылдары екі есеге қысқарды. Нәтижесінде, Арал теңізінің деңгейі 23 метрге дейін төмендеп, оның су айдыны 30-200 км-ге дейін қусырылды. Судың тұздылығы 40 пайызға дейін артты. Оның үстіне екі өзен бойындағы шаруашылықтарда тыңайтқыштар мен химиялық препараттарды қолдану 10-15 есеге өскен. Осындай антропогендік факторлар Арал өңірін экологиялық апатқа ұшыратты. Құрғап қалған теңіз түбінен жыл сайын айналаға зияндылығы өте жоғары 2 млн. тұзды шаңдар көтеріліп, желмен тарай бастады. 
Сонымен, Арал апатына себеп болған факторларға: - жергілікті жердің тарихи-табиғи ерекшеліктерін ескермеу; - ауыл шаруашылығын дұрыс жоспарламау, судың қорын есепке алмау; - суды өте көп қажет ететін күріш, мақта дақылдарын барынша көбейтіп жіберу; - жерді игерудің агротехникалық шараларын сақтамау және сіды үнемді пайдаланбау; - табиғат ресурстарын пайдалануға жіберілген қателіктер мен оны меңгерудің ғылыми тұрғыдан негізделмеуі болып табылады. Осы аталған фактілер Арал теңізі экожүйесіндегі тіршілік атаулыны экологиялық дағдарысқа әкелді. 
Бұл жағдайлар адам баласының қолдан істелген қателігі ретінде дүние жүзіне белгілі болды. Арал өңірінде туындап отырған қазіргі экологиялық апаттар нышаны жыл өткен сайын теңіз суын тарылтуда. Оның фаунасы мен флорасы жойылып бітуге жақын. Топырақтың тұздануы өте жылдам жүруде. Арал теңізінде балық өсіру шаруашылығы тоқталып, соңғы 1-2 жылда ғана қайта қолға алынды. Ондағы тұрғындардың әлеуметтік жағдайы төмендеп кетті. Теңіз түбінен көтерілген улы тұздың мөлшері жылына 13-20 млн. т деп есептеледі. Тіптен, тұзды шаңдар әсері сонау Орта Азия республикалары аумағына жетіп, ауыл шаруашылығына зардабын тигізуде. Топырақтың тұздануы Өзбекстанда – 60 %, Қазақстанда – 60-70 %-ға артып отыр. Мұның өзі жалпы шаруашылықа зиянын тигізуде. Арал өңіріндегі климаттың өзгеруі шөл белдемінің табиғи ландшафтарын бірте-бірте күрделі әрі қайтымсыз антропогендік экожүйелерге қарай ығыстыруда. Арал өңіріндегі антропогендік факторлар ондағы тұрғындардың салт-дәстүріне, экономикалық-әлеуметтік жағдайына тікелей әсер етуде. Жұмыссыз қалған балықшылар әлеуметтік жағынан қорғаусыз қалып, басқа аймақтарға еріксіз қоныс аударуда. Қазіргі арал өңірінде адамдардың денсаулығы күрт төмендеп кетті. Бұл өңірде соңғы мәліметтер бойынша туберкулез, бүйрекке тас байлану, сарысу, өкпе-тыныс өңірімен салыстырғанда жоғары көрсеткішті беріп отыр. 
Қазақстан Республикасы Президентінің 2003 жылғы 3 желтоқсандағы №1241 Жарлығымен мақұлданған ҚР-ның 20004-2015 жылдарға арналған экологиялық қауіпсіздігі тұжырымдамасында атап көрсеткендей, экологиялық қауіпсіздіктің негізгі міндеттерінің біріне экологиялық апат аймақтарын, әскери-ғарыш полигондары мен сынақ кешендерін оңалту жатады. Міне, осы айтылған жәйттердің бәрі біздің өңірден тиісті өз орындарын алады. 

Интернет материалдары
Арал теңізі — Қазақстан мен Өзбекстан шекарасында орналасқан сутоған. 20-шы ғасырда ауданы жағынан — 68 мың км² — әлемде төртінші орында болған болатын, бірақ 1960-шы жылдардан бастап теңіздің суы азайып келді.

  11-тапсырма. Суреттерге қарап ой-пікірлеріңізді ортаға салыңыздар.

12-тапсырма. Каспий мен Арал деңгейінің өзгерісі туралы не білесіңдер? Жазып көрсетіңіз.

13-тапсырма. Мәтінді оқыңыз.

Көлсай көлі
Оны Солтүстік Тянь-Шань меруерті деп атайды. Тік, баурайлары шыршаға тұнған үш биік таулы көлдер Күнгей Алатау шыңының сілемдерінде орналасқан. Әр көлдің өзінің қайталанбас келбеті бар. Таза көгілдір суда - кемпірқосақ бақтағы бар. Бұл жаяу жүргінші, жылқыға мініп және тау велосипедіне мініп алаушы үшін керемет орын. Бірінші көл 1 818м биіктікте 1км ұзындыққа созылған, оған жол салынған, қонақ үйлер, кэмпингтер бар. Ортаңғы Көлсай көлі (2 252м) ең үлкені және бірінші көлге қарағанда әдемісі. Жоғарғы Көлсай 4км әрі қарай және 600м биіктікте орналасқан. Әрі қарай 6км соң Қырғыз шекарасында Ыстық Көл көгілдір көліне керемет түр ашатын Сары Бұлақ (3 278м) асуы бар. Барлық саяхатты (25км) атқа мініп бір күнде, жаяу - 3 күнде аралауға болады. 


14-тапсырма. Жоғарыдағы мәтінді аударып, көлсай көлі туралы білетіңдерінізді жазыңыз.

15-тапсырма. Жоғарыдағы мәтіннен сан есімдерді жазып құрамына қарай ажыратыңыз.

Үлгі: бір – дара сан есім; екі мың екі жүз елу екі – күрделі сан есім

16-тапсырма. Мәтінді оқыңыз.

Балқаш көлі

Балқаш байдың сұлу Іле деген қызы болыпты деген аңыз бар. Бай үлкен мереке-той шақырып жеңімпазға өзінің қызы Ілені беруді жар салады және кедей қойшы Қаратал мен қыз бір бірін сүйетін еді. Іле Қараталға жігіттер сайысын жеңіп шығуға көмектеседі. Бірақ Балқаш қызын кедейге бергісі келмейді. Сол кезде Қаратал мен Іле қашады. Ашуланған әке қашқындарға жете алмайды. Сонда ол оларды өзенге айналдырып, өзі олардың алдында құлап, тыңдамайтын қызын жұтып көлге айналады. Көлдің түсі ақ көгілдір. Балқаш көлі Каспий мен Арал теңіздерінен кейінгі көзсіз су айдыны. Көл ұзындығы 614 км, ені - 3,5-тен 44 км-ге дейін. Ең үлкен тереңдігі 26 м жетеді. Балқаштың ерекшелігі шағын бұғазбен қосылған батыс және шығыс бөліктерінің суларының түрлі минералдығында. Батыс бассейні Іле көп сулы өзеннен алатын жағы тұщы да, шығыс бөлігі тұзды. Балқаш табиғаты керемет және қарама қайшылыққа толы. :ле су айдыны - Балқаш бассейні бөлігі био түрлілік бойынша елеулі және балықтардың құнды түрлеріне бай. Балық кәсіпшілігіне үлкен мүмкіндік береді. Балықтар түріне сазан, ақ Амур, шабақ, қаяз, бахтақ, маринка, жерех. Табан, сом мен өзгелері кіреді. Жыл сайын көлден 8-10 мың тонна балық ауланады. Балқаш маринкасы мен балқаш алабұғасы Халықаралық Қызыл кітапқа енгізілген. Аралда жоғалған арал тікені мен арал сақалдысы сақталып қалған. 


17-тапсырма. Жоғарыдағы мәтіннен етістіктерді жазыңыз.

18-тапсырма. Мәтіндерді оқыңыз.


Қайыңды көлі
Қайыңды - шырша орманының арасында теңіз деңгейінен 2 000 метр биіктікте орналасқан көл. Ұзындығы 400 м көл тереңдігі 30 м. Шың қыраттары Қайынды, Саты шатқалдарына, Шелек өзенінің даласына ерекше түрлер ашады. Шыршалардың құрғақ діңдері батып кеткен кеменің бағаналары сияқты су бетінен жоғары көтеріледі.
Қарасор көлі
Қарасор (немесе Тұздыкөл) көлі шамамен 250 текше шақырым алаңға ие. Көл балыққа бай. Қарасор суында тұздың болуы теңіз суының тұзынан артық. Оның жағалауында емдік лайлар бар. Қарасор өзеніне шамамен ондаған шағын өзендер келіп құяды.
Бұқтырма көлі

Осы өңір табиғаты ғажайып та әдемі. Жасыл түстес Бұқтырма көлі өзінің керемет түрімен және балықтарының көптігімен әйгілі. Таулардан ағатын көптеген өзендер мен көлшіктер осы жерде әдемі сарқырамалар түзіп құйылады. Осы көлден тек Шандағы Бұлақ қана ағып шығады.


19-тапсырма. Жоғарыдағы мәтіндерді толықтырып тауып әңгімелеп беріңіз.

                    ____________________________________________________


            

     20 – САБАҚ
                     ____________________________________________________

Қазақстанның топырағы
1-тапсырма. Мәтінді оқыңыз.


Топырақ – табиғат компоненттерінің бірі. Жердің геологиялық тарихында алдымен пайда болған топырақ. Палеогеографиялық зерттеулердің деректері бойынша алғашқы жұқа топырақ қабаты 500 млн жыл бұрын кембрий дәуірінде пайда болыпты. Бұл кезде әлі өсімдік жамылғысы қалыптаспаған.


Топырақты зерттейтін топырақтану ғылымы – жас ғылым. Оның негізін салған ХІХ ғасырдың 80 жылдары орыс ғалымы В.В.Докучаев – топырақтың табиғи және тарихи дене екенін анықтайды.


Топырақты құрайтын факторлар. Топырақтың пайда болуының, дамуының өзінше заңдылықтары бар. Топырақ – су, ауа, жылу, өсімдік және тірі ағзалардың әсерінен, тау жыныстардың үгілуі нәтижесінде жер қыртысының беткі қабатында пайда болған ерекше табиғи құрылым. Міне, осы факторлардың көп жылдық үздіксіз әсерінің нәтижесінде құнарлы топырақ қабаты пайда болады.


Табиғатта топырақтың түзілуі - өте ұзаққа созылатын құбылыс. Ұзақ геологиялық мерзімде таулар үгітіліп, мүжіліп, шыңдар аласарады. Құм мен саздар суға шайылып, желдің күшімен ауаға ұшады, шаңданады. Бұл процестер ғасырлар бойы жалғасады. Жаңбыр, жел қатты болса, жер беті өзгеріп тұрады.Топырақтың ең негізгі қасиеті табиғи құнарлылығы, яғни құрамында өсімдіктің тез әрі жақсы өсуіне жағдай жасайтын қоректік заттардың мол болуы. Сөйтіп, аналық тау жыныстарынан кейін топырақ түзуші жетекші фактор ағзалардың тіршілік әрекеті. Олар тасты бұзатын қышқылдар шығарады. Қышқылдар тау жыныстарын ерітуінен, одан шірінді пайда болған. Шірінді үгілген майда жыныстармен араласып кіріккен. Осылайша топырақ қалыптаса бастаған. 


Жануарлар дүниесі өздерінің тіршілік әрекетінің нәтижесінде топырақты байытады, өлгендері шірінді мөлшерін көбейте түседі. Шұбалшындар топырақ пен органикалық  қалдықтарды асқазан шырынымен шылап өзгертіп, өңдеп шығарады.


Топырақ түзуде климаттың да зор маңызы бар. Бұл процеске қатысатын өсімдіктердің, жануарлардың және микроағзалардың тіршілігі климатқа байланысты. Аязды кезінде топырақтың түзілуі тоқтайды, ал қуаңшылық кезеңде баяулайды. Климат табиғаттың бақа компоненттері сияқты, топырақтың ендік зоналық, биіктік белдеулілік заңдылықтары бойынша таралуына әсерін тигізеді.


Жер бедерінің топырақ түзудегі рөлі жергілікті жердің жер бедеріне байланысты. Олардың аналық жыныстарда әр түрлі, ылғалдың топыраққа сіңуі де әр түрлі. Солтүстік беткейден оңтүстік беткейге түсетін жылу мен ылғал да әр түрлі болады.


Адам баласының топырақтың түзілуіне тигізетін әсері әр түрлі. Бір жағынан топырақты тыңайтқыштар пайдаланып құнарлылығын арттырса, жерді суарып, батпақтарды құрғатып жатса, екінші жағынан тыңайтылған жерлерді үсті-үстіне пайдаланып, жел эрозиясына ұшыратуда. Адамдардың қызмет әрекеті әрдайым топырақтың құнарлылығын арттыра бермейді.




Бірмағамбетов Ә., Мамырова К. Физикалық география, Алматы «Атамұра» 2006 жыл. 


 2-тапсырма. Сұрақтарға жауап беріңіз.

1. Топырақ  дегеніміз не?

2. Топырақ құрушы факторларды атаңдар?

3. Топырақтың қара шірігі қалай пайда болды?

4. Дүние жүзі топырақтары неге әр түрлі?

5. Өз өлкеңнің топырағы туралы не білесіңдер?


3-тапсырма.  Жоғарыдағы мәтіннен сын есімдерді жазыңыз.


    4-тапсырма. Көп нүктелердің орнына тиісті қосымшаларды қойып жазыңыз.


Механикалық құрам топырақ... ірілі және кіші... минерал бөлшектерін... жиынтығы. Топырақ... механикалық құрам... әр түрлі болады. Оны анықтау қиын емес. Топырақ... дымқылдап алып, илеген... құрамын... саз бен шірін... бар топырақ... біріккіш келеді. Ал құрам... құмды, құмдауыт..., саздауыт болса, онда топырақ... бірігуі нашар болады. 


Топырақтың қасиеті... қарай оның құрылым... да әр түрлі болады.Шірінді өсімдік... қоректенуі үшін ғана керек емес. Ол топырақ құрылымы... түзілуіне белсенді түрде қатысады. Топырақ... құнарлылығы оның құрылымына байланысты. Шірін... мен кальцийге бай қара топырақ  болып саналады. Топырақ түйіршектері... көлемі 10 мм-ге дейін болса, кеуек топырақ.... ауа, су оңай өтіп, өсімдіктер... өсуіне қолайлы жағдай туады. Құрылымы кесек топырақтар... құрылым... топырақ деп атайды. Құрылымды топырақ құнар... келеді. Түйіршіктер... ұсақ топырақ.... құрылымы жоқ топырақ деп атайды. Ол онша құнар... болмайды. Топырақ құрылымы нашар жерлер... қар суы сіңбей, сай-салаға ағып кетеді. Құрылымды топырақ... тыныс алады. Күндіз топырақ қазад..., ауа.... көлемі ұлғайып, тысқа шығады, түн... керісінше ауа топырақ... өтеді. 





 5-тапсырма. Сұрақтарға жауап беріңіз.

1. Топырақтың механикалық құрамына нелер жатады.

2. Құрылымды топырақ қандай топырақ?


6-тапсырма.  Жоғарыдағы мәтіннен етістіктерді жазыңыз.


7-тапсырма.  Топырақ сөзін септеңіз


 8-тапсырма. Төмендегі мақал-мәтелдердің мәнін айтып беріңдер. Топырақ, жер  туралы басқа тағы қандай мақал-мәтелдер білесіңдер.

1. Жер бауыры жазық

2. Жер ырыстың кіндігі

    Білім ырыстың тізгіні

3. Топан суы қаптаса да

    Тобығымнан келмес

    Жастанғаның жапырақ

    Төсенгенің топырақ


 9-тапсырма. Сөз тіркестерін жасаңыз.

Топырақ - _________________________________________________
Жер –     ___________________________________________________
Қоғам –  ___________________________________________________
Табиғат -  __________________________________________________
10-тапсырма. Мәтінді оқыңыз.

Топырақтың адамзат үшін маңызды.

Топырақтың адамзат қоғамы үшін маңызын айтып жеткізу қиын. Егер бұрынғы кезде өскен өнімді жинау кезінде топырақтың жанама маңызы болуы, себебі ол адамды жабайы өсімдіктер өнімдерімен қамтамасыз етті, ал жер жыртып, егіншілікпен айналысқан кезден бастап топырақ азық өнімдерінін көзіну айналды. 


Сондықтан еңбек адамы ежелден осы табиғи байлыққа үлкен құрметпен қарайды. В.В.Докучаев ойынша қара топырақты жерлерді Ресейдің негізгі байлығы деп атайды.


Өндірістің кейбір салалары топырақты пайдалануға негізделген. Соның бірі маңызды азық-түлік өнімдерін жеткізуші ауыл шаруашылдығы. Топырақ ауыл шаруашылығы өндірісін негізгі құралы болып табылады. Топырақтың орман шаруашылығында және құрылыс салғанда – инженерлік құрылғылардың іргетасының негізгі ретінде және жол салуда гидротехникалық құрылыста құрылыс материалы ретінде маңызы зор. 


Топырақта жүріп жататын күрделі биологиялық, физика-химиялық және химиялық процестердін адамзат қоғамының түрлі тіршілік салалары үшін мәні зор. Осы процестерді тану топырақты іс жүзінде пайдалануда жаңа мүмкіндіктер ашады.


Микробиологиялық және геохимиялық процестерді зерттеуге байланысты топырақтың халық денсаулығы үшін маңызы анықтала түседі. Топырақтағы физика-химиялық құбылыстарды зерттеудің гидротехникалық құрылыс үшін және алыс қашықтыққа созылған магистралық құбырлар салу үшін маңызы бар. 


Топырақтағы биогеохимиялық және геохимиялық процестерді пайдалы қазба кен орындарын іздеу кезінде пайдаланады. Жердің ауыл шаруашылығы үшін маңызы ерекше, сондықтан осы сұрақ алды мен қаралуы керек. 

 11-тапсырма. Жоғарыдағы мәтіннен зат   есімдерді жазыңыз.


 12-тапсырма. Берілген сөз тіркестермен сөйлем құрастырыңыз.

Адамның маңызы, тіршілік саласы, жер ырысы, табиғи құнарлық, топырақтану ғылымы, қара топырақ, топырақ зонасы, топырақ эрозиясы, топырақты қорғау, топырақтың құнарлылығы.

  13-тапсырма. «Қазақстандағы топырақ типтері» атты шағын эссе жазып мәнің ашып беріңіздер. 


14-тапсырма.  Тест тапсырмалары.
Қазақстанның шөлейт жерлерінде қандай топырақ басым?

A) қара

B) сұр
C) ашық-сарғылт
D) қоңыр орман
E) қызғылт қоңыр

Қазақстанның  территориясының 44%-і қандай табиғат зонасында жатыр?

A) орманды дала 

B) дала
C) шөлейт
D) шөл
E) биік таулы

Топырақ туралы білімнің негізін салған орыс ғалымы

A) Вернадский 

B) Вавилов
C) Докучаев
D) Лазерев
E) Семенов-Тянь-Шанский

Қазақстанның құрғақ даласында және шөлейттерде қай топырақ түрі басым?

A) Қоңыр

B) Сары
C) Күлгін
D) Сұр
E) Қызғылт

Қазақстанның орманды дала зонасында топырақтың қандай түрлері басым?

A) сұр, қоңыр

B) сұр, орман және қара
C) сарғылт, қызыл қоңыр, қоңыр
D) қызыл-сары фералитті және қара
E) орманды күлгін

                    ____________________________________________________


            

     21 – САБАҚ
                     ____________________________________________________

Қазақстанның өсімдіктері
1-тапсырма. Мәтінді оқыңыз.


Қазақстан өсімдіктері жамылғысының қалыптаса бастауы аумағының негізгі бөлігін су басып жатқан кезден, бор дәуірінің аяғы мен палеоген дәуірінің бас кезінен басталады. Палеогенде бүкіл Тұран ойпатын теңіз басып жатқан. Ол Торғай бұғазы арқылы Батыс Сібір теңізімен жалғасқан. Теңіз Қазақстанға қараған құрлықты екіге бөлген. Торғай бұғазынан шығыста Алтай, Сарыарқа аймақтарында, негізінен жалпақ жапырақтылары мен мәңгі жасыл қылқан жапырақты өсімдік түрлері (ангара флорасы) тараған. Ал Торғай бұғазынан батысқа қарай (Мұғалжар, Жалпы Сырт, Жем үстірті) мәңгі жасыл субтропиктік түрлер (полтава флорасы) дамыған. 


Неогенде Торғай бұғазының суы тартылып, құрғағаннан кейін екі жағы қосылған. Осы кезде полтава флорасы шығысқа қарай тарап, Зайсан көліне дейін жеткен. Керісінше, шығыста өскен өсімдіктер батысқа ауысқан. Соның нәтижесінде Қазақстанда торғай флорасы деп аталатын өсімдік түрлері қалыптасқан. Оған грек жаңғағы, емен, шамшат, терек т.б. жатады.


Өсімдігі жағынан бай өлке Қазақстанның таулы аймақтары болып саналады. Әсіресе, Батыс Тянь-Шаньда Орта Азия мен Жерорта теңізінің бай флорасы сақталған. Онда палеоген дәуірінен қалған грек жаңғағы, бадам, түркістан үйеңкісі, алмұрт  және т.б. түрлері кездеседі. Сырдария – Қаратау флорасы бұдан да бай. Онда 1000-нан асатын өсімдік түрі, оның 150 түрі тек осы ауданға ғана тән, басқа жерде ұшыраспайтын өсімдіктер. Тянь-Шаньның, Алтайдың, Жоңғар Алатауының тау беткейлерінде қылқан жапырақты ормандар таралған. Оларды шырша, май қарағай, бал қарағай, самырсын түрлері өседі. Биік таулы белдеу шымды-шалғынды, бұталы шалғынды болып келеді. Тау алды мен аласа таулы белдеулерде дала зонасына тән өсімдіктер өседі. Алтайдың таулы даласында итмұрын, долана, бөріжидек бұталары мол.  Жоңғар Алатауы мен Тянь-Шань тау жүйесінің тау алды жазықтары шөлге ұқсайды. Оларда эфемерлер мен эфемер тәріздес өсімдіктер (өлең, қоңырбас, көкнәр, қызғалдақ және т.б.) кең тараған. Аласа таулы белдеулер теректі, қайынды, жабайы ағашты, алма, өрікті, доланалы ормандардан тұрады. 

Бейсенбаев А.М., Бейсенбаева Н.Ә. География 

(оқушы анықтамасы). – Алматы: «Арман» баспасы, 2004. 






 2-тапсырма. Сұрақтарға жауап беріңіз.

1. Қазақстан өсімдіктердің негізгі типтерін атаңдар?

2. Қазақстанның қай теңіздерінде флоралар сақталған?

3. Палеоген дәуірінен қалған қандай өсімдіктер кездеседі?

4. Өсімдігі жағынан бай өлке?

5. Тау алды мен аласа таулы белдеулерде қандай өсімдіктер өседі?


 3-тапсырма. Жоғарыдағы мәтіннен зат есімдерді жазып, жалқы және жалпы есімдерге бөліп жазыңыз.

 Жалқы есімдер: Қазақстан                               Жалпы есімдер: су


 4-тапсырма.  Берілген шағын, мәтінді қатесіз оқып, жазып шығыңыз.


Адам ешелден осімдіктерди өз кажетіне пайдаланып келеді, пайдалана береди. Бірак адамнын шаруашылык мақсат ушін өлшеусіш, коп пайдалануынан, кей жагдайларда орынсыз, өйланбай немесе билместітең істегени бар, әйтеуір, жер бетіндегі өсімдіктер алемі казыр елеулі зартап шегуде.


Елиміздің ормандарі сирей бастады. Өсімдіқтер алемінің ішінде орман-тогайлар азайды. Топырак тозды.


Әсіресе калалар тоңірегі кушті өзгеріске ұшырады. Қоқіс пен калдықтар үйіндісі көбейді. Су қоймалардын көпщілігінде су ишуге жарамсыз болып қалды. Судын, аұаның, топырақтың ластануынан табиги катынастар бузылды.


Бул сиякты зиянды өзгерістер биздің елімізде гана емес, барлык елдерде бар.


Адам табигатты зерделеп терен билген саиын, зиянды өзгеристердиң арі қарай бола беруи жердеги тиршілікке кауіпті екенин жаксы тусынді. Сондыктан табигатты, осімдіктер әлемин коргау елімізде ұлкен мақсат етіп қоиылып, елеулі жумыстар істелуде. Табигат қорғау, онын байлыгын тимді пайдалану Қазақстан Республикасы Конституциясында жазылган.


Өшімдіктер әлемін сактау, щаруашылык мақсат үшін кесілген агаштардың орнына жанасын отыргызу, көшелерди, ұй манын когалдандыру, ластанганауаны, суді тазартып, отан әри  ластануды болдырмау сиякты жумыстар жүргізіліп жатыр.


Буған мектеп окушылары да катысады.


Ерекше корғауда қашет ететін осімдіктер Қазақстанның Қызыл кітабына тіркелди. Олардын кейбиреуімен суреттер бойынша танысуга болады.






 5-тапсырма. Сұрақтарға жауап беріңіз.

1. Біздің елімізде өсімдіктер қалай қорғалады?

2. Дәрілік өсімдіктер жөнінде не білесің?


 6-тапсырма. Өсімдіктерді қорғау жөнінде өз ойынды жазып, әңгіме дайында. Өсімдіктердің Қызыл кітабы жөнінде не айтуға болады?

 7-тапсырма. Өсімдік сөзін септеңіз

8-тапсырма. Мәтінді оқыңыз.

Өсімдіктер қанша жыл тіршілік етеді?


Өсімдік – тірі ағза. Ол кез келген тіршілік иесі сияқты белгілі бір уақыт мөлшерінде тіршілік етеді. Мұны түсіну үшін, өзімізге жақсы таныс бидай өсімдігін алайық. Бидай дәнін топыраққа отырғызып күтсе (суарса, топырақ арасы жылы болса, т.б.), біраз күннен соң топырақ бетіне өскіні қылтиып шығады. Міне, бұл – осы бидай өсімдігі тіршілігінің басталуы. Ол үлкейіп өседі, жаңа мүшелері пайда болып, дамиды. Ең ақырында масақ пісіп жетіліп, дәні түседі де, алғашқы, яғни осы дәнді берген бидай өсімдігінің өзі қурап, тіршілігін тоқтатады. Сонда ол тек бір жыл ғана тіршілік етті. Осындай бір жыл ішінде тұқымнан өсіп, жаңа тұқым берген соң өз тіршілігін тоқтататын бидай, күнбағыс, қызанақ, т.б. сияқтыларды біржылдық өсімдіктер дейді. Екіжылдық өсімдіктер де бар. Мысалы, пияз, орамжапырақ. Бірінші жылы тұқымнан сабақ, жапырақтар және тамыр өсіп шығады. Екінші жылы гүлдеп, жеміс береді.


Көптеген өсімдіктер ұзақ тіршілік етеді. Мысалы, емен, 1000-1500 жыл, қайың 150 жыл, сарықараған 50 жыл т.б. Шөптесін өсімдіктер ішінде көпжылдық түрлері көп. Белгілі бір «жасқа» келгенде көпжылдық өсімдіктердің дені жыл сайын гүлдеп, жеміс, тұқым беруді бастайды.


Өсімдіктер жабайы және мәдени болып екіге бөлінеді. Жабайы өсімдіктер өздігінен өссе, мәдени түрлерін адамдар қолдан күтіп, баптайды. 

Жүнісқызы Н., Аймағамбаетова Қ. Дүниетану





 9-тапсырма. Сұрақтарға жауап беріңіз.

1. Өсімдіктер тіршілік ету мерзімі жылдық, екіжылдық, көпжылдық өсімдіктерді ата.

2. Өсімдік тіршілігінің басталуы туралы не білесіңдер?


 10-тапсырма. Жоғарыдағы мәтіннен күрделі етістіктерді жазыңыз.

11-тапсырма. Оқыңыз қызық!

Дегенмен, кейбір көпжылдық өсімдіктер өзінің көп жылдығы тіршілігінде тек бір рет қана гүлдеп жеміс салады. Одан соң қурайды. Мысалы, шөлді жерде өсетін сасыр. Бұл өсімдік 7-8 жылдай өзінің тамырына крахмалдың қорын жинайды, жапырақ жаяды. Сегізінші не тоғызыншы жылы, көктемде сасырдың тамырынан гүлі бар өркен өсіп шығады. Бұл өркеннің ұзындығы 1,5 м болады. Өркен тәулігіне 17 см қосып, өте тез өседі. Ұшында гүлшоғыры пайда болып, олар өте көп мөлшерде жеміс салады. Жемістері пісіп жетілген соң шашылып түседі де, өсімдіктің өзі тіршілігін жояды.


Табиғатта улы өсімдіктер де кездеседі. Қолды күйдіретін, жемісін жеуге болмайтын өсімдіктерден аулақ бол.






 12-тапсырма. Ауыл, қала маңында, саябақта қыдырғанда, саяжайда болғанда көктеп тұрған, гүлдеген, жеміс салған өсімдіктерге көңіл бөл. Көпжылдық өсімдіктерден танығандарыңды белгілеп, оның атын, сыртқы түрін, т.б. сипаттап әңгіме құрастыр. Оның көпжылдық екенін неден білгеніңді түсіндір.


  13-тапсырма. Берілген суреттерге қарап шағын эссе жазып мәнің ашып беріңіздер. 

                     ____________________________________________________


            

     22 – САБАҚ
                     ____________________________________________________

Қазақстанның жануарлары
1-тапсырма. Мәтінді оқыңыз.


Өсімдіктер сияқты жануарлар да алуан түрлі ортада – суда, құрлықта, топырақ арасында тіршілік етеді. Қай орта болсын ондағы өлі, тірі табиғаттың жағдайлары әр түрлі. Ол ортада  жануарлар өз тіршілігін қолайлы жағдайлары бар үлескілерді мекендейді.


Жасыл өсімдіктер – табиғаттың ерекше маңызды бөлігі. Олар өлі табиғаттың қарапайым заттарынан – су мен көмірқышқыл газынан күн сәулесінің қатысуымен және топырақтан алатын минералдық тұздардың ерітіндісінен адам мен жануарларға қоректік заттар дайындайды. Сондықтан  өсімдіктердің жойылмай сақталуы жердегі тіршілік үшін өте қажет.


Жануарлар әлемі өсімдіктердің көбейіп, таралуына, өсіп-дамуына, жеміс беруіне әсер етеді, көмектеседі.


Мысалы, шұбалшын, көртышқан топырақ арасын қуыстап жол салғанда, оған ауа жақсы кіреді. Ал өсімдіктер тамыр арқылы тыныс алса, дұрыс өсіп, жақсы өнім береді. Шұбалшын топырақтың қарашіріндісін көбейтеді. Бұл да өсімдіктің жақсы өсуіне өте қажетті жағдай.


Құстардың көбісі зиянды бунақденелілермен қоректеніп, санын азайтады. Сонымен өсімдіктерді қорғайды. Өсімдіктердің тұқымдары мен жемістерін алыс жерлерге тарататын да құстар. Өсімдік тұқымдарын таратуға сүтқоректілер де қатынасады. Мысалы, тиін жаңғақтарды бір жерден екінші жерге тасымалдайды. Ал жабайы шошқалар ормандағы топырақты қопарып, жаңғақтардың топырақ арасына түсіп, өсіп-өнуіне әсер етеді.


Жыртқыш аңдар шөппен қоректенетін жануарлардың санын реттеп, өсімдіктердің сақталуына мүмкіндік жасайды. Кейбір жыртқыштар жануарлардың өлексесін жеп, табиғатта санитарлық қызмет атқарады.


Суда тіршілік ететін жануарлардың да суды тазартуда рөлі бар. Мысалы, балықтар, су ұлулары, т.б.


Ал жануарлардың адам өміріндегі маңызына өзің де мысал келтіре аласың.
Бейсенова Ә., Карпеков Қ. Қазақстанның физикалық 

географиясы. – Алматы:  «Атамұра», 2004 жыл. 






 2-тапсырма. Сұрақтарға жауап беріңіз.

1. Өсімдіктер туралы жалпы түсінік.

2. Жануарлар әлемінің табиғаттағы пайдасы.
3. Балық шаруашылығымен, сондай-ақ мал шаруашылығымен адамның не үшін айналысатынын өзің әңгімеле.

4.Ара шаруашылығынан адам не алады?

5. Жыртқыш жануарлар қандай қызмет атқарады?


 3-тапсырма. Жоғарыдағы мәтіннен сын есімдерді жазыңыз.


4-тапсырма. Сөздік жұмысын жасаңыз. Оларға сөйлем құрастырыңыз. 

Көмірқышқыл – 

Қоректік – 

Шұбалшын –

Көртышқан – 

Тамыр –

Қарашірінді – 

Бунақденелілер – 

Сүтқоректілер – 

Орман – 

Жыртқыш – 


5-тапсырма. Берілген суреттерге қарап үй жануары мен орман жануарларын екі топқа бөліп, ұнаған жануар туралы  білетіндеріңізді жазыңыз.

 6-тапсырма. Берілген сөз тіркестермен сөйлем құрастырыңыз.


Жануарлардың түрлері,  үй жануары, дала жануары, жыртқыш құстар, жануардың  мекен ортасы,  жануарлар әлемі, табиғи аймақ, қамқорлыққа алу, Қызыл кітап, тіркелген жануарлар.


    7-тапсырма. Көп нүктелердің орнына тиісті қосымшаларды қойып жазыңыз.


Жануарлар дүниесінің даму... жағынан қазақстан палеоаркатикалық-зоогеография.... облысқа кіреді. Ондағы жануар... дүниесі... пайда болуы мен қалыптасу... өсімдік жамылғысының даму тарихы... ұқсас. Палеоген дәуірін... Қазақстан.. тропиктік және субтропик.... жануарлар мекендеген. Олар Үндістан және Африка жануарлары... түрлері...  ұқсас  болған. Ал мұз басу дәуірін... жылы климат... бейім жануарлар... кей түрлері қырылып, біраз... жылы жаққа қоныс аударған. Олар... кейбір түрлер... Қазақстанның  оңтүстік-шығысында... таулы аймақта (Жоңғар Алатауы, іле Алатауы, Кетпен жотасы) сақталып қалып, мұз бас... дәуірінен кейін қайтадан дамып өскен. Қарақұйрық, жолбарыс, қабан,  марал, бұғы, аққұтан, қызылқұтан сияқты жануар...түрлері осы топқа жатады.


 8-тапсырма. Жоғарыдағы мәтіннен зат есімдерді жазыңыз.


 9-тапсырма. Қарақұйрық, жолбарыс, қабан,  марал, бұғы, аққұтан, қызылқұтан жануарлары туралы білетіңдерінді жазыңыз. 


10-тапсырма. Суреттерге қарап жануарлардың айырмашылығын жазыңыз. 

11-тапсырма. Шағын мәтінді оқыңыз.


Табиғатқа адам әрекетінің әсері ерекше. Өзінің шаруашылық мақсаты үшін қолында қуатты техникасы бар адам өсімдіктер  мен  жануарлар әлеміне елеулі өзгерістер жасайды.


Егін салу үшін ормандар мен тоғайларды кесіп, өртейді, ғимараттар салады.


Өсімдіктер мен жануарлар әлемі барған сайын азая түсуде. Мысалы, қазақ жерінде көне заманда жосып жүретін жабайы түйелер, құлан, тарпаң, ну қамыстарда жүретін жолбарыстардан қазір тұқым да жоқ. Даламызда, тауларымызда топ-тобымен, үйірімен жүретін арқар, бұғы, қарақұйрық, орман сусары, ақ тырна, құндыз, дуадақ ,т.б. жануарларды оңайлықпен іздеп табуқиын. Елімзде 67-ден астам жануарлардың түрі құрып кету қаупінде тұр. 


Табиғат – адамның ежелден бергі тіршілік етіп, өмір сүріп келген ортасы және мәңгілік мекен ете беретін алтын бесігі.


Біздің халқымыз ежелден өз жерінің табиғатын аялай қорғап, обал мен сауапты, адал мен арамды ажырата білген. Аталарымыз бен әжелеріміз жеміс-жидек өсімдіктерін кесіп, сындырмаған, көк шөпті орынсыз таптамаған. Тұмсығы тесік құстардың, буаз аңдардың бәрін табиғат перзенті деп, өніп-өсуіне қиянат жасамаған. Ел шетіне жау тиіп, ауыл үдере көшкенде, шаңырағына қарлығаш ұя салып, балапан шығарып жатқандықтан Төле би бабамыз үйін жыға алмай, жұртта қалыпты деген аңыз бар. Қазақ халқында үйіне кездейсоқ кіріп кеткен жыланды өлтірмей, басына ақ құйып шығаратын дәстүр бар. Өрмекші, аққу, киік, көгершін, қарлығаш, бүркіт, т.б. сияқтыларды халық қасиетті санаған.






12-тапсырма. Сұрақтарға жауап беріңіз.

1. Өсімдіктер мен жануарлар түрлерінің азайып бара жатқаны неліктен?

2. Өсімдік, жануарлар әлемін  сақтап, қорғайтын халқымыздың салт-дәстүрі туралы әңгіме.

3. Табиғат дегеніміз не?


13-тапсырма. Жоғарыдағы мәтіннен етістіктерді жазыңыз.


14-тапсырма. Жануар сөзін септеңіз

15-тапсырма. «Арыстан мен түлкі» туралы шағын ертегіні оқыңыз. Жануарлар туралы тағы қандай ертегілер білесіңдер. 


Арыстан қартаяды. Аңдарды бұрынғысындай аулай алмайтын болады. Енді аңдарды айламен аулағысы келеді. Өзі үңгірде жатады да:

- Аурумын, жүруге әлім жоқ, - деп, барлық аңдарға хабар таратады. Аңдар бір-бірлеп арыстанның халін білуге келеді. Арыстан аңдардың біреуін де қайтармайды. Бәрі де арыстанға жем болады

Бір күні түлкі келеді. Ол үңгірден алысырақ тұрады да:

- Халіңіз қалай, тақсыр? – деп, көңілін сұрайды.

- Халім нашар. Неге жақынырақ келмейсің? Берірек кел, түлкіжан, азырақ сөйлесейік? – дейді арыстан.

Түлкі:



- Мен саған жақын барар едім-ау, бірақ саған кірген із бар да, шыққан із жоқ! – деп жүріп кетіпті.

16-тапсырма. Жоғарыдағы ертегіден не түсіндіңдер. Әңгімелеп беріңіз.
         ____________________________________________________


            

     23 – САБАҚ
                     ____________________________________________________

Қазақстанның қорықтары.

1-тапсырма. Мәтінді оқыңыз.

Мемлекеттік табиғи қорық қоры – қоршаған ортаның табиғи эталондар, реликтілері, ғылыми зерттеулерге, ағарту білім беру ісіне, туризмге және рекреацияға арналған объектілері ретінде экологиялық, ғылыми және мәдени жағынан ерекше құнды, мемлекеттік қорғауға алынған аумақтарының жиынтығы.


Қорықтардың басты мақсаты – табиғи ландшафтылар эталонын мұндағы тіршілік ететін өсімдіктер мен жануарлар дүниесімен қоса сақтау, табиғат кешендерінің табиғи даму заңдылықтарын анықтау. Соңғысы адамның шаруашылық әрекетінен табиғатта болатын өзгерістерді болжау үшін аса қажет.


Қазақстан қорықтар саны жөнінен ТМД-ға кіретін республикалар арасында 16-шы орын алады. Дегенмен, республика жерінің көлеміне шаққанда қорықтар үлесі жөнінен 13-ші орында. Бұл Қазақстан секілді ұлан-байтақ республика үшін қорықтар көлемінің әоі де болса аз екендігін көрсетеді. Қазіргі кезде нақты 9 қорық жұмыс істейді. Бұлар, әрине, Қазақстан табиғатының алуан түрлі табиғат жағдайларын толық көрсету үшін жеткіліксіз. Сондықтан болашақта ғалымдардың, табиғатты қорғау қоғамы өкілдерінің ұсынумен тағы 15 қорық ұйымдастырылмақшы.


2-тапсырма. Жоғарыдағы мәтінді абзацтар бойынша әңгімелеп беріңіз.


3-тапсырма. Жоғарыдағы мәтіннен күрделі етістіктерді жазыңыз.
4-тапсырма.  Шағын мәтінді оқыңыз.

Ақсу-Жабағлы (Оңтүстік-Қазақстан облысы). 1927 жылы құрылған. Атауы екі өзеннің атынан құралған: Ақсу және Жабағлы. Әсіресе Ақсу өзені өзінің өтуге ыңғайсыз тік жағасымен (300-500 метрге дейін) ерекшеленеді. Жалпы ауданы 85,3 мың га. Мұнда Талас Алатау солтүстік-батыс шатқалы мен Угам шатқалының көркем биіктаулы ландшафты кіреді. Қорықта өсімдіктің 1404 түрі, аңдардың 47 түрі, 239 түрлі құс мекен етеді. Мінезді тіршілік иелері - сібір тауешкілері, еліктер, малар, қабан, аққұлақ, грифтер, сирек кездесетін қар барысы, түркістан сілеусіні, арқар, тянь-шань аюы, бүркіт, балобан, улы жыландар. Қорықтың Қаратау тауларының еңісінде Қарабастау және Ақбастау палеонтологиялық қабірлері бар. Онда осыдан 120 млн. жыл бұрын теңіз бассейнінде тіршілік еткен сирек кездесетін түрлі балықтар,, моллюска, тасбақа, юр кезеңінің жәндіктерінің іздері бар.


5-тапсырма. Жоғарыдағы мәтіннен сан есімдерді жазып, сөйлем құрастырыңыз.


    6-тапсырма. Көп нүктелердің орнына тиісті қосымшаларды қойып жазыңыз.

Қорықтар – биосфера эталоны. Мұндағы орман-тоғай, жай ал... жайылым мен шабындық, аң-құс, айдын шалқар көлдер, ағын... қатты өзен... мүмкіндігіне қарай сол ежелгі әсем қалпын.... сақталынуы тиіс.Қай заман болмасын, қорықтард.... ұйымдастыр... күн тәртібінен еш қашан да түскен емес. Өйткені биосфера байлықтар.... қорғау, онда ғылыми-зерттеу жұмыстар.... сондай-ақ, биосфера компоненттер.... қорғау жөніндегі  үгіт-насихат экология.... білім және тәрбие беру жұмыстар.... жүргізуде қорық.... өте маңызды роль атқаратыны белгілі. Осыған орай қорықтар ұйымдастыр... бөлініп Қазқстанның шөл-шөлейт.... аймақтарында үйір-үйірімен жайылып жүретін, бірақ кейін... мүлде азайып кеткен құландар.... қорғап қалуда қорықтар...., әсіресе Бадхыз қорығының рол.... орасан  зор болды. Сондай-ақ, Барса-келмес  қорығы да айтарлықтай үлес қосты. Бүгінгі Бадхыз қорығын... құландар саны көбейе түсуде. Барса-келмес аралы жойылып кеткен.... кейін ондағы құландар.... арнаулы ұшақтармен Алтынемел  ұлттық биосфера паркіне, Іле өзені.... жағасы.... әкелінді. Міне, осы жерде олар жылдан-жылға өсіп көбеюде.


7-тапсырма. Жоғарыдағы мәтіннен қос сөздерді жазыңыз. Сөйлем құраңыз.

Үлгі: орман-тоғай

8-тапсырма. Қорық сөзін септеңіз.

9-тапсырма.  Шағын мәтінді оқыңыз.

Наурызым қорығы Қостанай облысының Наурызым және Жетікөл аудандарының аумағында, Қостанайдан оңтүстікке қарай 190 шақырым жерде, Торғай жыра өзегінде орналасқан, бұл жерге Терсек, Сыпсың және Наурызым шатқалдары кіреді. Соңғы шатқалдың негізгі бөлігін Наурызым тоғайы алады.

Қордың шыршалы ормандарын реликті деп санауға болады, олар үштік немесе төрттік кезең басынан өзгермеген күйде сақталып қалған. Наурызым қайындары Ресейге қарағанда жуанырақ болса да, тұзды көл маңында өскен қайыңдардың өзі әсем. Бұл ерекше түр - Қырғыз қайыңы - Солтүстік Қазақстан эндемигі. Ол шағын аумақта өседі және әлемде басқа еш жерде кездеспейді. Наурызым қорығының эмблемасы - сыңсыма аққу. Бірақ осы қорықтың белгісі - бүркіт бола алады, оның осы жерде 30 жұбы бар.
Қорықтың ең сымбатты аңдары,  Наурызым тоғайының әшекейі - құралайлар.

10-тапсырма. Қорық сөзімен туынды сөздер қатарын жазыңыз.
Үлгі: қорық-тар

11-тапсырма.  Шағын мәтінді оқыңыз.

Марқакөл (Шығыс-Қазақстан облысы). 1976 жылы Оңтүстік Алтайдың табиғи кешенін қорғау мен тану үшін құрылған. Жалпы ауданы 75 мың га. Қорықта 721 өсімдік түрлері, 59 аң түрлері мен 254 құстың түрлері бар. Негізгі түрлері – марал, аю.

Осы қиырдың меруерті Марқакөл көлі болып табылады, ол солтүстіктен Күшім және оңтүстіктен Азутау қырларымен шектелген ойпатта жатыр. Көлдің ұзындығы 38 шақырым, ені 19км және тереңдігі 27м. Оны 27 өзен мен өзеншіктер қоректендіреді, бірақ көлден тек Қалжыр өзені ғана шығады. Марқакөл суы тұщы және өте жұмсақ, оның басты байлығы арқан балық тегінен үскіш балық. Осы балықтың жалғыз мекені осы Марқакөл көлі. Таулардың жартасты кертпештері жапырақты ағаштармен, анда-санда май қарағай орманымен жамылған. Субальпілік далалар гүлдерге, сирек кездесетін дәрілік өсімдіктерге бай (алтын және марал тамыры, шыбық тәрізді өсімдік, жуан жапырақты бадан және т.б.). Қорықтың жануарлар әлемі де өте бай. Ормандарында қоңыр аю, бұландар, түлкі, қабылан, марал (Сібір бұғысы), бұлғын, ақ тышқан, сұңқар, қырғауыл, сирек кездесетін қызыл қасқыр, қара ләйлек, күміс шағала мен тағы басқалар бар. 
Тектоникалық текті Марқакөл таулы көлі ерекше қызығушылық танытады: теңіз деңгейінен 1485 м биіктікте орналасқан, ауданы 544 шаршы метр, тереңдігі 27 м. Онда сирек кездесетін сиг-ускуч балығы тіршілік етеді.

12-тапсырма. Жоғарыдағы мәтіннен зат есімдерді жазыңыз.  


13-тапсырма. Жоғарыдағы мәтіннен асты сызылған сөйлемді оқып, берілген жануарлар туралы білетіндеріңізді жазыңыз. 

14-тапсырма.  Шағын мәтінді оқыңыз.

Қорғалжын қорығы (Ақмола облысы). 1968 жылы сирек кездесетін жұмыртқа салатын – қызғылт фламингоны сақтау мақсатында құрылған. Қызғылт фламингоның ең солтүстік отаны Теңіз көлінда. Қорықтың жалпы ауданы – 243,7 га., акваториясы 199,2 га алып жатыр. Мұнда 42 түрлі аңның түрлері, 298 түрлі құс, 331 өсімдік түрлері тіршілік етеді. Авиафауна құрамы өте бай. Сирек кездесетіндер қатарына пеликан, фламинго, шипун-аққуы жатады.

Тенгіз-Қорғалжын көлі – көктемгі ұшып келу кезеңінде суда жүзетін құстардың мыңдаған санының бірігетін орны, соның арқасында қорық дүниежүзілік атаққа ие болды. Ол ЮНЕСКО тізіміне айрықша қорғалатын батпақты-көл ландшафт  есебінде  кірді.

  15-тапсырма. Қазақстанның қорықтарын оқып не түсіндіңдер? Басқа қандай қорықтар бар? Біреуіне реферат жазып келіңіздер. Ортаға салып талқылаңыздар

                     ____________________________________________________
24 – САБАҚ
                     ____________________________________________________

Ұлттық табиғи парктер мен қорықшалар.
1-тапсырма. Мәтінді оқыңыз.


Ұлттық табиғи парктер елімізде қорғалатын ландшафтылардың жаңа түрі. Олар әлі де толық өріс алып, дами қойған жоқ. Мұның қорықтардан айырмашылығы – туристер мен тынығушылардың кіріп көруіне рұқсат етіледі. Бірақ олардан табиғатты қорғау ретін сақтау талап етіледі.


Қазақстанда 5 ұлттақ парк ұйымдастырылған. Еліміздегі алғашқы ұлттық парк – Баянауыл ұлттық табиғи паркі. Ол 1985 жылы Павлодар облысындағы Баянауыл орман шаруашылығының негізінде құрылған, ауданы 50,7 мың га. Парк аумағына енетін таулы-орманды ландшафтылары тамаша табиғат ерекшеліктерімен көзге түседі. Қарағай, қайың ормандары өскен, гранитті, үгіліп мүжілген Баянауыл таулары Сарыарқаның шөлейтті жазықтарында орналасқан. Мұнда құстардың 54 түрі, сүтқоректілердің 54, балықтың 8, өсімдіктердің 438 түрі бар. Биік жері – Ақбет тауы, биіктігі 1026 м. Табиғатының қолайлы жағдайына байланысты Баянауыл тауларын «шөлді даладағы таулы-орманды шұрат» деп атайды. Бұл аймақ жаппай демалас пен туризмнің дамыған жері. Мұнда көптеген демалыс үйлері, емдеу уақыт үгілу әрекетінен қайталанбас жартас, шоқылар қалыптасқан. Олар сыртқытүріне орай «Жалмауыз кемпір», «Найзатас», «тас және Ат басы», т.б. деп аталады.


Іле Алатауы ұлттық паркі 1996 жылы ұйымдастырылған. Ауданы 181,6 мың га. Іле Алатауының солтүстік беткейінде Түрген шатқалынан бастап, батыста Қаскелең асуына дейінгі ерекше ландшафтыларды қорғау және демалыс, тынығу мақсатында пайдаланылады.Мұнда қорғауға аңның 43 түрі, құстың 138 түрі, балықтың 8 түрі, өсімдіктің 1282 түрі алынды.


Қарқаралы ұлттық паркі. 1998 жылы құрылған. Ауданы 90,3 мың га. Қарағанды облысындағы қарқаралы ауданында орналасқан. Қарқаралы және Кент тау жүйелерін қамтиды. Осында әйгілі Шайтанкөл орналасқан. Мұнда аңның 39 түрі, құсытң 55 түрі, балықтың 11 түрі, өсімдіктің 68 түрі қорғалады.


Алтынемел табиғи ұлттық паркі 1996 жылы Алматы облысының Кербұлақ, Панфилов аудандары жерінде орналасқан. Ауданы 212,1 мың га. Алтынемел тауын қамтиды. Мұнда аңның 6 түрі (таутеке, қарақұйрық, құлан, қызыл қасқыр және т.б.) сонымен бірге құстың 231 түрі, балықтың 30, өсімдіктің 1800 түрі қорғауға алынған.


Көкшетау паркі (Ақмола облысы). Ол 1996 жылы ұйымдастырылған. Ауданы 135,8 мың га. Мұнда аңның 305 түрі, құстың 223, балықтың 22 түрі, өсімдіктің 800 түрі қорғауға алынған.






 2-тапсырма. Сұрақтарға жауап беріңіз.

1. Қазақстанда қанша ұлттық парк бар және экологиялық мәселелерді шешуде олардың маңызы қандай?

2. Баянауыл ұлттық паркі туралы не білесіңдер?

3. Іле Алатау ұлттық паркі.

4. Қарқаралы ұлттық паркі

5. Алтынемел табиғи паркі.

6. Көкшетау парктері туралы білетіңдерінді айтыңдар.


3-тапсырма. Жоғарыдағы мәтіннен сан есімдерді жазып, сөйлем құрастырыңыз.


4-тапсырма. Берілген сөз тіркестермен сөйлем құрастырыңыз.


Ұлттық парк, табиғи парк, қорғалатын ландшафтылар, демалыс үйлер, емдеу мекемелер, шөлейтті жазықтар, тау жүйесі.


5-тапсырма. Сөз тіркестерін жасаңыз.

Табиғи –  _________________________________________________

Парк –     _________________________________________________
Ұлттық – _________________________________________________
Турис –   _________________________________________________
Жазық -  _________________________________________________

6-тапсырма. Мәтінді оқыңыз.


Қорықшалардың ерекшелігі – мұнда табиғат нысандарының тек жеке бөліктерін шаруашылыққа  шектеп, белгілі бір мерзімде және қорғауға алынған нысандарға зиян келтірмейтін мөлшерде ғана пайдалауға рұқсат етіледі. Қазақстанда қазіргі уақытта жалпы ауданы 4600 мың га 80 қорықша бар. Олар қорғалатын нысандарына байланысты геологиялық, ботаникалық, хайуанаттар қорықшалары т.б. деп бөлінеді.


Геологиялық қорықшалар ерекше, сирек кездесетін геологиялық түзілістері мен жер бедерінің пішіндері бар ландшафтылары қамтиды. Ботаникалық қорықшалар өсімдік жамылғысының ерекшелігене қарай әр зонаның ланлшафтыларында орналасқан. Мұнда флораны сақтау және қалпына келтіру жұмыстары жүргізіледі. Хайуанаттар қорықшалары  жабайы жануарлар мен құстардың миграциясының жолдарында орналасқан табиғат кешендерін қамтиды, мұнда фаунаны толығымен қорғау қолға алынған. Қорықшалармен қатар, қоршаған ортаның жай-күйіне қатысты ғылыми жұмыстар жүргізілетін биосфералық қорықтар, резерваттар ұйымдастыру жоспарланған.


Қазақстандағы маңызды мемлекеттік қорықшалар қатарына Алматы, Зеренді, рахман бұлағы, Балқаш маңы қорықшалары жатады.






 7-тапсырма. Сұрақтарға жауап беріңіз.

1. Республика жерінде қандай қорықшалар бар?

2. Олардың қолдану мақсатына қарай қандай топқа бөледі?

3. Геологиялық қорықшалар қалай қамтиды?


8-тапсырма. Жоғарыдағы мәтіннен етістіктерді жазыңыз.


9-тапсырма. Парк, қорықша сөздерін септеңіз.

10-тапсырма. Шағын мәтінді  оқыңыз.

Алматы мемлекеттік қорықшасы


Алматы облысының оңтүстік-шығысында орналасқан, ауданы – 724 мың га. Іле Алатауының 2000-4000м биіктіктегі шығыс бөлігін алып жатыр. Мұнда субальпілік және альпілік шалғынды орта және биік таулы ландшафтылар басым, шыршалы ормандарды қамтиды. Өзен бойларында ұсақ жапырақты қайынды-көктеректе ормандар, тал мен жиденің бұталы шоқтары, әр түрлі шөпті шалғындар өседі. Жануарлар дүниесінің: сілеусін, қоңыр аю, қасқыр, түлкі, елік, арқар, таутекелер бар.


11-тапсырма. Жоғарыдағы мәтіннен зат есімдерді жазыңыз.

12-тапсырма. Шағын мәтінді  оқыңыз.

Балқаш маңы қорықшасы


Алматы облысында орналасқан, ауданы 200 мың га. Мұнда ұсақ төбелі ландшафтылар басым. Негізгі өсімдік жамылғысын жүзгін мен құм қарағанынан тұратын бұталы шоқтарымен Іленің атырауында өсетін ақ сексеуіл құрайды. Өзен салаларында жайылма тоғайлары, қияқты-қамысты шоқтар өскен. Тұяқты, бағалы терілі аңдармен су құстары қорғауға алынған. Әсіресе қабандарды, қарақұйрық, ондатр мен жетісу қырғауылын қорғау маңызды орын алып отыр.


    13-тапсырма. Көп нүктелердің орнына тиісті қосымшаларды қойып жазыңыз.


Зеренді мемлекеттік қорықшасы Ақмола облысын... орналасқан, аудан... 39,5 мың га. Аумағын... ерекшелігі – оқшау орналас... гранит... таңғажайып шоқылар...., жалдар мен бұйраттардың болуы. Қалың қарағай... орман алқаптар... шалғындар... кезектес.... отырады. Қорықша аумағын... табиғаты тамаша, балық... бай Зеренді көл... бар. Мұнда әр түрлі тұяқты және баға... терілі аңдар (елік, борсық, қоян, тиін т.б.) және жабайы құстар (саңырау құр, қырғауыл) тіршілік етеді.


14-тапсырма. Сөздік жұмысын жасаңыз. Оларға сөйлем құрастырыңыз. 

Оқшау – 

Шоқыр – 

Жалдар – 

Бұйраттар –

Алқап – 

Бағалы – 

Тұяқты – 

Жабайы –

        ____________________________________________________


            

     25 – САБАҚ
                     ____________________________________________________

Табиғи ресурстар түрлері

1-тапсырма.  Мәтінді оқыңыз.

Табиғи ресустардың қоғам өміріндегі рөлі. Адамзаттың әлеуметтік- эканомикалық прогрестің шыңдарына шығуы оның табиғаттың әр түрлі сыйлықтарын – табиғи ( немесе жаратылыстық) ресустарды пайдалануымен барынша тығыз байланысты.Адамның табиғи ресустардың әр түрін қажетсінуі біркелкі емес. Мысалы, табиғаттың баға жетпес сыйлығы – оттегінсіз адам бірнеше минут те тіршілік ете алмайды, ал ядролық отын уран мен плутонийсіз мыңдаған жыл өмір сүрді. Табиғи ресустарды игеруге  жұмсалатын шығын да әр түрлі. Кейде бұл шығындар болмашы, алайда көбіне табиғи ресустарды игеру көп күрделі қаржыны керек қылады: әсіресе қымбат тұратын техника мен технологияны қолдану, кен орындарын өндіру кезінде көп қаражат жұмсалады. Барланып, өндірілген көптеген табиғи ресустар материалдық өндірістің алуан түрлі салалары үшін шикізат болып табылады.Өз кезегінде қоғамдық өндіріске тартылып, онда сан мәрте түрленіп өзгерген шикізат материалдары эканомикалық ресустарға айналады. Осылайша, табиғат элементтері оларға еңбек сіңуі нәтижесінде еңбек құралдары, ғимараттар, материалдық игіліктер болып шығады. Қазіргі заманғы  әлемдік өнеркәсіп орасан көп мөлшерде шикізат қолданады. Оның құны ( отын мен электр энергиясының құнын қосқанда) өнеркәсіп өнімін өндіруге жұмсалған жинақтама шығында шамамен 75%  болады. Осындай жағдай шикізаттың негізгі түрлерімен қамтамасыз ету мәселесінде көп елдердің алдына өте шұғыл проблемалар  қояды. Көптеген табиғи ресустар (ең алдымен мұнай, газ, көмір) біртіндеп азайып келеді. Бұл, әрине, көңіл көншітпейді. Алайда, біріншіден, олар әлі толық сарқылмағаны былай тұрсын, әлі толық ашылған деуге де әсте келмейді. Екіншіден, өндіріліп жатқан табиғи ресустар толық пайдаланылмауда. Үшіншіден, таяудағы он жыл ішінде ресустар саласында болатын ашылыстарды болжап айту қиын. өйткені «алдынғы күні» біз электр туралы ештеңе білмейтінбіз, «күні кеше» атом ядросында орасан зор энергия қорын өндіруге болатынын білмейтін едік. әлі анық түсінбейтін күштердің «қоршауында» тұрғанымыз күмәнсыз. Бар керегі – адамзат қоғамының ақыл-ой және өндірістік қарекеті Жер шарының барлық адамдарының пайдасына қызмет етуі тиіс, табиғатты көріктендіріп отыруы, өзінен кейін құлазыған өңірді ғана қалдырып кетпей, табиғаттың өз қарымын неғұрлым түгел ашуына көмектесуі тиіс.

«Табиғи ресустар» деген терминмен қатар «табиғи жағдайлар» деген неғұрлым кең ұғым жиі қолданылатын болды. Бір ұғымды екіншісінен саралайтын шек  кейде өте шартты болып шығады. Мысалы, желді табиғаттың компоненты деп қарауға болады, бірақ осымен бірге ол маңызды ресурс та, ең алдымен энергия алынатын ресурс.

Табиғи жағдайлар планетамыздағы табиғи ортаның бүкіл сан алуан бейнесін көрсетеді және адамзаттың тарихымен, оның қоныстануымен тығыз байланысты. Олар адамдардың өміріне әрқашан ықпалды болды, ал адамдар табиғи ортаға әсер етті. Осылайша, адам табиғат байлықтарын пайдаланбайынша тіршілік ете алмайды және осы мағынада табиғатқа тәуелді. Бірақ осымен қатар адам табиғатқа белсенді ықпал ете алады. Адам мен табиғаттың қарым-қатынасының мәнісі осы.

А.М.Бейсенбаев, Н.Ә.Бейсенбаева
География (оқушы анықтамасы), «Арман» баспасы, 2004 жыл. 





 2-тапсырма. Сұрақтарға жауап беріңіз.

1.  Табиғи ресус дегенді қалай түсінесің?

2. Табиғаттың баға жетпес сылығы не?

3. Табиғи ресустарды игеруге  жұмсалатын шығын қандай болады. Не үшін жұмсалады?

4. Не үшін табиғи ресустар біртіндеп азайып келеді?

5. Қандай термин неғұрлым жиі қолданылады?

6. Адам мен табиғаттың қарым-қатынасы қандай?


3-тапсырма. Жоғарыдағы мәтіннен еістіктерді жазыңыз.

4-тапсырма.  Мәтінді оқыңыз.

 
Табиғи ресурстардың  планета бойынша орналасуы біркелкі емес. Мұның өзі жер шарындағы климаттық және тектоникалық үрдістердің айырмашылықтарына, өткен геологиялық дәуірлерде пайдалы қазбалар түзілу жағдайының әр түрлі болғанына байланысты. Табиғи ресурстардың жекелеген түрлерінің қорлары да біркелкі деуге әсте болмайды. Осының нәтижесінде елдердің арасында  ғана емес, қазіргі  дүниенің ірі-ірі аймақтарының арасында да олардың табиғи ресурстармен қамтамасыз етілуінің деңгейі мен сипатында елеулі айырмашылықтар бар.  Мысалы, Таяу Шығыс елдерінде мұнай мен газдың мол ресурстары бар.  Анд елдері мыс және полиметалл рудаларына бай, тропиктік ормандары көп мемлекеттерде бағалы ағаш сүрегі ресурстары мол. 


Географиялық орта – адамзат қоғамы тарихи дамудың белгілі кезеңіндегі өз тіршілігі мен өндірістік іс-қимылы барысында тікелей әрекеттесетін жер табиғатының бір бөлігі. Жердің географиялық қабығында орасан зор  және сан алуан табиғат байлықтары бар. Бірақ олардың түр-түрінің қоры мүлде бірдей емес, оның үстіне әркелкі таралған. Жеке аудандардың, елдердің, аймақтардың тіпті материктердің байлығы әркелкі келеді.


5-тапсырма. Жоғарыдағы мәтіннен зат есімдерді жазыңыз. 

6-тапсырма. Қажетті сөздерді қойып сөйлемді толықтырыңыз.


Дүние жүзі ормандары орасан зор қашықтыққа созылған солтүстік (...............) және ..................... (экваторлық белдеу) орман белдеулерін құрайды.

Тұщы су қоры ................... жалпы көлемінің 2,5%-ын ғана құрайды. Қазіргі кезде ..................... байлықтардың 200-ден артық түрі пайдаланылады.

Қажетті сөздер: гидросфераның, оңтүстік, минералдық, қоңыржай белдеу.

7-тапсырма.  Агроклиматтыққорлар, реакциялық қорлар,терминдерін анықтамасына сәйкес орналастырыңыз.

................................ – демалыс туризм және емдік мақсаттарында пайдалануға болатын табиғи объектілері мен құбылыстары.
................................. – жылу, ылғал және жарық климат қорларының ерекше түріне байланысты өсімдіктердің өсуі

8-тапсырма. Кестелер бойынша әңгімелеп беріңіз.

9-тапсырма.  Мәтінді оқыңыз.

Байлықтардың бар-жоқтығы дегеніміз – табиғат байлықтарының шамасы мен оларды пайдалану мөлшерінің арақатынасы. Ол немесе байлық жететін жыл санымен, немесе оның жан басына келетін қорымен есептелінеді. Қоғам табиғат байлықтарын барған сайын көбірек алып, табиғатқа өз іс-әрекеттерінің қалдықтарын барған сайын көбірек қайтаруда. Осылайша, бір-бірімен өзара байланысты екі  проблема туады:

1. табиғат байлықтарын ұтымды пайдалану;

2. айналадағы  ортаны ластанудан қорғау;


Жер байлықтары. Құрлықтың ауданы 13,4 млрд га, соның 34%-ын ауыл шаруашылығына жарамды жерлер алып жатыр,. Құрылыс 2%-ды, орман 30%-ды, шөлдер мен мұздықтар 34%-ды алуда.


ХХ ғасырдың ішінде құрлық жердің жыртылуы мөлшері екі есе артты. Ресей, Қазақстан, АҚШ, Канада, Қытай, Бразилия – тың жерлерді кең көлемде игерген елдер. Ал жері аз, бірақ халық жиі қоныстанған Нидерланды, Жапония секілді елдер теңіз жағалауындағы  жерлерді мұхиттан тартып алып жатыр.


Дүние жүзінің құрғақшылық аймақтарында жердің аса ірі «жалмауызы» шөл болып отыр. Шөл қазірдің өзінде 900 млн га-ға астам жерді қамтыған, дамушы елдердің 3 млрд га территориясына  әлі де қауіп төніп тұр. Сахара мен Атакаманың, Тар мен Намибтің және басқа да шөлдердің шекарасы кеңеюде.


10-тапсырма.   Жоғарыдағы мәтіннен жалқы есімдерді жазып, сөйлем құрастырыңыз.

        ____________________________________________________


            

     26 – САБАҚ
                     ____________________________________________________

Қазақстанның пайдалы қазбалары

1-тапсырма. Мәтінді оқыңыз.


Қазақстан өзінің жер қойнауының  байлығымен әйгілі. Бұл Жер қыртысының геологиялық  құрылысы мен даму ерекшеліктеріне байланысты. Тау түзілу кезінде, магмалық жыныстар енгенде метаморфтанып (түрінің өзгеруі), яғни эндогендік үрдістердің әртүрлілігі құрылымындағы тау жыныстарының минералдық және химиялық құрамындағы қандай да бір өзгерістермен түрлі минералдар пайда болады. Әдетте, таулы аймақтардан (қатпарлы және қатпарлы-жақпарлы аудандарда) шөгінді қабығынан айырылған қабаттарда, яғни қалқандарда рудалы қазбалар кені көптеп кездеседі.


Ал шөгінді түріндегі пайдалы қазбаларды (мұнай, газ, көмір және т.б.) шөгінді қабығы бар қабаттардан (жазықтарда) кездестіруге болады.


1919-1923 жылдардың өзінде Қарағанды тас көмір алабының өнеркәсіптік мүмкіндіктері анықталды. Содан бері Қазақстанда геологиялық пайдалы кендер ашылып, жоспарлы зерттеу жұмыстары жүйелі түрде жүргізіліп келеді.

 
Қазақстанда аса маңызды минералдық шикізат түрлерінің бәрі дерлік бар. Еліміздің жер қойнауынан Менделеев кестесіндегі 99 элемент кездеседі, 70 элементтің мол қоры барланған және оның 60-тан астамы өндіріледі. 6 мыңға жуық пайдалы қазбалар кен орындары ашылған. Республика дүние жүзінде вольфрамның қоры жөнінен 1 орынға, хромит пен фосфор кенінен 2 орынға, марганец кені бойынша (АҚШ пен Украинадан кейін) 3 орынға, қорғасын мен молибден қорынан 4 орынға, темір қоры жөнінен (Бразилия, Аустралия, Канада, АҚШ, Үндістан, Ресей және Украина) 8 орынға ие. Алтын қоры бойынша Қазақстан дүние жүзінде 6 орында, ал ТМД бойынша Ресей мен Өзбекстаннан кейінгі 3 орында. ТМД көлеміндегі мыс пен қорғасын қорының жартысынан астамы, мырыштың 70%-ынан    астамы Қазақстанда шоғырланған.


Пайдалы қазба орындары жанатын, кен және кен емес болып үш топқа бөлінеді. Жанатын пайдалы қазбаларға мұнай мен газ, көмір кен орындары жатады.

А.М.Бейсенбаев, Н.Ә.Бейсенбаева 

География (оқушы анықтамасы), «Арман» баспасы, 2004 жыл. 






 2-тапсырма. Сұрақтарға жауап беріңіз.

1. Қазақстан қандай пайдалы қазбалар жөнінен дүние жүзі бойынша алдыңғы орында?

2. Республикадағы кенді және кенсіз қазбалардың басты кен орындарын атап, біреуіне сипаттама беріндер

3. Минералдық шикізаттың түрлері?

4. Елімізде Менделеев кестесіндегі  қанша элемент кездеседі?

5. Пайдалы қазба орындары қанша топқа бөлінеді? 


3-тапсырма.  Жоғарыдағы мәтіннен зат есімдерді жазыңыз. 

4-тапсырма.  Шағын  мәтінді оқыңыз.


Темір. Қазақстан темір кені жөнінен ТМД бойынша Ресей мен Украинадан кейін үшінші орын алады. (16,6 млрд т). Темір кен орындары көбінесе Солтүстік Қазақстанда, мұнда барлық темір кені қорының 85 %-ы шоғырланған. Әсіресе, Қашар, Соколов-Сарыбай кен орындарының маңызы зор. Сарыбай темір кен орнын 1948 жылы ұшқыш М.Сургутанов ашты. Ұшақ кен үстінен ұшқанда, темір аномалиясының әсерінен  тұсбағар тілінің кенет ауытқығаны ұшқыштың көңілін аударады. Көп ұзамай, өте сирек кездесетін темір кені ашылды. Мұндағы кен жоғарғы сапалы және оның құрамындағы темірдің мөлшері 50-60 %-ды құрайды. Шөгінді жыныстардан пайда болған рудалар Қостанай облысындағы Әйет және Лисаков кен орындарында кездеседі. Руда 30 м тереңдіктен ашық әдіспен өндіріледі. Кеннің құрамында таза темір 37-42%, Темір кенінің шағын кен орны Қарағанды (Кентөбе, Қаратас), Солтүстік Қазақстан (Атансор) облыстарында бар.


5-тапсырма.  Жоғарыдағы мәтіннен  сан есімдерді жазып, сөйлем құрастырыңыз.

6-тапсырма.  Шағын  мәтінді оқыңыз.


Фосфорит. Қазақстан фосфориттің қоры жөнінен АҚШ-тан кейін екінші орын алады. Оңтүстік Қазақстан облысында, Қаратауда ірі фосфорит  кен орындары (Шолақтау, Ақсай, Жаңатас) бар. Сапасының жоғарылығы және қабатының қалыңдығы жөнінен бұл кен орындарының бүкіл жер шарында теңдесі жоқ. Сондай-ақ фосфорит кен орындары Ақтөбе облысында, Жем өзенінің жоғары ағысында да кездеседі.


7-тапсырма.  Жоғарыдағы мәтіннен етістіктерді жазыңыз. 


8-тапсырма. Жанатын пайдалы қазбалардың біреуіне төмендегі план бойынша жауап беріңіздер:

А) аты;

Ә) географиялық жағдайы

Б) орналасу ерекшелігі;

В) кен қорының мөлшері

Г) өндіру тәсілі
9-тапсырма.  Шағын  мәтінді оқыңыз.


Мыс. Қазақстанда мыс рудасының аса бай қорлары бар. Мысты құмтастардың ең ірі кен орны – Жезқазған. Жезқазған кен орны ТМД бойынша бірінші, дүние жүзінде екінші орында. Қазақстан мыс өндіру жағынан дүние жүзінде жетінші орын алады. Өнімнің 92%-ы шет елге шығарылады.


Мысты кен орындарының ірілері – Қоңырат, Бозшакөл. Бұлардың мыс ашық әдіспен қазылып алынады, бірақ рудада металл мөлшері аз.

10-тапсырма.  Жоғарыдағы мәтіннен жалқы есімдерді жазыңыз. 


11-тапсырма. Берілген сөз тіркестерімен шағын мәтін құрастырыңыз.


Мысты кен, пайдалы қазбалар, Қазақстанның қоры, рудалы металл, кен орындар, қымбат металдар, кенді пайдалы қазбалар, алтын кені, хромит кені, 

    12-тапсырма. Көп нүктелердің орнына тиісті қосымшаларды қойып жазыңыз.


Қазақстан... 190 алтын кен орны бар. Алтын республика... шығысында... Алтайда, Қалба жотасы шеңберін... солтүстік-батысындағы Жетіқара өңірін... өндіріледі. Орталық Қазақстан... солтүстік аймағында... алтын шығатын кен орындары: кварцты жел..., қайталама кварцит пен шашыран... алтын (Степняк, Ақсу, Майқайын) кездеседі. Қалба жотасын... да кварц... желі және шашыранды алтын кен орындар... шоғырланған. Шағын кварцты-желілі кен орындар... Жоңғар және Іле Алатауларын... да бар.


  13-тапсырма. Қазақстанда басқа қандай пайдалы қазбалар бар. 

Білетіңдерінді ортаға салындар.

14-тапсырма. Берілген кестедегі адамдардың аты-жөні, географияға байланысты сөздер және географиялық терминдер жасырылған. Тауып сөйлем құрастырыңыз.

АДАМДАР: Геккель
ГЕОГРАФИЯЛЫҚ СӨЗДЕР: Биология
ГЕОГРАФИЯЛЫҚ ТЕРМИНДЕР: Табиғат

15-тапсырма.  Тест тапсырмалары.

1. Метал мен олардың қоспалары  алынатын тау жыныстары қалай аталады?

А) Пайдалы қазба

Ә) Кен

Б) Кеніш

2. Кенге жататын пайдалы қазбаны ата?

А) Тұз

Ә) Фосфорит

Б) Көмір

3. Ең көп темір кені еліміздің қай аймағында шоғырланған?

А) Екібастұз

Ә) Қарағанды

Б) Қостанай

4. Түсті металдардың ішінен өте жеңіл металды ата?

А) Жез

Ә) Алюминий

Б) Қола

5. Көмірдің ішіндегі ең сапалы түрі қайсысы?

А) Таскөмір

Ә) Қоңыркөмір

Б) Антроцит

6. Қазақстандағы пайдалы қазбаларға бай өлкені ата?

А) Көкшетау

Ә) Талдықорған

Б) Маңғыстау

7. Ескерткіштер қандай металдан жасалады?

А) Мырыш

Ә) Қола

Б) Қорғасын

        ____________________________________________________


            

     27 – САБАҚ
                     ____________________________________________________

Қазақстанның өнеркәсібі

1-тапсырма. Мәтінді оқыңыз.

Соғысқа дейінгі және соғыстан кейінгі шаруашылықты дамыту  саласындағы орасан зор жетістіктерге қарамастан, өзінің дүниежүзілік сауда-саттықтағы беделін нығайту және таяудағы 25-30 жыл үстінде әлемдегі жаңа индустриялы елдердің қатарына қосылу үшін Қазақстанның алдында ең алдымен меншікті мемлекетті қарамағына  алу, тұтыну рыногын тауарлармен толықтыру, сондай-ақ  өндеуші өнеркәсіптің  жаңа салаларын құру жолы мен экономиканың шикізатқа бағытталған жаңа валюта рыноктарын т.б. қалыптастыру процестерін борынша жеделдету міндеті тұрды. Ол міндеттерді республика Президенті Н.Назарбаевтың «Қазақстан-2030» атты Қазақстан халқына арналған Жолдауында бүкіл қоғамының идеологиясы ретінде көрсетілген. Өнеркәсіп – Қазақстан Республикасы шаруашылығының жетекші саласы. Ол республикада өндірілетін бүкіл қоғамдық өнімнің жартысын береді. Қазақстан өнеркәсібінің жергілікті шикізатпен және отынмен толық қамтамасыз етілуі – республика өнеркәсібіне тән ерекшелік. Республиканың көп салалы ауыл шаруашылығы жеңіл және тамақ өнеркәсібін шикізатпен толық қамтамасыз етеді. Қазақстан өнеркәсібінің құрылымында құрал-жабдықтар өндірісі (ауыр өнеркәсіп) жетекші орын алады. Ол республикада өндірілетін бүкіл өнеркәсіп өнімінің басым көпшілігін береді.


Мамандандыру мен кооперативтендіру – дүние жүзіндегі барлық дамыған елдерде осы заманға өндірісті ұйымдастырудың негізгі формалары. Олар экономиканың барлық салаларына енген әсіресе машина жасау саласында кең таралған. Мамандардыру мен кооперативтендіру дегеніміз - өндірісті ұйымдастырудың өзара байланысты формалары, олар бірінсіз-бірі қызмет ете алмайды. Мамандандырылған кәсіпорындардағы еңбек өнімділігі көп салалы кәсіпорындардағы еңбек өнімділігі көп салалы кәсіпорындардағы еңбек өнімділігінен 2-3 есе артық болады, өнімнің сапасы да едәуір жоғары, ал өзіндік құны керісінші кемиді.

А.М.Бейсенбаев, Н.Ә.Бейсенбаева

География (оқушы анықтамасы), «Арман» баспасы, 2004 жыл. 

Өнеркәсіп 3-ке ажыратылады:

1) Бұйымдық (дайын өнімді өндіру);

2) Бөлшектік (дайын өнімді, керекті бөлшек); 

3) Техникалық (полуфабрикат).


Ауыр өнеркәсіп республика өндірілетін бүкіл өнеркәсіп өнімінің 75%-ынан астамын береді.






 2-тапсырма. Сұрақтарға жауап беріңіз.

1. Қазақстанның қандай міндеті тұрды?

2. Өнеркәсіп деген не?

3. Мамандандыру мен кооперативтендіру дегенді қалай түсінесің?

4. Өнеркәсіптің ажыратылуы қандай?

5. Республиканың көп саласы немен толық қамтамасыз етеді?


3-тапсырма. Жоғарыдағы мәтіннен етістіктерді жазыңыз.


4-тапсырма. Отын өнеркәсібі, Электр энергетикасы, металлургия,  химия өнеркәсібі терминдерін анықтамасына сәйкес орналастырыңыз.

............................ – кен өндіру, қара және түсті металдарды қорыту – ауыр өнеркәсіптің аса маңызды саласы.
............................ – шаруашылықтағы жалпы ғылыми-техникалық прогресті қамтамасыз ететін ауыр индустрияның барынша серпінді салаларының бірі.

...........................  – Қазақстан  энергетикасының  негізі. Ол көмір, мұнай және газ өндіруден тұрады.

........................... – Қазақстан Республикасы экономикасының аса маңызды салаларының бірі.  
5-тапсырма. Мәтінді оқыңыз.

Химия өнеркәсібі. Машина жасау саласы сияқты химия өнеркәсібі де бірнеше негізгі ішкі салалардан тұрады. Оның ішінде жетекші орынды мұнай-газ шикізаты және мұнай-химияға негізделген органикалық синтез  өнеркәсібі алады. Осыған дейінгі дәстүрлі бейорганикалық химия екінші орында қалады. Оның үлес салмағы кейбір елдерде химия өнімдерінің 10-25%-ын ғана құрайды.


Химия өнеркәсібі  біздің заманамыздың индекаторы болып саналады. Себебі ол әр елдің экономикасының қаншалықты жаңғырғанын және ғылыми-техникалық прогрестің жетістіктерінің пайдаланылу деңгейін көрсетеді.


Қазіргі кезде машина жасау сияқты химия өнеркәсібі дүние жүзінде негізгі 4 аймаққа бөледі. Олар: АҚШ, Шетелдік Еуропа, Шығыс және Оңтүстік-Шығыс Азия, ТМД елдері. Осы елдердің барлығында химия өнеркәсібінің кен  химиясы, минерал тыңайтқыштарды өндіру, негізгі химия өнімдері, әсіресе органикалық синтез және полимер материалдарын шығару ерекше  орын алады.


Химия өнеркәсібінің тағы бір аймағы – Парсы шығанағындағы елдер. Бұларға дүние жүзіндегі химия өнімдерінің 5-7%-ы тиесілі


6-тапсырма. Жоғарыдағы мәтіннен жалқы есімдерді жазыңыз. Сөйлем құрастырыңыз.

Үлгі: АҚШ
7-тапсырма. Мәтінді оқыңыз.

Революцияға дейін құрылыс материалдарын шығару Қазақстан өнеркәсібінің нашар дамыған саласы еді, тіпті мұндай сала болған жоқ деп айтуға да болады. Қалалар мен ауылдардағы құрылыс ісіне құрылыс материалының шикі кірпіш деп аталатын балшық пен топан қоспасы кеңінен пайдаланылды.


Қазан революциясынан кейін, әсіресе соғысқа дейінгі алғашқы бесжылдықтардан бастап, шаруашылықты индустрияландыруға байланысты өте бай табиғат байлықтары мен ұлан-байтақ кеңістігі бар Қазақстан аса ірі құрылыс алаңына айналды. Мұнда соғысқа дейін жыл сайын, ал соғыстан кейін үздіксіз ірі зауыттар, фабрикалар, қуатты электр станциялары, суару және суландыру каналдары, жаңа автомобильдер мен теміржолдар, көптеген тұрғын үйлер, мектептер, ауруханалар, жоғары және орта  оқу орындары, мәдениет, әкімшілік мекемелері салынды. Мұндай құрылыстар республикада өнеркәсіптің құрылыс материалдары мүлде жаңа саласы өндірісін құруды талап етті. Ол жер-жерде кездесетін құрылыс тасын, саз балшықты, әктасты, құмды пайдаланды. Қазір бұл саланың құрамында өндірістің 16 түрі бар. 


8-тапсырма. Сөздік жұмысын жасаңыз.

Құрылыс – 

өнеркәсіп – 

шикі кірпіш – 

балшық – 

зауыт – 

қуатты электр станциясы – 

теміржол – 

әкімшілік мекеме – 

әктас – 


9-тапсырма. Қызықты жаңалықтар

· 2005 жылдың 1 қаңтарына қала аумағында 1668 өнеркәсіп кәсіпорындары, олардың ішінде өндірістің жалпы көлемінің 77,7% үлесін құрайтын 168 – ірі және орта (жұмыскерлердің саны 50-ден астам адам) кәсіпорындары тіркелген. Жалпы алғанда қала бойынша ірі және орта кәсіпорындары 2004 жылдың 12 айында былтырғы жылдың осы кезеңімен салыстырғанда өнім шығарылымын 10,2% көбейтті.
· Өңдеу өнеркәсібінде ең қомақты үлес салмағын құрайтын салалар: азық-түлік өнеркәсібі – 38,0%, машина жасау өнеркәсібі – 15,4%, целлюлоза-қағаз өнеркәсібі мен баспа ісі – 10,3%, өнеркәсіптік металл өндірісі – 10,3%, құрылыс материалдарының өндірісі – 7,6%.

· 2004 жылы өнеркәсіп кәсіпорындарында жұмыскерлердің орташа саны – 48750 адам болды, орташа айлық жалақы 2003 жылмен салыстырғанда 19,9% көтеріліп, 36100 теңге құрады. 

· 2004 жылы қаланың өнеркәсіп кәсіпорындарына өндірісті дамыту үшін жаңа құрал-жабдық, технология алуға, жаңа өнім түрлерін өндіруге 15,0 млрд. теңге мөлшерінде инвестиция құйылды. 

· 2004 жылы баспагерлік, металл, ағаш және металлопластика өнімдерін шығару, сусын, сүт тағамдарын өндіру жөнінде 44 жаңа өндіріс іске қосылды. 

· 35 кәсіпорындарда жаңа желілер, технологиялар енгізілді және өнімдердің жаңа түрлері шығарыла бастады. 

· Осының барлығы 2004 жылы 2837 жұмыс орындарын құруға мүмкіндік берді. 

· Кез-келген кәсіпорынның ішкі және халықаралық нарықта табысқа жетуін қамтамасыз етудегі басты әдістерінің бірі ИСО 9000 және т.б. сапа менеджменті жүйесін ендіру болып табылады. Бүгінгі таңда сапа менеджменті жүйесін 54 өнеркәсіп кәсіпорындары өз өндірісіне енгізіп отыр


10-тапсырма. Өнеркәсіп сөзін септеңіз


11-тапсырма. Суреттерге қарап «Қазақстан өнеркәсібі» атты шағын эссе жазыңыз

        ____________________________________________________


            

     28 – САБАҚ
                     ____________________________________________________

Жеңіл өнеркәсіп

1-тапсырма. Мәтінді оқыңыз.
Тамақ өнеркәсібіне қарағанда, жеңіл өнеркәсіп республика аумағына біркелкі орналаспаған. Мұның себебі – оның әр түрлі салаларын орналастыру принципі түрліше. Мысалы,  тікелей аграрлық-өнеркәсіптік кешеннің құрамына кіретін мақта тазарту, жүн жуу және теріні бастапқы өңдеу кәсіпорындары қажетті шикізаты бар ауыл шаруашылық аудандарына ғана, ал тоқыма, мақта мата, жүн және жібек бұйымдарын шығаратын кәсіпорындар, негізінен, маман жұмысшы күші және өнімді тұтынушылары бар ірі қалаларға орналастырылады. Ал тігін, аяқ киім және тоқыма бұйымдарын шығаратын салалар, негізінен, өзінің тұтынушыларына сай орналастырылады. Мысалы, 1 кг жүннен жіп иіріп, одан мата тоқып, сол матадан ерлерге арналған бір костюм-шалбар тігуге болады.

Халықтың жеңіл өнеркәсіп бұйымдарына деген сұранымын неғұрлым толық қанағаттандыру және шикізаттың шетке шығарылуын күрт кеміту мақсатында қазір республикада бұл өнеркәсіптің дамуына көп көңіл бөлінуде, жергілікті маңызы бар ұсақ және орташа кәсіпорындар, сондай-ақ шетелдік фирмалармен бірге айтарлықтай ірі кәсіпорындар, атап айтқанда ,тері және былғары бұйымдарын, термос т.б. шығаратын кәсіпорындар құрылуда.

Жеңіл өнеркәсіптің алуан түрлі салаларынан Қазақстанда жақсы дамығандары: тоқыма мақта иіру мен мақта мата, жүн иіру мен шұға, сондай-ақ былғары аяқ-киім, пима киіз, тоқыма және тігін салалары. Алматы, Шымкент, Семей қалалары тоқыма өнеркәсібінің, Алматы, Қарағанды, Қостанай, Тараз, Қызылорда қалалары былғары аяқ киім өнеркәсібінің ірі орталықтары болып табылады. Қазақ халқының қолөнері – тарихпен бірге жасасып келе жатқан өте бай қазына. Қазақ халқының қолөнері – халық тұрмысында қолданылатын өру, тігу, тоқу, мүсіндеу, құрастыру, бейнелеу сияқты шығармашылық өнер жиынтығы.

Тараз қаласында текемет пен сырмақ шығаратын «Өнерпаз» фабрикасы, Семейде үлкен текеметтер жасайтын комбинат жұмыс істейді. Қазақстанда ұлттық кесте тігу өнері қабырғаға ілінетін кілем, түскиізден байқалады. Оны Алматыдағы «Түскиіз» көркемөнер кәсібі фабрикасы шығарады. Шымкенттегі былғары галартерия фабрикасы былғарыны ұлттық нақыштап өңдеумен айналысады. Алматы, Шығыс және Солтүстік Қазақстан облыстарында ағашты көркемдеп өңдейтін, ал Қостанай облысында сүйектен әшекейлі бұйымдар жасайтын көптеген маманданған шеберханалар жұмыс істейді.  Алматыдағы «Базарлық» фабрикасында металдан базарлық, сыйлық бұйымдарын жаппай өндіретін әдіс игерілген.

 А.М.Бейсенбаев, Н.Ә.Бейсенбаева

География (оқушы анықтамасы), «Арман» баспасы, 2004 жыл. 






 2-тапсырма. Сұрақтарға жауап беріңіз.

1. Жеңіл өнеркәсіптің қандай себептері бар?

2. Қай өнеркәсіптің дамуына көп көңіл бөлуде.

3. Үкімет қандай бағдарламыны бағыттады?

4. Өнеркәсіптің қай саласына Қазақстан жақсы дамыды?

5. «Түскиіз» көркемөнер фабрикасы туралы не білесіңдер?


3-тапсырма. Жоғарыдағы мәтіннен зат есімдерді жазыңыз. Оларды жалқы және жалпы есімдерге бөліп екі қатарға жазып шығыңыз.

Үлгі: Жалпы есім: бұйым, тамақ

Жалқы есім: Алматы, Тараз

4-тапсырма. Жоғарыдағы мәтіннен  асты сызылған өздердің қарама-қарсы мағынасын табыңыз. Оларға сөйлем құраңыз.


5-тапсырма. Жоғарыдағы мәтіннен омонимдерді жазып, қандай мағынада тұрғанын түсіндіріңіз.


6-тапсырма. Өнер және кәсіп сөздерімен туынды сөздер қатарын жазыңыз.

7-тапсырма. Мәтінді оқыңыз.
Қазақстанның жеңiл өнеркәсiбiнiң қауымдастығының басқарулары төраға көрсетiлген мәлiметтерге сәйкес жылдан жылға төмендейдi. Егер көрсеткiш мәлiметi 2000 жылда Т40 миллиардты құраса, онда 2005 жылда төмендеуі мүмкін. Ал  2006 жылдың бiрiншi жарты жылдығында Т32 миллиард өндірілсе, өндiрiс көлемi де аман сақталады. Тоқыма және тiгiн салаларының физикалық көлемнiң индексi 97, 2%-ын құрайды, терi және аң терiсiнен салалары бойынша - 99% құрайды.

Сонша ұдайы өнеркәсiптiк өндiрiстiң көлемi жалпы алғанда тоқыма және тiгiн өнеркәсiбiнiң меншiктi салмағы  да төмендейдi. Ол 2002-2003 жылдарында 3%-ға, 2004 ж. 1, 7%-ға құрайды. Өнеркәсiптiк өндiрiстiң құрылымындағы саланың еншiсiн 1990 жылда осы уақытта 15, 6%-ға жеттi, ол соңғы жыл 0, 6%ке дейiн төмендеп кеткен болатын. Жеңiл өнеркәсiптiң тиiмдiлiк деңгейi 1991 жылда 24, 5%-ға асты. Жұмыс тұрақты болғандықтан соңғы бес жылда  республикада 1367 орташа кәсіпорындардың тек қана 164 кәсiпорындары тiркелді.  






 8-тапсырма. Сұрақтарға жауап беріңіз.

1. Қазақстанның жеңiл өнеркәсiбiнiң қауымдастығы қандай? Өзгерістер бар ма?

2. Тоқыма және тiгiн салаларының физикалық көлемнiң индексi қанша пайызды құрайды?


9-тапсырма. Жоғарыдағы мәтіннен күрделі етістіктерді жазыңыз.


10-тапсырма. Суреттерге қарап ой-пікірлеріңізді ортаға салыңыздар.

11-тапсырма. Қызықты жаңалықтар


Жиһаз, жеңіл өнеркәсіп және минералдық тыңайтқыштарды өндіретін Қазақстан-Беларус бірлескен кәсіпорындарын құру көзделіп отыр

Оның атап көрсеткеніндей, Батыс Қазақстан, Ақтөбе облыстары жиһаз құрастыруға, Солтүстік Қазақстан облысы жеңіл өнеркәсібі саласын дамытуға, Жамбыл облысының ауыл шаруашылығы секторлары фосфорлы тыңайтқыштарды бірлесіп өндіруге ниет білдіріп отыр. В.Божко Қазақстан мен Белоруссияның бүгінде өнеркәсіп, көлік, кооперация және бірлескен сауда, мәдениет, туризм және спорт салаларындағы сауда-экономикалық ықпалдастық бағытында айтарлықтай табыстарға жетіп отырғанын айта келе, V кеңес барысында аймақаралық ықпалдастық мәселелерін жандандыру жоспары белгіленгенін және кіші, орта бизнесті дамыту қажеттігі қызу талқыланғанын жеткізді.
             Өз кезегінде Беларус Үкіметі Премьер-Министрінің орынбасары Иван Бамбиза, «арадағы тауар айналымы соңғы бес жылда 6 есеге өскеніне қарамастан, екі елдің әлеуетін ескере келгенде, бар мүмкіндіктер толық көлемде герілмей отыр», деген пікірін білдірді. 
             Кеңес соңында сауда-экономикалық жөніндегі Қазақстандық-беларус және Беларус-қазақстандық үкіметаралық комиссияларының тең төрағалары - В.Божко мен И.Бамбиза қорытынды хаттамаға қол қойды. Сондай-ақ, екі елдің Туризм және спорт министрліктері 2009-2010 жылдарға бекітілген дене шынықтыру және спорт саласындағы ықпалдастық бағдарламасына қол жеткізді.
           Үкіметаралық комиссияның кезекті VI отырысын 2009 жылдың екінші жарты жылдығында Минск қаласында өткізу белгіленді. 

        ____________________________________________________


            

     29 – САБАҚ
                     ____________________________________________________

    Қазақстан Республикасының экологиясы
1-тапсырма.  Мәтінді оқыңыз.


Қазақстандағы тәуелсіздік жылдары экологиялық қауіпсіздікті қамтамасыз етудің мүлде жаңа мемлекеттік жүйесінің құрылуының және қалыптасуының, Қазақстан Республикасының қоршаған ортаны қорғау саласындағы атқарушы органдардың жақсы ұйымдастырылған және аумақтық таралған жүйесін – қоршаған ортаны қорғау мен табиғат пайдалануды басқарудың жылдары болды.  Бұл қоршаған ортаны қорғау және табиғи ресурстарды ұтымды пайдалану саласындағы мемлекеттік саясатты қалыптастыруды және дәйекті іске асыруды қамтамасыз етті.


Алайда, Қазақстан көптеген онжылдықтар бойы қоршаған ортаға төтенше жоғары техногендік салмақ түсіретін, табиғат пайдаланудың көбінесе шикізат жүйесі қалыптасты. Сондықтан экологиялық жағдайдың түбегейлі жақсаруы әзір бола қойған жоқ әрі ол бұрынғысынша биосфераның тұрақсыздануына, оның қоғамның тіршілік әрекеті үшін қажетті қоршаған ортаның сапасын оның қолдау қабілетін жоғалтуына апарат табиғи жүйелердің тозуымен сипатталады. 


Қоршаған ортаны қорғау саласындағы мемлекеттік саясаттың негіздері Қазақстан Республикасы Президентінің 1996 жылғы 30 сәуірдегі өкімімен мақұлданған экологиялық қауіпсіздік тұжырымдамасына енгізіліп, онда өтпелі кезеңнің экологиялық проблемалары, табиғат қорғау заңнамасының,  мемлекеттік бақылау және сараптаманың, табиғат пайдаланудың экономикалық тетіктерінің, қоршаған орта мониторингінің жүйесін құру қажеттілігінің мәселелері қарастырылған болатын.


Ұлттық экономиканың барлық салаларын реформалау табиғи ресурстарды  пайдалануға көзқарастардың өзгеруіне, қоршаған ортаны сақтауды ескере отырып, әлеуметтік-экономикалық дамуды жүзеге асыруға негіз болды.


Аталған Тұжырымдаманы қабылдаған сәттен бастап Қазақстан Республикасында қоғамдық дамуды елеулі өзгерістер болды. Мемлекет дамуының стратегиялық  құжаттары әзірленді, табиғат қорғау заңнамасының негізі құрылды, қоршаған ортаны қорғау мәселелері бойынша бірқатар халықаралық конвенцияларға қол қойылды, табиғат қорғау қызметін басқару жүйесі құрылды.


Мысалы, 1997 жылы «Қоршаған ортаны қорғау туралы», «Ерекше қорғалатын табиғи аумақтар туралы», «Экологиялық сараптама туралы», 1998 жылы – «Радиациялық қауіпсіздік туралы» заңдар, 2002 жылы – «Атмосфералық ауаны қорғау туралы» заң қабылданды. Табиғатты ұтымды пайдалану саласында Президенттің «Жер қойнауы және жер қойнауын пайдалану туралы» (1996 жыл) және «Мұнай туралы» (1995 жыл) заң күші бар жарлықтары, 2003 жылы – Орман, су және жер кодекстері қабылданды заңға тәуелді қажетті нормативтік құқықтық актілердің көпшілігі әзірленіп бекітілді.


Заңнаманы жетілдіру мақсатында республикада оны дамыған елдердің заңнамасына жақындатуға және халықаралық стандарттарды енгізу бағыты алынды. Қазақстан Республикасы 19 халықаралық конвенцияға қол қойды және оларды іске асыру жөнінде іс қимылды ұлттық жоспарларды әзірледі. Экологиялық сараптау жүйесі, рұқсат ету және бақылау-инспекциялық жұмыс жолға қойылды.


Тұжырымдаманың міндеттерін орындау нәтижесінде қоршаған ортаны қорғау саласындағы мемлекеттік бақылауды күшейту және міндетті экологиялық сараптаманы енгізу есебінен 90 жылдардың басымен салыстырғанда қоршаған ортаны ластаудың қарқыны едәуір төмендеді. Алайда, мемлекеттің экологиялық осал аумақ және шешілмеген экологиялық проблемалар мәртебесі сол күйінде қалып отыр.


Жоғарыда аталғандармен байланысты елдің стратегиялық басымдықтарына сәйкес қазіргі жағдайдағы экологиялық қауіпсіздікті қамтамасыз етудің міндеттерін түбегейлі қайта қарау, нақтылау және кеңейту көзделуде.


Жаңа тұжырымдамада іске асырылмаған міндеттерді шешу ұсынылады. Олардың ішінде: экологиялық қауіпсіздік пен табиғат пайдаланудың аса маңызды проблемалары бойынша зерттеулердің, оның ішінде іргелі ғылыми зерттеулердің ілгерілемелі дамуын қамтамасыз ету; қоршаған ортаның жай-күйіне мониторингтің бірыңғай жүйесін енгізу; Қазақстан Республикасының аумағын экологиялық аудандарға бөлу және арнаулы картографиялау ұсынылады. 

Интернет материалдары

2-тапсырма. Жоғарыда берілген мәтінді әр жаңа жол бойынша әңгімелеп беріңіз.






 3-тапсырма. Сұрақтарға жауап беріңіз.

1. ҚР-ның қоршаған ортаны қорғау туралы заңының негізгі ережелерін атаңыз?

2. Қоршаған ортаны қорғау нысандарына не жатады?

3. ҚР-ның конституциясы мен заңдарында азаматтардың қандай экологиялық құқықтары жазылған?

       4. Әлеуметтік-экономикалық дамудың жүзеге асыруына негіз болған не?

       5. Экологиялық қауіпсіздікті қамтамасыз етудің міндеттері қандай?


4-тапсырма. Жоғарыда берілген мәтіннен синоним сөздерді  жазыңыз.


5-тапсырма.  Терминдерді аударыңыз.


Ресурс, проблема, экологизация, экологичность продукции, экологическая эффективность средозащитных затрат, экологическо-экономический паспорт предприятия.


    6-тапсырма. Көп нүктелердің орнына тиісті қосымшаларды қойып жазыңыз.


Табиғат пен оның байлықтар... Қазақстан Республикасының халықтары... өмір...  мен қызметінің, олар... тұрақты әлеуметтік-экономикалық дамуы мен әл-ауқатын арттыру... табиғи негіз.... болып табылады.


Қазақстан Республикасы... қоршаған ортаны қорғау туралы Заңы қазіргі және болашақ ұрпақтар... мүдделері үшін қоршаған орта... қорғаудың құқықтық, экономикалық және әлеумет... негіздерін белгілейді және экология... қауіпсіздікті қамтамасыз етуге, шаруашылық және өзге де қызмет... табиғи экологиялық жүйелер... зиянды әсер... болғызбауға, биология... алуан түрлілікті сақтау мен табиғат... ұтымды пайдалануды ұйымдастыру... бағытталған.

7-тапсырма.  Жоғарыда берілген мәтіннен етістіктерді жазыңыз.


8-тапсырма. Қоршаған орта сөзін септеңіз.

  9-тапсырма. Суреттерге қарап  ой-пікіріңізді ортаға салындар.

[image: image49.wmf]  10-тапсырма. Берілген тілдік тұлғалармен сөйлем құраңыз.

Экологиялық құқықтары, заң, бап, төтенше жағдайлар, зардап шеккен, апатты аймақ, өндіріп алу, өтемақы, жеңілдіктер, әлеуметтік қорғау, мүлік, еңбекке жарамдылығы, реттеу тетіктері.

[image: image50.wmf]  11-тапсырма. «Экологияны бұзатын не?» сұрағына шағын эссе жазыңыз.
                    ____________________________________________________


            

30 – САБАҚ
                     ____________________________________________________

ХVІ-ХІХ ғасырларда Қазақстан аумағын физика-география тұрғыдан зерттеу
1-тапсырма. Мәтінді оқыңыз.

ХVІ ғасырдан бастап Қазақстан туралы географиялық мәліметтер орыс мемлекетінің ресми орындарында жинақтала бастады. Ресей мен Қазақстан арасында дипломатиялық, экономикалық байланыстардың орнауына байланысты патша үкіметі қазақ жері туралы деректерді арнайы жіберілген елшіліктер арқылы да, саудагерлер мен саяхатшылар арқылы да жинады. Осылардың нәтижесінде Қазақстан табиғаты, халқы, мемлекеттік шекаралары жайында деректер толыға түсті. Сол мәліметтерге сүйеніп, Борис Годунов патшаның өтініші бойынша Қадырғали Қосынұлы Жалаири (ХVІғ. басы – ХVІІ ғ. басы) («Жами ат-тауарих») «Жылнамалар жинағы» атты қазақ халқы мен оның жері туралы өте қызықты кітап дүниеге келді. Онда қазақ хандығы құрылуы жайлы тарихымен қоса, Қазақстан қалалары, өзендері мен таулары, шекаралары жөнінде кең мәлімет беріледі. ХVІІ ғасырда Қазақстан аумағы С.Ремезов жасаған «Сібірдің сызба кітабы» атты картаға кіреді.


ХVІІІ ғасырда орыс патшасы І Петр  Қазақстанмен қарым-қатынасты күшейтуге ерекше  көңіл бөлді. Қазақстан жерін Шығыс елдеріне шығатын «қақпа әрі кілт» санады. Оны Ресейге бағындырудың жоспарларын жасады. Осыған орай ол Қазақстанға әскери экспедициялар жасақтап, Каспий теңізі мен Сібірмен шекаралас өлкелерді зерттеуге тапсырма берді. 1734 жылы Орынбор экспедициясы ұйымдастырылды. 1768 жылы екінші академиялық экспедиция жасақталды. Бұлардың жұмысына П.С.Паллас, И.П.Фальк, И.П.Рычков сияқты ғалымдар қатысты. И.Муравин мен  А.И.Бутаков Арал теңізі мен Сырдария бойында, Г.С.Карелин Каспий жағалауларында зерттеулер жүргізді. Қазақ жерін жалпы-географиялық тұрғыда зерттеген бұл ғалымдардың еңбектерінде, жаңа деректермен қоса табиғаттың қалыптасу заңдылықтарын түсіндіруге де алғашқы талаптар жасалды. Осы және басқа материалдарды жинақтау негізінде А.И.Левшин 1832 жылы «Қырғыз-Қазақ немесе Қырғыз-Қайсақ ордалары мен далаларының сипаттамасы» атты еңбегін жазды. Мұнда Қазақстан жеріне тұңғыш рет салыстырмалы түрде толығырақ географиялық сипаттама берілді.


Қазақстан табиғатын шын мағынасында ғылыми-географиялық тұрғыда зерттеу ХІХ ғасырдың екінші жартысынан басталады. Бұл тұрғыда П.П.Семенов-Тян-Шанскийдің, Н.А.Северцовтің, Ш.Ш.Уәлихановтың, И.В.Мушкетовтың, А.Н.Красновтың, Л.С.Бергтің сіңірген еңбектері айрықша.





 2-тапсырма. Сұрақтарға жауап беріңіз.

1. Саяхатшылардың Қазақстан аумағын зерттеуге деген қызығушылықтарының басты себебі неде?

2. Қазақстан табиғатын зерттеуге үлкен еңбек сіңірген зерттеушілерді атаңдар?

3. Мәтінді пайдалана отырып, Қазақстан аумағының зерттелу мақсаты мен әдістерін анықтаңдар. 

4. Орыс патшасы І Петр  Қазақстанмен қарым-қатынасты күшейтуге неге ерекше  көңіл бөлді?

5. 1768 жылы екінші академиялық экспедициясына қандай ғалымдар қатысты?


3-тапсырма. Жоғарыдағы мәтіннен жалқы есімдерді жазыңыз.

Үлгі: Борис Годунов, Қазақстан.


4-тапсырма. П.П.Семенов–Тян–Шанский, Н.А.Северцов, Ш.Ш.Уәлиханов, И.В.Мушкетов, А.Н.Краснов, Л.С.Бергтің сіңірген еңбектері туралы білетіңдерінді жазыңыздар

5-тапсырма. Шағын  мәтінді оқыңыз.
А.Н.Краснов (1862-1914) негізінен  Тянь-Шань тау жүйесі мен балқаш көлі маңындағы шөлді аймақтың өсімдіктер жамылғысын зерттеді. Ол топырақ  пен өсімдік арасындағы байланысты анықтап, физикалық-географиялық жағдайлардың өсімдіктерге тигізетін әсерін, әсіресе, мұз басқан жерлердегі өсімдіктер бойындағы өзгерістерді анықтады. Тянь-Шань өсімдіктерін еуропалық түрлермен салыстырып, олардың қалыптасу тарихы мен дамуын  сипаттап жазды. 

6-тапсырма. Шағын мәтінді оқыңыз.

Н.А.Северцовтің (1827-1885)Қазақстанды зерттеу жұмыстары П.П. Семенов-тың Тянь-Шаньды зерттеуімен тұстас келеді. Ол әуелде Арал теңізі мен Сырдария-ның  төменгі сағасына сапар шекті. Одан соң Тянь-Шаньда, Жетісу, Қызылқұм, Қаратау өңірлерінде зерттеу-бақылау жұмыстарын жүргізді, Үстірт пен Мұғалжарды зерттеді. Осы зерттеулер нәтижесінде Н.А.Северцов Қазақстан жерінде жануарлардың таралуы жайында ғылыми ой-пікірлерді кеңейтті. Жануарлардың өсіп-өнуі мен таралуына физикалық-географиялық жағдайлардың әсер ететіні анықтады.  Таулы өлкелердің геологиясы мен қалыптасу тарихына назар аударды. Ғалымның табиғат компоненттерінің өзара байланысы және сабақтастығы туралы идеясы географиядағы экологиялық бағыттың дамуына жол ашты.


7-тапсырма. Жоғарыдағы мәтіннен қос сөздерді жазып, сөйлем құрастырыңыз.

Үлгі: зерттеу-бақылау
8-тапсырма. Шағын мәтінді оқыңыз.

П.П.Семенов-Тян-Шанский (1827-1914) – еуропалық ғалымдардың ішінде Тянь-Шань тауын зерттеген алғашқылардың бірі. 1856-1857 жылдары ол  Орталық және Солтүстік Тянь-Шаньға бірнеше экспедиция жасап, Хантәңірі шынының бөктеріне дейін жеткен. Соның нәтижесінде ол биік таудағы қар белдеуінің биіктігін, ондағы мұздықтарды анықтап, бұл тау жүйесінде жаңартау құбылыстарының жоқтығын дәлелдеді. Сол кезде Еуропа ғылымында қалыптасқан Тянь-Шань жаңартау әрекеті нәтижесінде пайда болған деген ұғымды теріске шығарады. Ол Тянь-Шань тауларының бітімі мен геологиясына қатысты бақылаулар жасады. Осы саладағы ұлы еңбегі үшін ғалым Семенов-Тян-Шанский деген атаққа ие болды.


9-тапсырма. Ең... Ең...

· Ең алғашқы бағдарлауыш аспап-астролябия б.э.д. 150 жыл бұрын пайда болған.
· Ең бірінші теңіз түбі картасы 1872-1876 жж. «Челенджер» кемесінің  жүзуінен кейін пайда болды.

· Ең ұзын географиялық атау: Бангкок, ол тай сөзінен алғанда Крунг-тхеп маха накорн, амарн раттанако-синдра, махиндрайюдхья, махадилок поп нопаратана раджхани махасатхан, аморн пиман аватарн сатит, саккатултийя висанукарн прасит дегенді білдіреді. Ол «Періштелер қаласы» деп аударылады.

10-тапсырма. Шағын мәтінді оқыңыз.

Антарктиданы ашу және зерттеу. Жердегі ең оңтүстік материкті іздестіруде ағылшындарды басып озу орыс теңізшілеріне бұйырды. 1819-1821 жж. Ф.Ф.Белгинсгаузен мен М.П.Лазарев ғылыми жетістіктерді ескеріп, Антарктидаға саяхат жасайды. Экспедиция мақсаты Антарктиданың белгісіз суларын зерттеу және Жердің Оңтүстік полюсіндегі құрлықты анықтау болды.


Осылайша ХVІІІ ғ. аяғында және ХІХ ғ. соңында Жер шарының барлық материктері ашылды. Саяхатшы-жиһанкездер өткен кезеңде қалып, уақыт ғалым-географтарға жұмыс жасай бастады.

Сағаттық белдеулер








Бүкiл дүние жүзi мемлекеттерiнде уақыт бiрдей өлшеммен өлшенедi.





Географиялық орны мен аумағынын мөлшерiне қарай белдеулiк, декреттiк, жергiлiктi деп бөлiнедi.





Жергiлiктi уақыт. Бұл сәтте әр мередиананын  өз уақыты бар,ол солтүстiк полюстен оңтүстiк полюске дейiн  аралықта бiрдей болды.





Белдеулiк уақыттын  әр сағаттық  белдеуi  15 градустан тұрады.





Декреттiк  уақыт: ҚР-да «жазғы» уақытқа көшу 2005 жылға дейiн енгiзiлiп келдi .

Климат қалыптастырушы факторлар





Географиялық ендік





Ауа массаларының қозғалысы





Жер бедерінің сипаты





Мұхиттардың ықпалы

Табиғи ресурстар





Сарқылатын





Сарқылмайтын





Қалпына келетін





Су, топырақ, өсімдік, жануар





Қалпына келмейтін





Мұнай, көмір, газ, темір кені











Күн энергиясы, жел, ауа





Дүниежүзілік мұхит байлығы





Биологиялық





Минералдық





Энергетикалық

